
Бүкіл әлемнің жоғары білім беру жүйесінде жоғары білімге, сер-
пінді инновацияларға, қаржыландыруға, білім беру мен оқытудың 
үлгілері мен әдістеріне, басқару құрылымы мен модельдеріне және 
тағы басқаларға қатысты елеулі өзгерістер үдерісі жүріп жатыр.

Қазақстандық жоғары оқу орындары да бұл өзгерістерден 
сырт қалмауда. 1990-2000 жылдардағы демографиялық дағдары-
стың салдарынан студенттер контингентінің жыл сайын төмен-
деуі аяқталды. Қазіргі уақытта университеттердегі студенттер 
саны тұрақты өсуді көрсетуде. Алайда Қазақстанның орта мектеп-
терінің көптеген түлектері шетелде оқуды таңдайды, сондықтан 
қазақстандық университеттер шетелдік жоғары оқу орындарымен 
үнемі бәсекеге түсіп отырады.

Университеттердің түгелге дерлігі автономды бола бастады; 
олар Директорлар Кеңесі арқылы жүзеге асырылатын корпора-
тивтік басқарудың жаңа принциптеріне (ұстанымдарына) сәйкес 
әрекет етеді. Коронавирустық пандемия университеттерді онлайн 
(қашықтан) және аралас оқытуды қолдануға, оқыту мен білім 
берудің дәстүрлі әдістерін өзгертуге мәжбүр етті, бұл кез келген 
жағдайда тиімді тәсілдерді пайдалануға мүмкіндік береді.

Бұл «өзгерістер дауылы» Қазақстанның кейбір жоғары оқу 
орындарында жоғары білім беруді басқару бойынша академиялық 
бағдарламалардың ашылуына себеп болды. Корпоративтік басқару 
– бұл салыстырмалы түрде жаңа құбылыс, сондықтан әртүрлі кеңе-
стердің мүшесі ретінде жоғары білім беру жүйесіне жаңадан кел-
гендер оны жан-жақты зерттеуі қажет. Тағы бір топты әкімшілік 
лауазымдарда жұмыс істейтін жоғары оқу орындарының қызмет-

керлері құрайды, олар университеттердің не себепті осы ретпен 
жұмыс істеу керектігін және болашақта қандай өзгерістер күтуге 
болатынын түсіну арқылы ұтады. Алайда, осы бағдарламалар бой-
ынша білім алушылар жоғары оқу орындары жұмысы негіздерінің 
ғылыми сипаттамасы мен қазақстандық жоғары білім берудің даму 
перспективаларының болашағын болжай алмайды.  

Бұл ұжымдық жұмыс жаңа академиялық бағдарламалар не-
гізінде жоғары білім беруді басқару бойынша білім алушылар үшін 
жалпы оқулық бола алады деп үміттенеміз.

Кітап үш бөлімнен тұрады: 1. Қазақстанның жоғары білім беру 
жүйесіндегі басқару; 2. Академиялық және зерттеу ісі; 3. Универ-
ситеттің үшінші миссиясы.

Ұжымдық монография – Назарбаев Университетінің жоғары 
білім беру мектебінің профессорлары мен докторанттарының, сон-
дай-ақ біздің стратегиялық серіктесіміз – Пенсильвания Универси-
теті жоғары білім беру мектебінің бірлескен еңбегінің жемісі.



Қазақстанның жоғары 
білім беру жүйесіндегі 
басқару

I - Б Ө Л І М

1-ТАРАУ 
Жоғары білім берудің жаңа миссиясы:
білім және технологиялар трансфері

Жанар Мазбулова, Элейн Шарплин, Дилрабо Джонбекова

Кіріспе

Соңғы онжылдықта экономикаға жаһандық көшуге бағыт-
талған білімнің негізінде жоғары білім мәнмәтіні күрт өзгерді 
(Slaughter & Leslie, 2001). Қазіргі уақытта әлемдік экономикалық 
даму мен өнімділік адамдардың білімі мен дағдыларына байланы-
сты деп есептеледі. Бұл жоғары білім адами капиталды дамытады 
және инновацияны ынталандырады (Spring, 2009).

Дәстүрлі жоғары оқу орындары екі міндетті атқарып келеді: 
оқыту және зерттеу. Жақында университеттер жаңа миссия-
ны қабылдады – ол елдің экономикалық және әлеуметтік дамуы 
(Etzkowitz, 2008; Berghaeuser & Hoelscher, 2020). Қазір универси-
теттердің әртүрлі әлеуметтік функциялары бар. Оның ішінде оқыту 
арқылы адами капиталды құру, зерттейтін білім базаларын құру, 
оларды сақтау және беру арқылы білімді қолдау және оны пайдала-
натындарға білімді жеткізу (Organization for Economic Cooperation 
and Develoment, OECD, 2008). Жаңа миссияның негізінде білімді 
жеткізу (трансфер) және әлеуметтік, экономикалық құндылықтар-
ды құру жатыр (Ferreira & Carayannis, 2019).

Бұл тарауда білім және технология трансферінің (БТТ) тұжы-
рымдамасы, оның модельдері, экожүйелері мен механизмдері қа-
растырылады. Университеттердің жұмысын әртараптандыру мен 
олардың коммерциялық және практикалық кірістерін арттыру 
үшін осы тұжырымдаманы түсіну маңызды. Сондай-ақ, тарауда 
Қазақстандағы БТТ саласындағы соңғы оқиғалар мен проблема-
лар талқыланады, ал қорытындысында ЖОО басшыларына БТТ-ге 
көмектесу жөніндегі ұсынымдар беріледі.

«Білім трансфері» және «технологиялар трансфері»
Білім трансфері дегеніміз – жоғары оқу орындары мен ғылы-

ми-зерттеу институттарынан өнеркәсіпке және басқа пайда-
ланушы қауымдастықтарына білім ағынын беретін жүйелер, 
процестер және әрекеттер (Ferreira & Carayannis, 2019). БТТ эко-
номикалық және әлеуметтік даму үшін өте маңызды, өйткені ол 
инновациялық қызмет пен өнімділікті ынталандырады (Thomas 
& Paul, 2019). «Білім трансфері» және «технологиялар трансфері» 
ұғымдары көбіне бір-бірінің орнына қолданылады. Алайда, Дүни-
ежүзілік зияткерлік меншік ұйымының (World Intellectual Property 
Organization, WIPO, 2020) мәліметтері бойынша, технологиялар 
трансфері зияткерлік меншік құқығын коммерциялық секторға 
беруді білдіреді (мысалы, академиялық спин-офф1, университет-
тердің зияткерлік меншігін коммерцияландыру үшін патенттеу 
және лицензиялау), ал білім трансфері – бұл оқыту, тренингтер, 
семинарлар, конференциялар, консультациялар, келісімшарттық 
және бірлескен зерттеулер арқылы білім беретін технологиялар 
трансфері мен технологияларды қамтитын термин.

Университеттің технологияларын беру үшін маңызды 
құрылымдар
Университеттік технологиялар трансфері технологиялардың 

берілуін қолдау үшін құрылған өзара байланысты ұйымдардан 
тұратын экожүйеде жүргізіледі деп саналады (Good et al., 2018). 
Экожүйедегі ұйымдарға технологиялар трансферінің кеңселері 

1 Академиялық немесе университеттік спин-офф – бұл университет ғалымдары алған білімді практи-
калық қолдану үшін университет шеңберінде құрылған компания (Miranda et al., 2018).

(БТК) немесе технологияларды коммерцияландыру кеңселері 
(ТКК), ғылыми парктер, инкубаторлар және университеттің вен-
чурлық қорлары кіруі мүмкін.

БТК-тің ұйымдастырушылық мақсаты – университеттерді на-
рықтық ортамен байланыстыру, дамудың алғашқы кезеңдерінен 
бастап өнертабыстарды коммерцияландыруды қолдау және уни-
верситет ғалымдарының/ зерттеушілерінің зияткерлік меншік 
құқықтарын қорғау. Ғылыми парктер қолданыстағы парктерді да-
мыту үшін, ал инкубаторлар жаңа, бастаушы компанияларды қол-
дау үшін құрылады. Университеттің венчурлық қорларының мақ-
саты – жоғары оқу орнының ғалымдарына немесе фирмаларына 
инновацияларды өте ерте кезеңде дамытуды қолдау үшін қаржы-
ландыру беру (Good et al., 2018).

БТК-тің типтік қызметтеріне коммерцияландыру мүмкіндіктері 
туралы хабардарлықты арттыру, коммерцияландыру стратегияла-
рын әзірлеу, сондай-ақ ішкі және сыртқы желілерді дамыту кіреді. 
Ғылыми парктер мен инкубаторлардың БТК-тен айырмашылығы 
әдетте технологияны таратудың алғашқы кезеңдеріне қатыспай-
ды, бірақ фирмаларға немесе стартап-компанияларға қолдау көр-
сетеді. Университеттердің венчурлық қорлары кіріс алуға, инно-
вацияларды қолдау үшін әріптестер мен компанияларды табуға 
бағдарланған (Good et al., 2018).

Білімді және технологияларды беру модельдері
Университеттік технологиялардың трансфері процесі дина-

микалық (Bradley et al., 2013a) және көп деңгейлі (Belitski et al., 
2018) деп 2 типті модельге бөлінеді. Дәстүрлі модельге сәйкес, 
процесс университет ғалымдары ашқан жаңалықтан басталады, ол 
университеттің БТК-ге беріледі. Өнертабыс патент алуға бағалана-
ды. Егер БТК өнертабысқа инвестиция салу керек деп шешсе, ол 
патент алуға өтініш береді. Патент берілгеннен кейін технология 
кәсіпкерлер мен ұйымдарға табыс табу үшін сатылады. Алайда, 
Bradley et.al. (2013a) дәстүрлі модельде нақтылық жоқ және жет-
кіліксіз деп санайды, өйткені білім және технология трансферінің 
(БТТ) процесі барған сайын күрделене түсуде және бейресми ме-
ханизмдер мен арналарды қамтуы мүмкін. Олар университеттік 
технологияларды берудің балама динамикалық моделін ұсынады.

1.1-сурет. Университеттік технологиялар трансферінің динамикалық моделі
Дереккөз: Bradley, Hayter, & Link (2013a, с. 621)

Университет 
ғалымы, студенттер, 

зерттеу топтары 
ашқан жаңалық

БТК үшін 
өнертабысты 

ашу

Жария етпеу, 
БТК-ны 

айналып өту

БТК 
өнертабысты 

коммерциялық 
әлеуетке 

бағалайды

Компанияның 
спин-оффы 

және стартапы

Университеттің 
өнертабысқа 
құқығы бар

Зияткерлік 
меншікті: 
патенттер, 
авторлық 

құқықтарды және 
т.б. қорғау

Өнертапқыштың 
өнертабысқа 

құқығы 
сақталады

Қолданыстағы 
фирмалар 

технологияны 
бейімдейді/
қолданады

Лицензия-
лау туралы 
келіссөздер 

жүргізу

Лицензия 
беру

Технологияларды 
фирмаларға/
кәсіпкерлерге 

сату

Ресми және бейресми механизмдер

Динамикалық модельге сәйкес, БТТ тетіктеріне академиялар 
мен бизнес құрған бірлескен зертханалар, лицензиялау, ғылы-
ми келісімшарттар, зерттеушілердің мобильділігін, бірлескен ба-
сылымдары, конференциялар, көрмелер және арнайы бұқаралық 
ақпарат құралдары, кәсіби желілер шеңберіндегі бейресми бай-
ланыстар, түлектердің өнеркәсіпке баруы, демеушілік зерттеу-
лер, студенттерді жалдау, спин-оффтар және стартаптар жатады 
(Bradley et.al., 2013a).

БТТ процесі көп деңгейлі болып табылады және жеке (зерт-
теушілер, ғалымдар және т.б.), ұйымдастырушылық (университет, 
өнеркәсіп және т. б.) және жүйелік деңгейлердегі мүдделі тарап-
тардың өзара әрекет етуін қамтиды.

1.2-сурет. Университеттік зерттеулерді коммерцияландырудың көп деңгейлі моделі
Дереккөз: Belitski, Aginskaja, & Marozau, (2018, с.3)

Жеке 
деңгей

Ұйымдастырушылық 
деңгейі

Жүйелік 
деңгей

Коммерцияландыру процесінің әр деңгейінде стейкхолдер-
лердің өзара әрекет етуі мен БТТ процесіне әсер ететін шешуші 
және тежеуші факторлар бар. Жүйелік деңгей үкіметті, универси-
теттерді, өнеркәсіпті, кәсіпкерлерді және тәуекел капиталын жет-
кізушілерді қоса алғанда, БТТ процесіне қатысатын кәсіпкерлік 
ортаны және мүдделі тараптарды қамтиды. Жүйелік деңгейдегі 
кәсіпкерлік орта ресурстар мен мүмкіндіктерді пайдалануға, сон-
дай-ақ білім мен технологияларды өнеркәсіпке (жеке секторға) 
беру үшін мүдделі тараптардың өзара әрекет етуіне ықпал етеді 
(Belitski et al., 2018).

Жоғарыда сипатталған БТТ модельдері ресми және бейресми 
механизмдерді қамтиды (Bradley et al., 2013a; Schaeffer et al., 
2018). Ресми механизм шарттық келісімді жасауды талап етеді 
және құқықтық құралдарды қамтиды, ал бейресми механизмдер 
мен арналар шарттық келісімді жасауды талап етпейді және бей-
ресми коммуникация процестері арқылы білім беруді жеңілдетеді 
(Schaeffer et al., 2018). Ресми механизмдерге патенттер, лицен-
зиялар, роялти туралы келісімдер, компанияның спин-оффтары, 

келісімшарттық кеңестер, ғылыми ынтымақтастық, докторлық 
диссертациялар және техникалық көмек жатады. Бейресми меха-
низмдер мен арналар – бұл ғылыми жарияланымдар, докторант-
тар дайындау, оқытушылық қызмет, келісімшарттық емес консуль-
тациялар, ғылыми конференциялар мен семинарлар, сондай-ақ 
қоғамдық конференциялар (Schaeffer et al., 2018).

Білімнің және технологияның тиімді трансферіне әсер 
ететін факторлар

БТТ зияткерлік меншік саласындағы нормативтік актілерді 
және қаржыландыру тетіктерін қоса алғанда, жүйелік деңгей-
де саясатпен және нормативтік-құқықтық базамен нығайтылады 
(Guerrero & Urbano, 2019). БТТ жетістігіне ұлттық әлеуметтік-эко-
номикалық және іскерлік ортаның сипаттамалары (Wynn, 2020), 
сондай-ақ тәуекел капиталының немесе венчурлық инвестиция-
лардың болуы мен қолжетімділігі әсер етеді (Belistski et al., 2018). 
Нарықтың құлдырауы, оның ішінде тәуекел немесе венчурлық ка-
питалдың болмауы БТТ үшін ең маңызды кедергі болып табылады. 
Мүдделі тараптардың мақсаттары мен басымдықтары арасындағы 
сәйкессіздік, университеттер мен индустрия, стейкхолдерлер ара-
сындағы байланыс пен білімдегі олқылықтар жүйенің бұзылуына 
әкеледі (Kochenkova et al., 2015).

Жоғары оқу орындарының жұмысын қолдау үшін жүйелік дең-
гейдегі саясат маңызды болғанымен, институционалдық деңгейде 
БТТ процесіне университеттік орта, әкімшілік құрылымдар және 
ішкі саясат айтарлықтай әсер етеді (Belitski et al., 2018). БТТ-ға 
ғалымдардың қатысуы үшін ПОҚ-ты ынталандыру және универси-
теттік рәсімдердің оңтайлы болуы маңызды. Университет пен инду-
стрия арасындағы ынтымақтастық бұл процесті барлық кезеңдерде 
жеңілдетеді (Daniel & Alves, 2019). Сондай-ақ, БТТ-да оқытылған 
персонал мен ОТТ-дағы өнертабыстарды жетілдіретін мүмкіндік-
тердің болуы өте маңызды (Swamidass & Vulasa, 2009). Универси-
тет деңгейіндегі басқа маңызды факторларға университеттің ор-
наласқан жері және оның өнеркәсіп кәсіпорындарына жақындығы 
(Jung & Kim, 2017), инновациялық мәдениет пен желілік белсен-
ділікті ынталандыру (Kirchberger & Pohl, 2016) жатады. 

Жеке деңгейде ғалымның білім мен технологиясының транс-

фері туралы шешіміне оның демографиялық сипаттамалары (жы-
нысы, лауазымы, ғылым саласы және т.б.), оның адами және 
әлеуметтік капиталы әсер етеді. Мысалы, ер ғалымдармен салы-
стырғанда, әйел ғалымдар БТТ-мен және оларды коммерцияланды-
румен аз айналысады. Ер ғалымдар трансфердің ресми және бей-
ресми механизмдері мен арналарын жиі пайдаланады (Hmieleski 
& Powell, 2018). Іргелі зерттеуге қарағанда қолданбалы зертте-
улерге аударылатын жарияланымдар мен дәйексөздердің саны 
және кәсіпкерлік тәжірибе де ғалымдарды БТТ процесіне тартуда 
маңызды рөл атқарады. Мысалы, жарияланымдары мен дәйексөз-
дері көп зерттеушілер коммерцияландыру мүмкіндіктерін көбірек 
табады (Hmieleski & Powell, 2018).

Ғалымдардың БТТ экожүйесімен қарым-қатынасы, олардың 
салалық және кәсіпкерлік байланыстары да маңызды. БТТ экожүй-
есі туралы ғалымдардың хабардарлығы мен білімі оның өнертабы-
сты ашу туралы шешіміне әсер етеді. Егер зерттеуші технологияны 
беру экожүйесін тиімді деп санаса, ол әдетте технологияны беру-
дің ресми механизмдерін таңдайды және коммерцияландыру үшін 
ТТК-да өнертабысты ашады. Алайда, егер ғалым БТТ экожүйесін 
тиімсіз деп санаса, ол ТТК-ны айналып өтіп, БТТ-ның бейресми 
механизмдерін таңдай алады (Belitski et al., 2018).

Қазақстандағы білім және технологиялар трансферінің 
мәнмәтіні
Қазақстан әлемнің 30 жетекші бәсекеге қабілетті елдерінің 

тізіміне ену үшін елдің инновациялық дамуын ілгерілететін өршіл 
саясатты белсенді әзірлеуде. Алайда, қазіргі уақытта Қазақстан 
әртүрлі деңгейлі кірісті инновациялық қызмет көрсеткіштері бой-
ынша көптеген дамушы елдерден артта қалып отыр. 2020 жылы 
жалпы инновациялық көрсеткіштер бойынша Қазақстан 131-ші ел 
арасында 77-ші орынды иеленді. Бірақ әртүрлі деңгейлі кірістерге 
қатысты инновациялық қызмет нәтижелері төменгі орынды иелен-
ді. Елдің рейтингі 94-ші орынға дейін төмендеді. Бұл 2019 жылмен 
салыстырғанда екі позицияға төмен (Cornell University, INSEAD & 
WIPO, 2020; Cornell University, INSEAD & WIPO, 2019).

Қазақстан үкіметінің инновациялық даму жөніндегі саяса-
ты мен стратегияларында мемлекет, өнеркәсіп және жоғары оқу 

орындары арасындағы өзара қарым-қатынасқа, университеттердің 
индустриямен ынтымақтастығына және жоғары оқу орындарынан 
өнеркәсіпке білімнің және технологиялардың трансферіне негізгі 
мән беріледі (Jonbekova et al., 2020; OECD, 2017). Атап айтқанда, 
«Қазақстан-2050» стратегиясында ел үшін технологиялар транс-
ферінің маңыздылығы атап көрсетілген, ал үкіметке технологиялар 
трансферінің секторларын айқындау ұсынылады (Ақорда, 2012). 

Бұдан басқа, 2015 жылы қабылданған «Ғылыми және/немесе 
техникалық қызмет нәтижелерін коммерцияландыру туралы» ҚР 
Заңы ғылым мен бизнестің өзара іс-қимылының жаңа тетіктерін 
дамытуға, зерттеулердің өнімділігін арттыруға және бизнестің зерт-
теу жобаларына белсенді қатысуын ынталандыруға бағытталған. 
2016 жылдан бастап бизнес-секторды тарта отырып, қолданбалы 
ғылымға көшу тетігі ретінде зерттеулерді коммерцияландыру жоба-
лары гранттық қаржыландырылуда. Зерттеулерді коммерцияланды-
ру жобаларын гранттық қаржыландыру операторы ҚР Ғылым қоры 
болып табылады. Ол жыл сайын грантқа конкурстар жариялайды, 
жобалар туралы ақпарат таратады және жоба менеджерлері мен 
қызметкерлеріне коммерцияландыру бойынша оқыту семинарла-
рын өткізеді. ЖОО-ларға бизнеспен өзара тиімді ынтымақтастық 
орнатуға көмектесу үшін Қор бизнестің технологиялық тапсырма-
ларын және ғылымның технологиялық шешімдерін жинақтайды 
(Қазақстан Республикасының Ұлттық Ғылым академиясы, 2019). 

Білім мен ғылымды дамытудың 2016-2019 жылдарға арналған 
мемлекеттік бағдарламасына сәйкес жоғары және жоғары оқу ор-
нынан кейінгі білім беру саласындағы саясат білім, ғылым және ин-
новациялардың интеграциясын ынталандыру мақсатында әзірлен-
ді. Өз Жолдауында Қазақстанның Тұңғыш Президенті Нұрсұлтан 
Назарбаев Халықаралық АТ-стартаптар технопаркі мен Назарбаев 
Университеті инновациялық орталықтары бар елдің инноваци-
ялық экожүйесін дамытудың маңыздылығын атап өтті (Ақорда, 
2018). Сонымен қатар, инновацияларды, коммерцияландыруды 
және БТТ-ны ынталандыру үшін үкімет университеттерде коммер-
цияландыру кеңселерін, технопарктер мен бизнес-инкубаторлар-
ды құруды қолдайды (Jonbekova et al., 2020). Алайда, үкіметтік кө-
терген бастамаларға қарамастан, «ЭЫДҰ инновациялық саясатына 
шолу: Қазақстан 2017» бойынша «зерттеу нәтижелерін коммерци-

яландыру барысында зерттеулер мен инновациялар жүйесі тиімсіз 
болып қала бермек және бірнеше мемлекеттік мекемелерде ғана 
шоғырланған» (OECD, 2017, 70-бет). Жоғары оқу орындары білім 
мен технологияны индустрияға беруге тырысқанда кездесетін 
жүйелік және ұйымдастырушылық деңгейлердегі әртүрлі мәселе-
лер үкіметтің бастамаларын іске асыруда қиындықтар алып келеді. 
Қаржыландырудың жеткіліксіздігі, мемлекеттік қолдаудың тұрақ-
сыздығы, жүйелі үйлестіру мен ашықтықтың болмауы жүйелік 
деңгейде проблемалар тудырады. Мысалы, 2014 жылы мемлекет-
тік қолдаумен университеттерде құрылған кейбір коммерциялан-
дыру кеңселері мемлекеттен жеткілікті қаржы бөлінбегендіктен 
жабылды. Бір жылдан кейін олар қаржыға тәуелсіз болады неме-
се қарым-қатынас орнатқан университеттерден қаржылық қолдау 
алады деп күтілген (OECD, 2017). Жүйелік деңгейдегі басқа мәсе-
лелерге шамадан тыс бюрократия, университеттің дербестігінің 
болмауы, әлсіз кәсіпкерлік орта және дамымаған бизнес сектор, 
зияткерлік меншікті басқарудың нашарлығы және венчурлық ка-
питалға қолжетімділіктің шектелуі жатады. 

Сала қажеттіліктері үшін университеттік зерттеулер мен әзір-
лемелердің сапасыздығы, кәсіпкерлік дағдылардың әлсіздігі және 
университет оқытушылары мен әкімшілік персоналының тәжіри-
бесінің жеткіліксіздігі ЖОО-ның ұйымдастырушылық деңгейінде 
проблемалар тудырып отыр. Жоғары оқу орындары басқа меха-
низмдерді және университеттерден индустрияға БТТ арналарын 
кірістірмей, тек патенттер мен лицензиялар сияқты технология-
лармен ғана шектелген (OECD, 2017).

ЖОО әкімшілеріне ұсынымдар
Қазақстандық университеттердің әкімшілігі БТТ-ны жақсарту 

үшін келесі стратегиялық іс-қимылдар жасауы тиіс:
• БТТ-ға ықпал ететін зияткерлік меншік (ЗМ) саласындағы 

саясат шеңберін әзірлеу;
• БТТ-ға қатысуға оқытушылар мен студенттерді қолдау/ын-

таландыру саясатын іске асыру;
• оқытушылар мен студенттерді инвесторлармен, кәсіпкер-

лермен және өнеркәсіппен байланыстыратын БТТ экожүйесін 
және портал/желіні құру; 

• білім мен технологияны берудің ресми және бейресми меха-
низмдері мен арналарына назар аудару. 

ЗМ-ны реттеу саясаты білім мен технологияларды беретін 
болғандықтан БТТ-ны қолдау және басқару үшін ЗМ саласындағы 
институционалдық саясатты әзірлеу қажет. ЗМ саласындағы инсти-
туционалдық саясат ЗМ құқықтары туралы жалпы түсінікті дамы-
ту үшін маңызды; бұл саясат мекемелер мен зерттеушілерге өзінің 
зияткерлік меншігіне иелік етуге және билік етуді ұсынады. Бұл 
мекемелерге білім мен технологияны өнеркәсіпке беруге көмекте-
суде өте маңызды. Дүниежүзілік зияткерлік меншік ұйымы (WIPO) 
университеттер мен ғылыми-зерттеу институттары үшін ЗМ сая-
сатының үлгісін ұсынады. ЗМ саясатында маңызды негізгі мәсе-
лелердің: меншік құқығының, құпиялылық және жариялаудың, 
ынталандырудың, ЗМ басқарудың және коммерцияландырудың, 
сондай-ақ ЗМ-мен байланысты мүдделер қақтығысының (WIPO, 
2019) жинағы болып табылады.

Зерттеулердің сапасын арттыру және олардың саладағы қажет-
тіліктерін анықтау мақсатында университеттерде этика мен ака-
демиялық адалдыққа баса назар аудара отырып, зерттеу базасын 
құратын саясат әзірлеу қажет. Сонымен қатар, оқытушылар мен 
студенттерді БТТ-ға қатысуға ынталандыру және қолдау саясатын 
жүргізу қажет. Студенттерге де бұл процеске қатысу мүмкіндігі 
берілуі тиіс. Себебі олардың бойында жаңа және шығармашылық 
идеялар тұнып тұрады. Мысалы, инсульттан кейін пациенттерді 
оңалту үшін ойлап табылған Назарбаев Университетінің ға-
лымдары мен түлектерінің өнертабысы АҚШ-тың әлемдегі топ-20 
шешіміне енгізілді (Информбюро, 2019). Кәсіпкерлік және білім 
трансфері бакалавриат пен магистратураның оқу бағдарламала-
рына енгізілуі керек.

ТТ кеңселерінен, техно және ғылыми парктерден, бизнес-ин-
кубаторлардан және акселераторлардан тұратын БТТ экожүйесін 
дамытуда білім мен технологияларды тиімді трансферлеу, яғни 
осындай институционалдық құрылымның мақсатын, функцияла-
ры мен міндеттерін нақты айқындау, сондай-ақ тиісті түрде білікті 
персоналды жалдау маңызды. Мысалы, БТК шешімді еркін қабыл-
дауы тиіс, өнертабыстарды коммерцияландыру үшін экономика-
лық ынталандырылуы және өнертабыстардың тәуелсіз маркетин-



18 Қазақстандағы университеттер: миссия, зерттеу, басқару

гі жүргізілуі тиіс. Университет оқытушылары мен студенттеріне 
венчурлық капиталды жеткізушілермен, кәсіпкерлермен және ин-
дустриямен ынтымақтастық орнату үшін ортақ портал/ кеңістік 
ұсынылуы тиіс. Бұл портал / кеңістік БТT процесіне қатысушылар 
арасындағы байланыс пен диалог үшін арна ретінде қызмет етеді. 
Индустриямен ынтымақтастық және желілерді құру университет 
пен факультет деңгейінде іске асырылуы тиіс. Жоғары оқу орын-
дарының ғалымдарына зерттеу қызметін кеңейту үшін саладан 
қаржы алуға мүмкіндік берілуі тиіс. 

Университеттердің оқытушылары мен зерттеушілерін семи-
нарлар, саладағы серіктестерге келісімшарттық зерттеулер мен 
консультациялар, технологияларды тарату қызметтері және т.б. 
сияқты білім мен технологияларды берудің әртүрлі ресми және 
бейресми тетіктері мен арналарын пайдаланғаны үшін көтермеле-
ген жөн. Университеттер БТТ-ны қолдау үшін мемлекеттік субси-
диялаудан басқа да қаржыландыру тетіктерін құруы тиіс. Мұндай 
механизмдерге дамыған елдерде қолданылатын Тұжырымдама-
ны растау орталықтарын (Proof of Concept Center, PoCC) жатқы-
зуға болады. PoСС университет өнертапқыштарына консультация 
қызметтері мен нарықты зерттеуге, олардың өнертабыстарының 
коммерциялық әлеуетін бағалауға, инвесторлармен байланыс ор-
натуға және олардың өнертабысын инвестициялауға тұрарлық 
екенін дәлелдеуге көмектеседі (Bradley et al., 2013b).

Қорытынды

Бұл тарауда білім және технология трансферінің тұжырымда-
масы, оның маңызды құрылымдары мен модельдері, механизмдері 
мен арналары және анықтаушы факторлар қарастырылды. Қа-
зақстандағы БТТ саласындағы соңғы оқиғалар мен проблемалар 
талқыланды, Жоғары оқу орындарының басшылары үшін иннова-
цияларды, еңбек өнімділігін және экономикалық өсуді ынталан-
дыру үшін шешуші маңызы бар білім және технологиялар транс-
ферін ілгерілету бойынша ұсынымдар ұсынылды. БТТ процесі 
барған сайын күрделене түсуде, сондай-ақ ресми және бейресми 

механизмдер мен арналарды қамтиды. Ұлттық саясат және нор-
мативтік-құқықтық база, әлеуметтік-экономикалық және іскерлік 
орта, университеттер саясаты мен ортасы, БТТ-ның қатысушыла-
ры арасындағы тиімді байланыс – мұның бәрі білімнің және тех-
нологиялардың табысты трансфері үшін маңызды. Университет 
әкімшілігі осы саланы басшылыққа алып, маңызды үлес қосуы тиіс.

2-ТАРАУ 
Қазақстандағы университеттерді 

басқару

Мерей Мұсабаева

Кіріспе

Бұл тарауда Қазақстандағы жоғары білім (ЖБ) беру жүйесін 
басқару, оның ішінде жоғары мектепті басқаруды жүзеге асыруға 
қатысатын негізгі тараптар қарастырылады. Қазіргі уақытта білім 
мен инновацияға негізделген экономиканы дамыту жолға қойылып 
келеді, нәтижесінде көптеген елдерде студенттер саны артып, жоға-
ры оқу орындары арасында бәсекелестік күшейе түсті. Бұл үрдістің 
арқасында ЖБ жүйесін басқарудағы тиімді әдістер кеңінен талқы-
лануда, оның ішінде Қазақстан да бұдан шет қалған жоқ.

Қазақстандағы жоғары білім беру жүйесін дамыту және рефор-
малау тарихы ерекше десек те болады. Орталықтандырылған эко-
номикалық жүйеден бас тартып, нарықтық жүйені таңдау арқылы 
нарықтың өзгеруіне бейімделе алатын бәсекеге қабілетті маман-
дарды даярлайтын білім беру саласы толық қайта құрылды. Бұл 
тарауда біз тәуелсіздіктің үш онжылдығындағы Қазақстандағы 
жоғары білім беруді реформалаудың негізгі кезеңдерін және қа-
былданған заңдар мен түзетулердің білім беруді басқару саясаты-
на әсерін қарастырамыз. Сондай-ақ нарықтық экономика және 

білім мен инновациялардың жаһандық алмасудағы жоғары оқу 
орындарын тиімді басқаруды қарастыратын дербестігі мен орта-
лықсыздандырудың рөлі талқыланады. Корпоративтік басқаруға 
көшу кезіндегі негізгі қадамдардың бірі Қазақстандағы жоғары 
оқу орындарының дербестігін кеңейту, университеттерде Байқау 
кеңестерін енгізу болды. Тарауда Байқау кеңестерінің функцияла-
ры және олардың институционалдық деңгейде шешім қабылдауға 
әсері талданады. Қорытындылай келе, біз университетті басқару-
дағы әкімшілердің, профессорлық-оқытушылық құрамның және 
студенттердің рөлін қарастыратын боламыз. Оқытуды ұйымдасты-
ру процесінің тікелей қатысушылары саналатын олар жоғары оқу 
орындарын басқару саясатын реформалауда басты рөл атқарады. 
Өйткені жоғары оқу орындарының дербестігін нашар ұйымдасты-
ру білім беруге және қатысушы тараптардың академиялық еркінді-
гі мен жауапкершілігіне теріс әсер етеді. 

 
Жоғары білімді басқару не үшін маңызды?
Басқару тұжырымдамасының анықтамасын «әртүрлі субъек-

тілердің құқықтары мен міндеттерін, соның ішінде өкілеттіктерді 
олардың өзара әрекет ету қағидаларын анықтайтын заңдарға, са-
ясатқа және қағидаларға сәйкес ресми және бейресми түрде жүр-
гізу» деп беруге болады (Eurydice, 2008, 12-бет). Жоғары білім 
берудегі басқару жалпы мақсаттарға қол жеткізетін ұжымдық 
бақылауға бағдарланған (De Boer & File, 2009). Тиімді өзара әре-
кет ету арқылы алға қойылған мақсаттарға қол жеткізе отырып 
және университеттердің миссияларын орындайтын кешенді және 
күрделі жүйені ұсына отырып ЖБ көптеген субъектілерді қамтиды. 
Оларды бір тиімді механизм ретінде басқару үшін мүдделі тарап-
тардың өзара іс-қимылын ұтымды ұйымдастыру өте маңызды, се-
бебі барлық білім беру субъектілері өзара тәуелді және бір-біріне 
есеп беріп отырады. 

ЖБ жүйесін басқарудың функциялары мен міндеттерін талқы-
лау басқаруға тікелей қатысатын және оның тиімділігіне әсер 
ететін үш негізгі ықпал ету көздеріне негізделген: 1) мемлекет; 2) 
академиялық/кәсіби қоғамдастық; 3) нарық (Clark, 1983).

2.1-сурет. «Кларктың үшбұрышты басқаруы»
Дереккөз: Clark, 1983 (OECD деректері бойынша, 2018)

Жүйені 
басқару

Нарық

Мемлекет

Академиялық / 
кәсіби 

қоғамдастық

«Кларктың үшбұрышты басқаруы» (1983) деп аталатын бұл 
модель жоғары білім саласындағы мүдделі тараптардың өзара 
әрекет етуін көрсетеді (OECD, 2018). Әдетте, барлық үш тарап-
тың – мемлекеттің, нарықтың және академиялық қоғамдастықтың 
әрқайсысының жоғары білімді басқарудағы өзінің тәсілдері бар. 
Алайда, халықаралық тәжірибе көрсеткендей, бұл тараптардың 
бірлесе атқарған жұмысы барлық мақсаттарға қол жеткізуге және 
ЖБ жүйесін тиімді және ашық басқаруға ықпал етеді. 

 Жоғары білім беру саласында жергілікті, өңірлік және ұлттық 
деңгейлерде шешімдер қабылдауға тікелей әсер ете отырып басқару 
білім беру жүйесіндегі есептеу және реттеу, қаржыландыру, ғылы-
ми қызмет және кәсіптік даярлық сияқты бағыттарды үйлестіреді. 
Әлемде білім беру жүйесін реттеуде үкімет маңызды рөл атқарып 
келген болатын, бірақ қазір басқару саясаты да түрлі жағдайларға 
байланысты өзгерді. Қатысу теңдігі және транспаренттілік мәселе-
лерін көтере отырып, білім беруді басқарудың әртүрлі аспектілерін-
де жеке субъектілер қатысуда (Lombardi, 2013, 159-б.).

Қазақстандағы жоғары білім беру жүйесін басқарудың 
функциялары және мақсаттары
 Қазіргі уақытта Қазақстандағы ЖБ жүйесі бұрынғы орта-

лықтандырылған, қатаң иерархиялық басқару жүйесінен жоспар-
лы түрде келесі қағидаттарға негізделген демократиялық модельді 
орталықсыздандыруға өтуде: 

• ел ішінде де, халықаралық деңгейде де жоғары білімнің 
бәсекеге қабілеттілігін жоспарлау және қолдау;

• орталықтандырылмаған институционалдық басқару және 
нәтижелер көрсеткен ЖОО-ларды қаржыландыру;

• нәтижелерге/көрсеткіштерге және ресурстарды пайдалану 
тиімділігіне негізделген есептілік беру;

• институционалдық дербестік (Sagintayeva et. al., 2014).
Бюджет қаражатын беру және нормативтік-құқықтық ак-

тілерді шығару арқылы білім беру қызметтерін тікелей ұсынатын 
Үкімет ЖБ жүйесін басқаруда басты рөл атқарып келсе де, жеке 
ұйымдар, қоғам менеджерлерінің қатысуынсыз және нарықтағы 
өзгерістерге мониторинг жүргізбей аталған қағидаттарды тиімді 
табысты іске асыру мүмкін емес (European University Association, 
EUA, 2018). Осылайша, ЖБ жүйесін тиімді басқару үшін Кларк мо-
делінің үш компонентінің өзара әрекет етуі қажет.

Қазақстандағы ЖБ жүйесін басқаруды реформалаудың 
кезеңдері
 1991 жылы тәуелсіздік алғаннан бергі Қазақстандағы жоға-

ры білім беруді реформалау тарихы бірнеше негізгі кезеңді өзгері-
стерге ұшыраған басқару саласынан тұрады:

• бірінші кезеңде (1991-1994 ж.ж.) бюджеттен тыс қаражат 
тартылып, меншік құқығын реттеудегі заңнамалық база 
қалыптастырылды. Осы кезеңде «Білім туралы» ҚР Заңы 
(1992 ж.) қабылданды;

• екінші кезеңде (1995-1999 ж.ж.) Қазақстан экономикасы-
ның түрлі салаларында кадрлармен қамтамасыз ету қажет-
тілігі туындады. «Қазақстан Республикасындағы мемле-
кеттік жоғары оқу орындарының студенттік контингентін 
қалыптастырудың жаңа моделі» (1999 ж.) әзірленді және 

бекітілді. Үкіметтің бұл қаулысы елдің жоғары оқу орында-
рына талапкерлерді қабылдау жүйесін жетілдіруге бағдар-
ланған болатын;

• үшінші кезеңде (1999-2000 ж. ж.) жоғары білім беруді 
қаржыландыру көздерін орталықсыздандыратын білім беру 
мекемелерінің академиялық тәуелсіздігін қамтамасыз ету-
де алғашқы қадамдар жасалды;

• төртінші кезеңде (2001-2010 ж.ж.) «Қазақстанда білім бе-
руді дамытудың 2010 жылға дейінгі мемлекеттік бағдар-
ламасы» әзірленді. Бұл бағдарламаның артықшылығы ЖБ 
жүйесін нарықтық экономиканың өзгермелі жағдайлары-
на бейімдей отырып, оңтайлы жолдарын енгізуде болатын. 
Дәл осы кезеңде қазақстандық жоғары оқу орындары ма-
мандарды үш деңгейлі даярлайтын (бакалавриат, маги-
стратура және PhD докторантура) кредиттік оқу жүйесі жү-
зеге асырылды;

• бесінші кезеңде (2010-2020 ж.ж.) «Қазақстан Республика-
сының білім беруді дамытудың 2011-2020 жылдарға ар-
налған мемлекеттік бағдарламасы» енгізілді. 2010 жылы 
Қазақстан Болон декларациясына қосылды, ол декларация 
бойынша қатысушылары институционалдық дербестік пен 
академиялық еркіндікке ерекше назар аударатын еуропа-
лық жоғары білім беру кеңістігінің ресми мүшесіне айнал-
ды (Sagintayeva, 2014).

• алтыншы кезеңде (2020 ж. – қазіргі уақытқа дейін) 2021 
жылдан бастап күші жойылған «Қазақстан Республикасы-
ның Білім және ғылымды дамытудың 2020-2025 жылдарға 
арналған мемлекеттік бағдарламасы» қабылданды. Қазіргі 
уақытта «Білімді ұлт «сапалы білім беру» ұлттық жобасы-
ның бағдарламасы жұмыс істейді (Қазақстан Республикасы 
Үкіметінің 2021 жылғы 12 қазандағы № 726 Қаулысы).

 Соңғы отыз жылдағы Қазақстандағы реформалардың ди-
намикасы мемлекеттік және институционалдық деңгейлерде ен-
гізілген негізгі заңнамалық өзгерістер ЖОО-лардың өнімділігі-
не негізделген қаржыландыру мен есептіліктің жаңа тетіктерін 
енгізу арқылы басқаруды орталықсыздандыруға және олардың 



28 Қазақстандағы университеттер: миссия, зерттеу, басқару

автономиялығына: профессор-оқытушылар құрамының ұйымда-
стырушылық, қаржылық, академиялық және автономиялығына 
бағдарланған (OECD, 2018).

Қазақстан ЖОО дербестігінің жоғары білім беру жүйесін 
басқарудағы рөлі
Бала туудың ұлғаюына және тиісінше студенттер санының 

артуына байланысты Қазақстандағы ЖБ жүйесі жоспарлы түрде 
кеңейіп келеді. Қазіргі уақытта барлық студенттердің шамамен 
үштен бірі мемлекеттік грант есебінен оқиды, ал жеке және мем-
лекеттік білім беру секторындағы студенттердің жалпы саны ша-
мамен алғанда өзара тең (EUA, 2018). Қазақстанда 120 ЖОО бар: 
57 мемлекеттік және 63 жеке. 2011 жылдан бастап Назарбаев Уни-
верситеті елдегі жалғыз «дербес білім беру ұйымы» болып табыла-
ды (OECD, 2018).

Қазақстандық жоғары оқу орындарын басқару мемлекеттің 
оның ішкі істеріне қатысу дәрежесіне байланысты әртүрлі екенін 
атап өткен жөн.  Мемлекеттік жоғары оқу орындары Ғылым 
және жоғары білім министрлігінің (ҚР ҒЖБМ) құзыретіне жата-
ды, бұл ретте мемлекеттік медициналық, әскери және аграрлық 
университеттер өздері бағынысты министрліктердің бақыла-
уында. Ұлттық университеттер «ерекше мәртебесі бар және Қа-
зақстан Республикасының Үкіметі бекіткен бес жылға арналған 
даму бағдарламасы бар жоғары оқу орындары, жаңа білімді қа-
лыптастыру және трансферттеу үшін іргелі және қолданбалы 
ғылыми зерттеулердің нәтижелерін пайдаланатын кең ауқымды 
мамандықтар бойынша жоғары және жоғары оқу орнынан кей-
інгі дербес әзірленген білім беру бағдарламаларын іске асыра-
тын жоғары оқу орындары» ретінде сипатталады (Sagintayeva 
& Hartley et. al., 2018, Б. 57). Акционерлік қоғам мәртебесі бар 
жеке жоғары оқу орындары салыстырмалы түрде қаржыланды-
ру жағынан тәуелсіз, алайда ҚР ҒЖБМ білім беру бағдарламала-
рының мазмұнына және басшыларды тағайындауға ішінара әсер 
етеді. Атап өтілгендей, Қазақстандағы жоғары білім саласындағы 
жалғыз «дербес білім беру ұйымы» – 2010 жылы құрылған На-
зарбаев Университеті. «Назарбаев Университеті», «Назарбаев Зи-

яткерлік мектептері», «Назарбаев Қоры» мәртебесі туралы» 2011 
жылғы 19 қаңтардағы ҚР Заңына сәйкес ЖОО-ға дербес мәртебе 
берілді. Бұл Қазақстандағы дербестік және академиялық еркіндік 
қағидаттарына негізделген алғашқы университет. Бүгінгі таңда 
Назарбаев Университеті – халықаралық деңгейдегі зерттеу уни-
верситеті болуға лайықты елдегі жоғары білім беру ұйымдары-
ның көшбасшысы. 

Қазақстанның жоғары оқу орындарына жасалған шолу бар-
лық жоғары оқу орындарына бір нормативтік базаны қолдану-
дың күрделілігін көрсетті. ҚР-дағы білім туралы заңдар сериясы, 
сондай-ақ кейінгі жарлықтар мен толықтырулар білім беру ұй-
ымдарының жұмыс істеуге жалпы заңдық құрылымды құрғанына 
қарамастан, нормативтік базаны қолдану жоғары оқу орнының 
мәртебесіне байланысты ерекшеленеді. Мәселен, екі негізгі санат-
ты  университеттерден (жеке және мемлекеттік) басқа акционер-
лік қоғам (АҚ) мәртебелі ұлттық жоғары оқу орындары мен кіші 
санатты университеттер бар. АҚ мәртебелі университеттерге қол-
данылатын құқықтық нормалар негізгі ортақ иесі мемлекет болып 
табылатын мемлекеттік жоғары оқу орындарына да, жеке меншік 
иелеріне бағынатын жеке университеттерге де қолданылуы мүм-
кін (OECD, 2018). 

Алайда, мәртебесіне қарамастан, академиялық және басқару 
дербестігіне қарамастан барлық жоғары оқу орындарындағы не-
гізгі мақсаты басымдыққа жоғары білім беру жүйесін Қазақстанда 
және одан тыс жерлерде қарқынды өзгеріп жатқан экономикалық 
жағдайға мейлінше тез бейімделу болып табылады. 

ЖБ жүйесін басқаруға тікелей қатысатын және оның даму тра-
екториясына әсер ететін тараптар университеттердің тиімділігін 
арттырудың негізгі шарттарының бірі олардың дербестігі екенді-
гімен келіседі (Lang, 2015). Дербестік реттеуді толығымен жоймай-
ды, ол жоғары оқу орындарының сәтті жұмыс істеуі үшін әртүрлі 
механизмдер мен ұсыныстарды ұсынады. Халықаралық тәжірибе 
көрсеткендей, институционалдық дербестік заңнамалық деңгейде 
қорғалуы тиіс академиялық еркіндігі және икемді басқару тетік-
тері ашықтыққа негізделген басқарудың негізгі қағидаттарының 
бірі болып табылады (NCIHE, 1997).

2010 жылы Қазақстан қосылған Болон процесіне қатысушы 
елдер арасындағы институционалдық дербестік модельдерінің бірі 
Еуропалық университеттер қауымдастығы (European University 
Association, EUA) әзірлеген модель болып табылады. Бұл мо-
дель төрт қағидатқа негізделген: ұйымдастырушылық дербестік, 
қаржылық дербестік, профессорлық-педагогикалық құрамның дер-
бестігі және академиялық дербестік. 

Ұйымдастырушылық дербестік университеттің өзінің ішкі 
құрылымы мен шешім қабылдау процестерін анықтау қабілетін 
білдіреді. Дербестіктің екінші қағидасы – қаржылық тәуел-
сіздік университеттің өз қаражатын басқару және өз ресурста-
рын өз бетінше бөле алу қабілетін білдіреді. Академиялық және 
әкімшілік персоналдың дербестігі – бұл университеттің өз қала-
уынша адам ресурстарын жалдау және басқару қабілеті. Төртінші 
қағида – академиялық дербестік университеттің профессор-оқы-
тушылар құрамының тәжірибесі мен сараптамалық пікіріне сүйе-
не отырып, өзінің ішкі академиялық процестерін дербес басқару 
қабілетін білдіреді.

Ұйымдасты-
рушылық 
дербестік

Қаржылық 
дербестігі

Профессорлық-
педагогикалық 
және әкімшілік 

құрамның 
дербестігі

Академиялық 
дербестік

7 индикаторов 6 индикаторов 8 индикаторов 12 индикаторов

Ректорды 
тағайындау рәсімі

Мемлекеттік 
қаржыландыру 
циклінің ұзақтығы

Аға ғылыми / 
академиялық 
құрамды 
қабылдау рәсімі

Студенттердің 
жалпы саны

Ректорды таңдау 
өлшемшарттары

Мемлекеттік 
қаржыландыру түрі

Жоғары деңгейлі 
әкімшілерді жалдау 
процедурасы

Бакалавриат 
бағдарламала-
рына 
талапкерлердің 
түсу рәсімдері

2.1-кесте. 
Университеттердің дербестік қағидаттары және олардың көрсеткіштері

Ұйымдасты-
рушылық 
дербестік

Қаржылық 
дербестігі

Профессорлық-
педагогикалық 
және әкімшілік 

құрамның 
дербестігі

Академиялық 
дербестік

Ректорды 
лауазымынан 
шеттету рәсімі

Төлем қабілеттілігі Аға ғылыми / 
академиялық 
құрамның 
жалақысын реттеу

Студенттердің 
магистратура 
бағдарламалары-
на түсу рәсімдері

Ректордың өкілеттік 
мерзімі

Ел азаматтары/ шетел 
азаматтары үшін оқу 
ақысы (бакалавриат)

Жоғары деңгейдегі 
әкімшілердің 
жалақысын реттеу

Бакалавриат 
бағдарламала-
рын енгізу

Директорлар 
кеңесінің 
қатысушыларын 
тағайындау процесі

Ел азаматтары /шетел 
азаматтары үшін оқу 
ақысы (магистратура)

Аға ғылыми / ака-
демиялық құрамды 
лауазымынан шет-
тету рәсімі

Магистратура 
бағдарламала-
рын енгізу

Академиялық 
құрылымдарға 
қатысты шешім 
қабылдау қабілеті

Ел азаматтары /шетел 
азаматтары үшін оқу 
ақысы (докторантура)

Жоғары деңгейдегі 
әкімшілерді шеттету 
рәсімі

Докторантура 
бағдарламала-
рын енгізу

Құқықтық актілерді 
бастау қабілеті

Аға ғылыми / ака-
демиялық жұмы-
скерлерді жоғары-
лату процесі

Дәреже алу 
жөніндегі 
бағдарламалар-
ды тоқтату

Жоғары деңгейдегі 
әкімшілерді жоға-
рылату процесі

Сапаны бағалау 
тетіктерін таңдау

Сапаны бағалау 
қызметтерін 
көрсету 
жөніндегі 
ұйымды таңдау

Біліктілікті 
арттыру бағдар-
ламаларының 
мазмұнын 
әзірлеу қабілеті

2.1-кесте (Жалғасы). 
Университеттердің дербестік қағидаттары және олардың көрсеткіштері

Дереккөз: EUA: University Autonomy in Europe (2018 г.)

Қазақстандағы жоғары білім беру жүйесін дербестендірудің 
негізгі факторларының бірі «Қазақстан Республикасының кейбір 
заңнамалық актілеріне жоғары оқу орындарының академиялық 
және басқару дербестігін кеңейту мәселелері бойынша өзгерістер 
мен толықтырулар енгізу туралы» 2018 жылғы 4 шілдедегі ҚР Заңы 
болды. Осы Заңға сәйкес Қазақстанның жоғары оқу орындары өз 
дербестігін түрлі бағыттарда кеңейтіп, құқықтар алды:

• студенттерді қабылдаудың өзіндік өлшемшарттарын 
белгілеуге;

• оқу жүктемесінің нормаларын дербес белгілеу және оқу 
бағдарламаларының мазмұны мен құрылымын анықтауға;

• оқытушылар мен студенттер санының оңтайлы арақатына-
сын анықтауға;

• субсидиялау қорларын құруға және пайдалануға.

Университеттердің Директорлар кеңестерінің 
функциялары мен өкілеттіктері
Следствием расширения институциональной автономии явля-

етсяҚазақстанның жоғары оқу орындарының басқару жүйесіне Ди-
ректорлар кеңестерін енгізу институционалдық дербестігінің кеңе-
юінің салдары болып табылады. Айта кету керек, әртүрлі кеңестерді 
енгізу процесі 2007 жылы ҚР БҒМ бастамасы бойынша қарқын 
алған болатын, ол бойынша консультация беру мақсатында ЖО-
О-ларға Қамқоршылық кеңестерді енгізу ұсынылды (Sagintayeva & 
Hartley et. al., 2018). 2012 жылы кейбір жоғары оқу орындарын-
дағы Қамқоршылық кеңестерімен қатар Байқау кеңестері де құры-
ла бастады. Ол «Мемлекеттік мүлік туралы» ҚР Заңымен реттелді. 
2018 жылға қарай қазақстандық жоғары оқу орындарында Ғылы-
ми кеңес, Қамқоршылық кеңес, Директорлар кеңесі және Байқау 
кеңесі сияқты кеңестер жұмыс істей бастады. Егер Ғылыми кеңес 
дәстүрлі түрде Қазақстанның жоғары оқу орындарында оқу және 
ғылыми мәселелерді қарастырумен айналысса, онда қалған кеңе-
стер түрлерін енгізу жоғары оқу орнының құқықтық мәртебесіне 
байланысты ұсынымдық сипатқа ие болды (Hartley et. al., 2015). 

ҚР 2018 жылғы 4 шілдедегі жоғарыда аталған Заңның қабылда-
нуына байланысты Директорлар кеңестерінің институционалдық 
деңгейде шешім қабылдаудағы ұстанымдары күшейе түсті. Кор-

поративтік басқару нысанына көшуге байланысты Директорлар 
кеңестерінің өкілеттіктері мен функциялары кеңейе түсті. Осылай-
ша, ДК-нің құрылуы Қазақстанның жоғары оқу орындарының ав-
тономияның ең жоғары формасына көшуін, оның алқалы басқару 
қағидаттарын, мүдделі тараптардың өзара есептілігін және шешім 
қабылдау үшін жауапкершілікті бөлуді айқындады. 

Қазіргі уақытта Директорлар кеңесінің құрамы тақ санды мү-
шелерден тұрады. Олардың құрамына, әдетте, білім беру саласын-
дағы уәкілетті органның өкілдері, кәсіпорындардың басшылары 
және уәкілетті мемлекеттік орган конкурстық іріктеу тәртібімен 
сайлайтын адамдар кіреді. Университетті басқарма төрағасы-Рек-
тор көрсетеді. Кеңес мүшелері үш жыл мерзімге сайланады. ДК 
құрамына, мысалы, аймақтағы жетекші саланың өкілдері, ұлттық 
компаниялар мен үкіметтік емес ұйымдардың басшылары, басқа 
жоғары оқу орындарының профессорлары және осы университет 
түлектерінің өкілдері кіруі мүмкін.

ҚР ҒЖБМ-ның ережесіне сәйкес Директорлар кеңесі:
• ЖОО-ның даму жоспарының жобасы бойынша, оған өзгері-

стер мен толықтырулар енгізу бойынша жергілікті атқа-
рушы органға қорытынды береді;

• даму жоспарының орындалуы туралы есептің жобасын 
келіседі;

• демеушілік және қайырымдылық көмекті және қосымша 
көздерден алынған қаражатты бөлу туралы шешім қа-
былдайды;

• бюджет қаражаты мен қосымша көздерден алынған қара-
жаттың мақсатты пайдаланылуын бақылау үшін ЖОО-ның 
құрылымдық бөлімшелерінің құжаттамасымен танысады;

• ҚР ҒЖБМ-ның университет басшысын тағайындау және 
онымен еңбек шартын бұзу мәселелері жөніндегі ұсыны-
старын келіседі;

• ұжымдық шартты әзірлеуге қатысады және даму жоспа-
рында бекітілген қаражат шегінде қызметкерлерге, 
басқарма мүшелеріне лауазымдық айлықақыларға үстеме-
ақылар белгілеу, қосымша қаржы көздерінен сыйлықақы 
беру және материалдық көмек көрсету бөлігінде шешім-
дер қабылдайды;

• Директорлар кеңесінің корпоративті хатшысын тағайын-
дайды, өкілеттік мерзімі мен жалақы мөлшерін айқындай-
ды, оның өкілеттігін мерзімінен бұрын тоқтатады;

• жергілікті атқарушы органға ЖОО жарғысына өзгерістер 
мен толықтырулар енгізу туралы ұсыныстар береді;

• ЖОО қызметінің басым бағыттары бойынша ұсыныстар 
әзірлейді;

• жергілікті атқарушы органға ЖОО-ның басқа заңды тұлға-
лар құрамына қатысуы туралы ұсыныстар береді;

• жергілікті атқарушы органға ЖОО филиалдары мен өкіл-
діктерін ашу және жабу жөнінде ұсыныстар береді.

Директорлар кеңесінің өкілеттіктерінің тізбесі университет 
миссиясының орындалуын қадағалауға бағдарланған. Сондықтан 
кеңеске атқарушы билік ретінде оның әсер ету қабілетін күшей-
тетін жағдайлар жасау өте маңызды.

2.2-сурет. Директорлар кеңесінің тиімді қызмет ету шарттары
Дереккөз: OECD, 2018; Heyneman, 2010

Кеңес мүшелерінің 
өз рөлін және 

өкілеттіктерін түсінуі

Байқау кеңесінің 
тиімділігі

Университет миссиясын 
орындау

Корпоративтік басқару 
саласындағы кәсіби 

тренингтер мен 
семинарлар

Институционалдық 
жетілдіру үшін қажетті 
тәжірибенің, білімнің 
және құзыреттердің 

болуы

Халықаралық тәжірибе көрсеткендей, Директорлар кеңе-
стерінің өкілеттіктерін едәуір кеңейту оның мүшелеріне мемлекет-
тік билік органдарымен өзара тиімдірек іс-қимыл жасауға мүмкін-
дік береді, бұл өз кезегінде жоғары оқу орындарының қоғамдық, 
экономикалық және саяси сын-тегеуріндерге белсенді және уақы-
тында жауап беруге кепіл болады.

Әкімшілік аппараттың университетті басқарудағы рөлі
Университеттің әкімшілік персоналының негізгі функциясы 

бюрократиялық мәселелерді шешу және білім беру процесінің 
барлық қатысушылары арасындағы өзара әрекет етуді ұйымдасты-
ру болып табылады (Lombardi, 2013). Университеттің әкімшілік 
құрылымдары университетті қаржыландыру түріне, мәртебесіне 
және институционалдық тарихына байланысты аздап өзгеруі мүм-
кін, бірақ барлық жоғары оқу орындарында әкімшілік универси-
теттің белгіленген заңнамасы, саясаты мен миссиясы шеңберінде 
оқу процесін ұйымдастырады.

2.3-сурет. Қазақстандық жоғары оқу орнының әкімшілік құрылымына мысал
Дереккөз: Әл-Фараби атындағы ҚазҰУ., www.kaznu.kz

Университет ректоры университетті күнделікті басқаруға жа-
уапты, сондай-ақ мемлекеттік және халықаралық деңгейде жо-
о-ның мүдделерін білдіреді. Ректор қаржыландыру, оқу процесі, 
үкіметтік және жеке ұйымдармен өзара іс-қимыл, есеп беру және 
аккредиттеу мәселелері, кадр мәселелері, университет ғимарат-
тарын салу және күтіп ұстау және т.б. функцияларды басқарады. 
Қазақстандық жоғары оқу орындары басшыларының қызметін 
зерттеу нәтижелері бойынша ректорлар өз уақытының көп бөлі-
гін бюджеттеу немесе қаржыландыру, ҚР ҒЖБМ-мен өзара іс-қи-
мыл және оқу процесіне бөлетіндігі анықталды. Әдетте, универси-
тет басшысының басқару тәжірибесі мен ғылыми дәрежесі болуы 
тиіс. Алайда, жоғары оқу орындарының институционалдық дербе-
стігінің кеңеюіне байланысты білім беру саласындағы ректорлар 
мен менеджерлердің біліктілігін арттыру мәселесі – басты шешу-
ді қажет ететін проблемалардың бірі. Қазақстан ректорларының 
көпшілігі көшбасшылық пен басқару саласында кәсіби даму қа-
жеттілігін сезінуде, себебі басқару жаңа, тиімді тәсілдерді іздеуді 
және енгізуді көздейді. 

Проректорлар мен департамент басшылары, әдетте, өздеріне 
есеп беретін, бағыттар бойынша бөлінген бөлімдердің жұмысына 
жауап береді. Университеттің көлеміне және сәйкесінше басқару 
аппаратына байланысты проректорлар оқу жұмысы, ғылым және 
инновация, қаржы-шаруашылық мәселелер, әлеуметтік-мәдени 
даму, стратегиялық даму, халықаралық байланыстар және т.б. си-
яқты бағыттарға жауап береді. Департаменттер мен бөлімдердің 
басшылары өзінің қызметіне құжат айналымы, персоналды басқа-
ру, ақпараттық қауіпсіздік және ведомстволық мұрағатты басқару 
кіретін ұйымның әкімшілік бөлігін басқарумен айналысады.

Менеджменттің орта буыны декандар факультеттер/мектептер 
мен бөлімдер арасында байланыстырушы функцияны орындайды. 
Декандар білім беру бағдарламаларының сапасына байланысты 
академиялық мәселелерді шешуге, ғылыми-зерттеу жұмыстарын 
жүргізуге және студенттерді оқыту процесінде зерттеулер мен ин-
новациялардың нәтижелерін пайдалануға жауапты. 

Декандардың қарамағындағы кафедра меңгерушілері жеке-
леген кафедралардың жұмысын басқарады және университеттің 
академиялық және әкімшілік бөлімшелерімен екіжақты байла-

ныс орнатады. Кафедра меңгерушісінің басты міндеті білім беру 
бағдарламасы шеңберінде ПОҚ және студенттерді үйлестіру бо-
лып табылады.

Университеттің әкімшілік аппаратының негізгі қызметі төрт 
бағыт бойынша жүргізіледі:

• университеттің барлық бөлімдері мен бөлімшелері арасын-
дағы байланысты үйлестіру;

• ұйымның қаржылық, оқу, құқықтық және сыртқы мәселе-
лерін шешу;

• институционалдық мақсаттарға қол жеткізу үшін басқару-
дың жаңа тиімді стратегияларын дамыту және енгізу;

• ұйымның негізгі миссиясына сәйкес университеттің жұмы-
сын бақылау;

• академиялық өнімділіктің негізгі көрсеткіштерін әзірлеу 
және енгізу.

Университетті басқарудағы профессорлық-оқытушылық 
құрамның рөлі
Университетті басқару саясатында оқытушылардың рөлі (бұл 

мәселе 2-тарауда толығырақ ашып көрсетілген), ең алдымен, ака-
демиялық мәселелердің шешімдерін қабылдауға, академиялық 
құрамның келісімшарттарын ілгерілету мен мерзімдерін реттейтін 
білікті кадрларды, тетіктерді таңдауға, сондай-ақ қаражатты бөлу-
ге қатысу мүмкіндігімен анықталады (Lombardi, 2013). Институ-
ционалдық дербестік мәселелерінде Қазақстанның ЖБ жүйесінің 
транзиттілік жағдайын ескере отырып, басқару саласындағы негіз-
гі басымдықтардың бірі университеттерді академиялық еркіндікті 
қамтамасыз ету. «Академиялық еркіндік» ұғымының негізгі сипат-
тамасы профессор-оқытушылар құрамына білім беру бағдарла-
малары мен ғылыми зерттеулер мәселелерінде өз дағдылары мен 
құзыреттерін еркін пайдалануға мүмкіндік беру болып табылады. 
Тиісті заңнамамен бекітілген институционалдық шешімдер қабыл-
дауды орталықсыздандыру нәтижесінде академиялық тәуелсіздік 
пайда болады (Shattock, 2013).  

Жоғары оқу орындарының зияткерлік кеңістігінде академи-
ялық еркіндікті енгізу қолда бар ресурстарды неғұрлым тиімді пай-
далану және жаңаларын тарту; ақпаратпен және зерттеу нәтиже-

лерімен еркін алмасу; жергілікті және шетелдік зерттеушілермен 
ашық ынтымақтастық; өзінің тәжірибесі мен кәсібилігіне сүйене 
отырып, білім беру бағдарламаларының тиімділігі мәселелерінде 
өз пікірін еркін білдіру сияқты факторларға байланысты болады. 
Академиялық және ғылыми жұмыскерлердің өз ойлары мен идея-
ларын көрсетуге шектеу қою проблемаларды шешудегі инноваци-
ялық тәсілдердің азаюына әкеледі деп болжануда.

Алайда, академиялық еркін университеттің ПОҚ-ы мемлекет 
пен нарық сияқты білім беру процесінің тараптарына есеп бе-
ретінін ескеру қажет (OECD, 2018). Ғылыми қоғамдастық өз қы-
зметін жүзеге асыру үшін қажетті кері байланысты сақтау үшін 
мемлекеттің, экономиканың, студенттердің және қоршаған қоғам-
ның мүдделерін әлі де ескеруі тиіс. Ғылыми және академиялық 
кеңістіктің абсолютті тәуелсіздігі халықтың сенімін және оның 
миссиясын орындау үшін қажетті ресурстарға қол жеткізуді жоғал-
туға әкелуі мүмкін.

Академиялық мәселелерді басқаруға жауапты университет-
тің ғылыми және оқытушылық құрамы өзінің басқару функцияла-
рын университет комитеттері, жұмыс топтары және комиссиялар 
арқылы жүзеге асырады (Minor, 2004). Бұл бөлімшелер олардың 
мүшелерінің белгілі бір саладағы құзыреттілік бағыныстылығына 
байланысты құрылады және институционалдық сервиске жатады.

2.4-сурет. Оқытушылардың институционалдық шешімдер қабылдауға қатысуы
Дереккөзк: Minor, 2004

Әдетте, ПОҚ-тың шешім қабылдауға қатысуына жауапты 
бөлімшелердің құрылымы университеттің көлеміне, қаржыланды-
ру түріне, ректордың мәртебесі мен басқару стиліне байланысты 
өзгеруі мүмкін. Әр түрлі академиялық мәселелер жөніндегі комис-
сиялар мен комитеттер институционалдық қызметті жүргізетін ең 
кең таралған тетіктері болып табылады (Johnston, 2003). Акаде-
миялық комитеттерден, комиссиялардан және жұмыс топтарынан 
басқа оқытушылар да өз факультеті/мектебі шеңберінде мәселе-
лерді талқылауға бастама көтеріп, оны күн тәртібіне шығарта ала-
ды, қолданыстағы одақтардан басқа бейресми бірлестіктер құра 
алады. Университетті басқаруға қатысудың мұндай балама әдістері 
арқылы факультет оқытушылары өздерінің институционалдық дең-
гейдегі пікірлері мен көзқарастарын естірте алады (Johnston, 2003). 

Студенттердің университетті басқарудағы рөлі
Студенттер университетті тиімді басқаруға мүдделі тараптар-

дың бірі болып табылады. Оқытуды ұйымдастыру процесіне қаты-
сатын тараптардың қарым-қатынасын зерттеу нәтижелері бойын-
ша студенттердің жоғары білім беру жүйесіндегі рөлін бес негізгі 
құрамдас бөлікке бөлуге болады: 

• студент қоғамның өкілі ретінде (мүдделі тарап);
• студент тұтынушы ретінде (клиент);
• студент оқытушы немесе көмекші ретінде;
• студент аудитор және ақпарат беруші ретінде;
• студент бірегей тәжірибе көзі және кері байланыс агенті 

ретінде (Freeman, 2016).
Осы рөлдердің басын біріктіре отырып, студенттер институци-

оналдық және кейде жаһандық деңгейдегі орын алып жатқан өз-
герістерге үлкен әсер етеді. Сондықтан университет құрылымында 
студенттерді басқарудың тәуелсіз органы қажет, оның көмегімен 
студенттер шешім қабылдауға қатысады және жалпы жоғары білім 
беру саясатына әсер етеді. 

Әдетте студенттердің университетті басқару мәселелеріне 
ресми қатысуы студенттердің оқуға қанағаттану деңгейі, сту-
денттік басқару органының болуы, студенттік одақтар мен бір-
лестіктердің университет деңгейінде шешім қабылдауға қаты-
суы сияқты көрсеткіштермен анықталады. Студенттер білім беру 

процесінде тікелей қатысушылары болғандықтан, оларды білім 
беру бағдарламаларын бағалау мәселелерінде әріптес ретінде 
қарастырған жөн; олардың пікірін тыңдау және студенттермен 
университет әкімшілерінің және менеджерлерінің, сондай-ақ осы 
мәселелерде ықпалы мен біліктілігі бар басқа адамдардың өзара 
әрекет етуін реттестірген жөн (Seale, 2009). Жоғары білім беруді 
басқарудың тиімділігі мәселелерінде студенттердің жалпы баға-
лауы маңызды, өйткені әр студенттің университеттің академи-
ялық және әкімшілік компоненттерін жетілдіруде қолдануға бо-
латын ерекше тәжірибесі бар. 

Студенттік өзін-өзі басқарудың негізгі органдарының бірі 
студенттік үкімет болып табылады (Lombardi, 2013). Оның негіз-
гі функциясына университеттегі студенттердің мүдделерін ресми 
түрде таныстыру, білдіру жатады. Дербес орган бола отырып, сту-
денттік үкімет ЖОО-ның міндетті бөлігі болып табылады. Басқару 
жүйесінде студенттік үкімет Университеттік Кеңеске тәуелді және 
өзінің иерархиялық жүйесі бар (2.5-сурет).

2.5-сурет. Студенттік өзін-өзі басқару органы құрамына мысал
Дереккөз: Freeman, 2016

Студенттердің мүддесін қорғай отырып және университеттің 
дербестік қағидатына сай әрекет ете отырып, студенттің өзін-өзі 
басқаруы идеяны бастамаға, ал бастамаларды іс-әрекетке айнал-
дырады. Сонымен қатар, студенттік кеңестер бюджетті құру неме-
се академиялық және басқару стратегияларын жоспарлау кезінде 
жіберіп алған мәселелерге назар аударады. Студенттік басқару ор-
ганы студенттерге тікелей оқу кезеңіне қатысты ішкі мәселелерді 
ғана емес, сонымен қатар түлектердің мансаптық өсуіне, сондай-ақ 
жергілікті және халықаралық ұйымдармен байланыс орнататын 
сыртқы мәселелерді де көтереді. Ең бастысы, студенттердің басқа-
руға қатысуы көшбасшылық дағдыларды, азаматтық ұстанымды, 
жауапкершілік сезімін және корпоративтік басқару мәдениетін қа-
лыптастырады және дамытады.

Қазақстанның мемлекеттік және ұлттық жоғары оқу 
орындарындағы құқықтық мәртебесінің өзгеруі: 
басқару жүйесіне әсері
Он жылдан бері академиялық және басқарушылық дербестік 

беретін білім беру реформалары жоспарлы түрде жүргізіліп келе 
жатқандығына қарамастан, қазақстандық жоғары оқу орындары-
ның академиялық дербестігінің артуы «Қазақстан Республикасы-
ның кейбір заңнамалық актілеріне жоғары оқу орындарының ака-
демиялық және басқару дербестігін кеңейту мәселелері бойынша 
өзгерістер мен толықтырулар енгізу туралы» ҚР Заңын қабылдау-
дан басталды. 

Осы заң шеңберінде негізгі транзиттік шешімдердің бірі елдің 
мемлекеттік және ұлттық университеттерін коммерциялық емес 
акционерлік қоғамдар (КеАҚ) етіп қайта құру арқылы ЖОО-лар-
дың басқарушылық дербестігі кеңейтілді. 2023 жылға қарай Қа-
зақстанның 38 университеті мемлекеттің толық қатысуымен КеАҚ 
болып қайта құрылды. 

Бұл заңның аясында университеттерде алқалық басқарушылық 
орган құрылады және еркін таңдау қағидаттарына негізделген 
басқару нысаны болады. Қайта құрылған КеАҚ университеттерін-
де әрбір жекелеген ЖОО жарғысына сәйкес басқару құрылымы 
бекітілді, сондай-ақ Директорлар кеңесі құрылды. Осылайша, уни-
верситеттердің Байқау кеңестерін, директорлар кеңестерін неме-

се басқа алқалы басқару органдарын құруы бекітілген заңнамаға 
қайшы келмейді. 

Мемлекеттің толық қатысуымен қайта құрылған КеАҚ универ-
ситеттер алынған барлық кірісті университеттің дамуына, оның 
ішінде инфрақұрылымды дамытуға, техникалық жарақтандыруға 
және жоғары білікті мамандарды тартуға мүмкіндік береді.  

Қазақстандық университеттерді КеАҚ-қа көшіру жоғары білім 
беру жүйесін реформалаудағы маңызды кезең болып табылады. 
Бұл қадам жоғары оқу орындарына кірістер мен ресурстарды бөлу-
ге, сондай-ақ университеттерге өзінің алқалы басқару органын ер-
кін таңдауға және бекітуге құқық береді, шектеу шараларын азай-
тады. Бұл шаралар нарықтық экономика жағдайында жоғары оқу 
орындарының басқару дербестігін едәуір кеңейтеді және күшей-
теді деп күтілуде.

Қорытынды

Қазіргі уақытта Қазақстанның жоғары оқу орындарын басқару 
саясаты қарқынды түрде өзгеруде. Нарықтық экономикаға көшу 
арқылы жаңа экономикалық жағдайға бейімделген білім беру жүй-
есін құрылымдық қайта құру қажеттілігі туындап отыр. Жоғары 
білім беруді басқару саясатын реформалаудың негізгі бағыты бой-
ынша жоғары оқу орындары мемлекеттік және институционал-
дық деп екі деңгейге бөлінді. Университеттердің білім беру және 
мүліктік мәселелердегі мемлекеттің рөлі азайтыла отырып, жоға-
ры оқу орындарының дербестігі заңнамалық деңгейде бекітілген 
басқару жүйесі мемлекеттік деңгейде қайта жаңғыртылды. Әр 
түрлі құқықтық мәртебесі бар университеттер өз құрылымдары-
на дербестік элементтерін енгізіп, бұл ретте университеттердің 
корпоративті басқару нысанына біртіндеп көшуіне бағдарланған 
бірқатар заңдардың әсерін байқауға болады. Назарбаев Универси-
теті корпоративтік басқару саласындағы тәжірибесін және білімін 
бөлісіп, дербестік және академиялық тәуелсіздік қағидаттарын 
басшылыққа алатын Қазақстандағы алғашқы университет болып 
табылады. Назарбаев Университетінің тәжірибесін тарату арқылы 
орталықтандырылған басқару жүйесінен алқалы басқару жүйесіне 
біртіндеп көшуге болады деп күтілуде. 

Институционалдық басқару жүйесінің өзгеруі университет-
тердің Директорлар кеңестерінің өкілеттіктерін кеңейту және ака-
демиялық еркіндікті қамтамасыз ету сияқты қағидаттарға негіз-
делген. Қазіргі уақытта Директорлар кеңестерінің қызметі әлі де 
шектеулі, өйткені ректор институционалдық шешімдерге жеке өзі 
жауап бергендіктен бұл кеңестен кейбір өкілеттіктерді алып та-
стайды. Алайда, «Қазақстан Республикасының кейбір заңнамалық 
актілеріне жоғары оқу орындарының академиялық және басқару 
дербестігін кеңейту мәселелері бойынша өзгерістер мен толықты-
рулар енгізу туралы» ҚР Заңында көзделген құқықтық шаралар-
дың енгізілуіне байланысты Директорлар кеңестерінің өкілеттік-
тері кеңейді. Мемлекеттік және ұлттық жоғары оқу орындарының 
құқықтық мәртебесін коммерциялық емес акционерлік қоғамдарға 
(КеАҚ) өзгерту арқылы жоғары оқу орындарының академиялық, 
басқарушылық және қаржылық дербестігін нығайту жөніндегі 
маңызды қадамдарға қол жеткізілді. Жоғары оқу орындарының 
коммерциялық қызметінің ашықтығы мен тиімділігін арттыру 
үшін бюрократиялық кедергілерді азайту және жоғары оқу орын-
дарының дербестігі академиялық саясатын іске асыру, қазақстан-
дық қоғамға есептілік беру ЖОО-ның жауапкершілігін арттырады 
деп күтілуде.

3-ТАРАУ 
Университетті басқарудағы 

декандардың рөлі

Аида Сағынтаева

Кіріспе

Декан лауазымы ортағасырлық университеттерде пайда бол-
ды. АҚШ-та алғаш рет декан 1816 жылы тағайындалды – ол Гар-
вардта медицина мектебін басқарды, студенттердің әл-ауқатына 
жауапты болды. Уақыт өте келе бұл лауазым заң, гуманитарлық 
ғылымдар сияқты білімнің басқа салаларында пайда болды және 
1913 жылға қарай декандар институты жалпыға бірдей танылды 
(Brubaher and Rudi, 1958).

Қазіргі уақытта декандар басқару, фандрайзинг және бақы-
лаумен қатар, әртүрлі әкімшілік функциялар атқарады. Олар сон-
дай-ақ бизнес-менеджерлер, көшбасшылар, бақылаушылар, бас-
пасөз хатшылары, «ішкі» кәсіпкерлер, ресурстар табушылар және 
келіссөз жүргізушілер.

Бұл тарауда декандардың университетті басқарудағы рөлі ту-
ралы дискурс Солтүстік Америка университеттерінің тәжірибесіне 
негізделді.

 Декандар кімдер?
Декандар – факультет (ірі университет құрылымының аясын-

да) басшылары, олар  басқару, менеджмент және даму стратегия-
сына жауап береді. Сонымен қатар олар академиялық және зерттеу 
саясатын қалыптастыруда, оқыту мен зерттеудің тиімді әдістерін 
ілгерілетуде, профессорлық-оқытушылық құрам мен қызметкер-
лерді басқаруда және студенттер үшін қолайлы академиялық орта 
қалыптастыруда шешуші рөл атқарады.

Декандардан өз жұмысында көптеген мәселелерді шешу та-
лап етіледі: жаңа академиялық бағдарламаларды енгізу, сапалы 
білім беруді қамтамасыз ету, нәтижелерін міндетті түрде жария-
лай отырып зерттеулер жүргізу, ғылыми жобалар үшін жаңа ин-
дустриялық серіктестерді табу, жаңа «серпінді» технологиялық 
жетістіктерді қамтамасыз ету, оқытушылардың кәсіби дамуы – 
осының барлығын шектеулі қаржылық ресурстармен және есеп бе-
рудің жоғары сыртқы талаптарын ескере отырып орындауы қажет. 
Сондай-ақ, факультет басшылары өзгермелі демографияны, саяси 
және экономикалық көзқарастарды, корпоративті сектордың та-
лаптарын басшылыққа алуымен қатар, өзі де жаңа технологиялар-
дан хабардар болуы керек.

Аталған мәселелерді шешу үшін декандар бірнеше стратеги-
яларды қолдана алады. Олардың бірі – күнделікті операциялар-
дың қарапайым менеджерлерінің рөлінен динамикалық ортадағы 
көшбасшылардың рөліне өту. Сонымен қатар, оқу орнында әртүр-
лі мәдениетті қалыптастыру, құқықтық ортаны түсіну, технологи-
ялық байланыстар орнату, қаржылық ресурстарды тиімді басқару 
және оларды қамтамасыз ету, жеке және кәсіби тепе-теңдікті іздеу 
және қолдау, сондай-ақ факультет пен университеттің тұтастығын 
сақтау бойынша нақты стратегиялар қабылдануы мүмкін.

Университеттер декандар жұмысының тиімділігін қолдау-
да белсенді рөл атқаруы керек, атап айтқанда, оларға көшбас-
шылық дағдыларды оқыту және дамыту үшін мүмкіндіктер беру, 
декандар арасындағы ынтымақтастық пен қолдау мәдениетін 
дамытуға ықпал ету, университеттің миссиясы мен мақсатта-
рын дұрыс түсіну, факультеттердің сұраныстарын қанағаттанды-
ру үшін тиісті қаржылық ресурстарды бөлу және декандар мен 
әкімшілік арасында тұрақты байланыс пен кері байланыс тетік-

терін құруы керек. Сонымен қатар, университеттер декандарға 
жаңалықтардан хабардар болуға және негізделген шешімдер 
қабылдауға көмектесу үшін зерттеулер мен озық тәжірибелерге 
қолжетімділікті жеңілдете алады.

Декандардың міндеттері
Академиялық декандардың Ұлттық сауалнамасы (NSAD) ая-

сында Вулвертон мен Гмелч (Wolverton and Gmelch, 2002) көптеген 
американдық университеттердің декандары арасында өздерінің 
міндеттерін қалай орындайтындығын анықтау үшін сауалнама 
жүргізді. Сауалнама нәтижелері бойынша деканның міндеттеріне 
мыналар кіреді: ресурстарды басқару, ПОҚ және академиялық пер-
соналды басқару, факультеттің ішкі өнімділігін қамтамасыз ету, 
өзінің жеке зерттеу өнімділігі, көшбасшылық, сондай-ақ сыртқы 
және саяси байланыстар.

Факультеттің ішкі өнімділігі (тиімділігі) – бұл коммуникаци-
ялық қызметтің бірнеше түрінің жиынтығы: кафедралармен қа-
рым-қатынас жасау, оқытушылар мен қызметкерлердің назарына 
факультет алдында тұрған мақсаттарды жеткізу, сапалы білім бе-
руге жәрдемдесу, студенттерді, профессорлар мен қызметкерлерді 
қолдау, сондай-ақ әртүрлі комитеттердің жұмысына қатысу.

Өзінің жеке зерттеу өнімділігі дегеніміз – зерттеу қызметін қол-
дауға бағытталған жобаларды әзірлеу, гранттар алу. Себебі декан 
лауазымына өзінің зерттеу қызметіне байланысты тағайындалған 
болуы мүмкін. Ірі зерттеу университеттерінде факультет басшы-
лары «жариялау немесе жоқ болу» стандартын сақтауға жауапты. 

Факультет қызметінің екі негізгі бағыты – зерттеу және оқы-
тушылық қызметті ілгерілету декандардың негізгі міндеті. Декан-
дардың өздері әдетте оқытумен немесе зерттеумен белсенді түрде 
айналыспайды. Бұл лауазымда олар оқытудың және зерттеу жүр-
гізудің тиісті тәжірибесін ынталандыру, факультеттің мүдделерін 
қорғау, қаржылық жоспарлау мен бюджетті құруға қатысу, қолай-
лы жұмыс ортасын қалыптастыру, стратегиялық басшылық пен 
талантты оқытушылар құрамын қамтамасыз етуі керек (Gmelch, 
Wolverton, Wolverton, and Sarros, 1999).

Декандардың негізгі міндеті – Университет әкімшілігі мен про-
фессорлық-оқытушылық құрам арасында байланыс орнату, яғни 

оқытушылардың, қызметкерлер мен студенттердің қажеттіліктері 
туралы университет әкімшілігін уақтылы хабардар етуді және қолай-
лы ғылыми ортаны сақтай отырып, жаңа академиялық бастамаларға 
қолдау көрсетуді білдіреді. Факультеттің мүдделерін білдіру сандық 
және сапалық деректерді университет басшылығына оны жаңартып 
отыру үшін беруді қамтиды. Факультетті басқаруды қамтамасыз ету 
ұзақ мерзімді мақсаттар қоюды, факультеттің миссиясы туралы ха-
бардар етуді және оның қызметін бақылауды қамтиды (Castenell and 
Tarule, 1997, Gmelch, Wolverton, Wolverton, and Sarros, 1999).

Аталған академиялық міндеттерден басқа, декандар студент-
тік жаңа нарықтарды табу, академиялық және өндірістік сектор-
лар арасындағы ынтымақтастықты зерделеу, сыртқы гранттар алу 
мүмкіндіктерін бақылау, өз бөлімшелерінен тыс оқиғалар туралы 
хабардар ету және өз бөлімшелерін университеттен тыс агенттік-
тер мен түлектерге ұсыну сияқты бизнеске бағдарланған функ-
цияларды орындайды. Шын мәнінде, декандар өз факультеттері 
үшін маркетолог ретінде әрекет етеді (Creswell and England, 1994; 
M.R. Hall, 1993).

Мартиннің 1993 жылы жүргізген зерттеуі әр түрлі факультет 
декандарының ең тиімдісін анықтау үшін олардың қызметін тақы-
рыптық талдауға бағытталған. Алынған нәтижелер факультет пен 
басқа стейкхолдерлер арасында ақпараттық арна құра алған де-
кандардың рөлінің артқанын көрсетті. Бұл декандар университет-
тің ішінде де, сыртында да жеке адамдармен қарым-қатынас жасау 
тәжірибесін көрсете отырып, өздерін менеджерлер, жоспарлаушы-
лар/талдаушылар және адвокаттар деп атады. Олар өздерін ұжым-
дық көзқараспен жұмыс істейтін көрнекті және белсенді әкімшілік 
сарапшылар ретінде қабылдады (Martin, 1993).

Факультет басшылары үшін уақытты пайдалану сындарлы фак-
тор болып табылады. Олар үкім айтуға және негізделген шешімдер 
қабылдауға итермелейтін зерттеу тәжірибесіне ие болса да, декан-
ның рөлі олардан басымдықтарды анықтауды және тапсырмаларды 
беруді талап етеді, бұл көбінесе уақыттың жетіспеушілігіне әкеледі. 
Уақытты тиімді басқара алмау, өз кезегінде, шамадан тыс күш жұмса-
уға мәжбүрлеуі мүмкін, бұл оларды сыни тұрғыдан ойлау қажеттілігі-
нен «ажыратады», рөлдік қақтығыстар мен түсінбеушілікті тудырады 
(Gould, 1964; Cohen and March, 1974; March and Olsen, 1979).

Декандардың университетті басқаруға қатысуы
Факультет деканы лауазымы университеттің жетістігі мен қы-

змет бағытына айтарлықтай әсер ететін Орта басқару буынының 
маңызды лауазымы болып табылады. А.Роуден қазіргі универси-
теттердің күрделілігі мен ауқымы артқан сайын декандар универ-
ситетті басқарудағы негізгі тұлғаларға айналғанын атап көрсетеді. 
Олар институционалдық саясатты жүзеге асыруда, ресурстарды 
басқаруда және академиялық сапаны қамтамасыз етуде маңызды 
рөл атқара отырып, профессорлар мен университет басшылығы 
арасында делдал ретінде қызмет етеді. «Қазіргі деканның функци-
яларының үш санаты бар: (1) өз факультетінің академиялық көш-
басшылығы, (2) өзіне берілген өкілеттіктерді жүзеге асыру және 
(3) саясатты әзірлеуге және стратегияларды қалыптастыруға жа-
уапты университеттік басқару органдарының мүшесі ретінде жұ-
мыс істеу» (Roaden, с. 274).

Әртүрлі шешім қабылдау процестерінде өз тәжірибесі мен 
көшбасшылығын көрсете отырып, декандар университетті басқа-
руда шешуші рөл атқарады. Олардың басқаруға қатысу дәрежесі 
оқу орнының құрылымына байланысты өзгереді.

Декандар Университеттің ұзақ мерзімді көрінісі мен мақсатта-
рын қалыптастыратын стратегиялық жоспарлау комитеттерінің құра-
мына кіреді. Академиялық басымдықтарды анықтауда және оларды 
кең институционалдық стратегияға сәйкестендіруде декандардың 
үлесі зор. Декандар сонымен қатар ресурстардың әділ бөлінуін, атап 
айтқанда, олардың өз факультеттеріне оқытушыларды жалдауды, 
зерттеулерді қаржыландыруды және академиялық бағдарламаларды 
әзірлеуді қамтамасыз ету үшін қажетті қаражат бөлуді қамтамасыз 
етіп, университеттің бюджетін құру процесіне қатысады.

Зерттеу кеңесінің мүшелері ретінде декандар зерттеу стратеги-
ясы мен саясатын әзірлеуге үлес қосады, зерттеулерді қаржыланды-
руды және ресурстарды бөлуді қолдайды, факультеттің ПОҚ ғылыми 
жобаларына мониторинг жүргізеді, пәнаралық ынтымақтастыққа 
жәрдемдеседі, зерттеу этикасының сақталуын қамтамасыз етеді. 
Олардың Зерттеу кеңесіне белсенді қатысуы динамикалық зерттеу 
ортасын қалыптастыруға, ғылыми зерттеулерді институционалдық 
мақсаттарға сәйкестендіруге және зерттеулердің жетілдірілуі мен 
жаңашылдығына ықпал етуге көмектеседі.

Декандар Академиялық кеңестің де мүшелері болады. Бұл ор-
ган академиялық саясатқа, білім беру бағдарламалары мен жоспар-
ларындағы өзгерістерге және басқа академиялық мәселелерге 
қатысты шешімдер қабылдауға жауап береді. Декандар өз факуль-
теттерін көрсетеді және университеттің жалпы академиялық бағы-
тына әсер ететін міндеттер мен олардың шешімдерін талқылауға 
үлес қосады.

Декандар өз факультеттері аясында академиялық бағдарлама-
ларды мониторингтеуге және бағалауға қатысады. Олар бағдар-
ламалардың тиімділігін бағалау және оларды жақсарту бойынша 
ұсыныстар беру үшін оқытушылармен және сыртқы сарапшы-
лармен серіктес болады. Тиісінше, декандар университетті және 
оның білім беру бағдарламаларын аккредиттеу процесіне қаты-
сады. Олар аккредиттеу агенттіктерімен жұмыс істейді және ме-
кеменің аккредиттеу мәртебесін сақтау үшін қажетті құжаттарды 
дайындайды.

Декандар студенттер ісі мен студенттерді қолдау қызметтеріне 
қатысты шешімдерді талқылауда және қабылдауда маңызды рөл 
атқарады. Олар студенттердің жалпы тәжірибесін жақсарту және 
олардың мәселелерін шешу үшін студенттермен жұмыс бөлім-
дерімен тығыз жұмыс істей алады.

Қызметкерлерді іздеу және жалдау комитеттерімен жұмыс 
істей отырып, декандар оқытушыларды жалдау процесіне қатыса-
ды. Олар сондай-ақ профессорлық-оқытушылық құрамды жоғары-
латуда және олардың қызмет ету мерзімдері туралы шешім қабыл-
дауда маңызды рөл атқарады, бұл оқытушылар мансабының өсуі 
үшін қажетті критерийлерге сәйкес келуінің кепілі ретінде әрекет 
етеді. Декандар оқытушыларды қолдау және дамыту бастамаларын 
қолдайды және мастер-класстар, тренингтер, практикумдар және 
ПОҚ-тың оқытушылық және зерттеу дағдыларын арттыру үшін 
басқа да мүмкіндіктер ұсына алады.

Аталған басқару процестеріне белсенді қатысу арқылы декан-
дар өздерінің академиялық бөлімшелерінің мүдделерін білдіруді 
және олардың университеттің жалпы миссиясы мен стратегиялық 
мақсаттарына сәйкестігін толық қамтамасыз етеді. Олар ұжымдық 
шешім қабылдауға және бүкіл университетті басқаруға үлес қосып, 
өз факультеттерінің «қорғаушылары» ретінде әрекет етеді.

Алайда, академиялық көшбасшылардан декандар қарапайым 
менеджерлер мен әкімшілерге айналуы мүмкін. Э. Арнцен жоғары 
білімнің артып келе жатқан күрделілігі мен талаптары декандар-
дың рөлінің өзгеруіне әкелді деп мәлімдейді: «декандардың рөлі 
көшбасшылықты да, басқаруды да білдіреді; дегенмен, соңғы жыл-
дары басымдық көшбасшылықтан басқаруға ауысты» (Arntsen, c. 
2070). Алайда, академиялық көшбасшылық маңызды болып қал-
са да, декандар бюджеттік шектеулерді тиімді жеңу, ресурстарды 
әділ бөлу және стратегиялық жоспарлау үшін жеткілікті басқару 
қабілеттеріне ие болады деп күтілуде.

Декандардың кәсіби дайындығы
Академиялық көшбасшылық пен тиімді әкімшілік тәжірибе 

арасындағы тепе-теңдікті сақтауға тырысатын декандардың алдын-
да тұрған мәселелерді талқылай отырып, Э.Арнцен (Arntsen, 2016) 
декандар өзгермелі жағдайларға бейімделуі, әртүрлі мүдделі тарап-
тармен ынтымақтасуы және өз факультеттерінде есеп беру және 
инновация мәдениетін көтермелеуі керек екенін атап көрсетеді.

Өзгермелі білім беру ландшафтының мәселелерін шеше білу 
үшін қазіргі декандар академиялық көшбасшылықты тиімді басқа-
ру дағдыларымен үйлестіруі керек. Осыған байланысты декандар 
жоғары мектептің өзгеріп отырған динамикасына жауап ретінде 
өз рөлдері мен тәсілдерін бейімдеуі керек, сондай-ақ өздерінің 
кәсібилігін үнемі арттырып отыруы керек.

Көптеген жылдар бойы жеке тұлғаларды факультет деңгейінде 
әкімшілік қызметке мақсатты түрде дайындау идеясы даулы мәсе-
ле болды. Гоулдтың зерттеуіне сәйкес, гуманитарлық декандардың 
үштен бірінен азы ғана ресми әкімшілік оқытуды қажет деп сана-
ды. Олардың көпшілігі олардың әкімшілік қызметке дайындығы 
өздерінің оқытушылық тәжірибесіне негізделген деп есептейді, ал 
кейбіреулері кафедра меңгерушісі лауазымын немесе Комитеттің 
жұмысына қатысуды қамтамасыз ететін мүмкіндіктер оқыту үшін 
жеткілікті деп есептеді. Декандардың жартысы тәжірибелі декан-
ның жетекшілігімен тағылымдамадан өту пайдалы болатынын 
және декан ретінде жұмысқа дайындалудың жолы жоғары білімді 
басқару туралы әдебиеттерді оқу болуы мүмкін екенін айтты 
(Gould, 1964).

1980 жылы жүргізілген зерттеуде декандардың біраз бөлігі 
топтық жеңілдету, шешім қабылдау және бюджеттеу сияқты са-
лаларда қосымша білім беру пайдалы болатынына сенім білдірді, 
бірақ олардың үштен бірі ғана көмек сұрады. Зерттеу универси-
теттерінің декандары өздерінің жоғары оқу орындары орталық ап-
паратының функционалдығын жақсы бағдарлауда дайындықтары-
ның нашар екенін сезінді (Griffis and McCarty, 1980).

Бүгінгі күні де деканның рөліне дайындықтың жеткіліксізді-
гі мәселесі өзекті болып қала береді. Таунсенд пен Бассоппо 
(Townsend and Bassoppo, 1996) бұл лауазымға қажетті дағдылар 
мен қасиеттердің көп болғанымен, бірнеше декандар ғана арнайы 
дайындықтан өткенін анықтады. Бұл зерттеу декандар алғысы ке-
летін, бірақ жиі жетіспейтін құзыреттіліктердің бес түрін анықта-
ды: техникалық, контексттік, тұлғааралық, коммуникативтік және 
тұжырымдамалық.

Техникалық құзыреттілік бюджеттеу және қаржы сияқты 
әкімшілік міндеттермен байланысты, ал контекстік құзыреттілік 
жоғары білім беруді басқару ортасын түсінуді қамтиды (Hall, M. 
R. 1993). The Dean’s Role in Fund Raising. Johns Hopkins University 
Press, 2715 North Charles Street, Baltimore, MD 21218-4319.

Тұлғааралық құзыреттілік қарым-қатынасты сақтауды, коман-
да құруды және қақтығыстарды шешуді қамтиды. Ең маңызды дағ-
ды ретінде дәстүрлі және технологиялық қарым-қатынас тиімді 
болып саналады. Тұжырымдамалық құзыреттілік жоғары білімнің 
теориялық негіздерін түсінуді білдіреді (Townsend and Bassoppo, 
1996). Зерттеу қаржылық менеджмент, құқықтану және компью-
терлерді пайдалану саласындағы дайындықты жақсартудың нақты 
қажеттілігін анықтады. Декан қызметін атқаратын адамдардың 
көбеюінде тиімді жұмыс істеу үшін қажетті дағдылар мен негізгі 
білім жетіспейтіні байқалды, бұл университеттерді оларды өндірі-
стен қол үзбей оқытуға мәжбүр етеді – өйткені бұл рөлге сәйкес 
келмейтін адамды таңдау теріс әсер етуі мүмкін (Townsend and 
Bassoppo, 1996).

Қорытынды

Тұтастай алғанда, декандар сапалы академиялық үдерісті 
қамтамасыз етуге және бақылауға жауапты, бірақ олар студенттер 
контингентінің өзгеруіне, қоғамдық күдік тудыратын нарықтық 
менталитетке және қоғамның жедел экономикалық және техно-
логиялық прогреске деген үмітіне байланысты қиындықтарға тап 
болады (Friedman and Christensen, 1998). Бұл қиындықтарды жеңу 
тек декандардың ғана емес, оқытушылардың, студенттердің және 
қоғамның ойлауын өзгертуді талап етеді, өйткені факультеттер 
мен университеттер тез өзгеретін білім беру ландшафтына бейім-
делуі керек (Gmelch, Wolverton, Wolverton and Sarros, 1999).

4-ТАРАУ 
Университетті басқарудағы ПОҚ рөлі

Аслан Сәрінжіпов

Кіріспе

Дамыған елдердің, әсіресе АҚШ оқытушыларының универси-
теттерді бірлесіп басқаруға қатысуы туралы мәліметтер кеңінен 
таралған. Бірлескен басқару дегеніміз ЖОО-ны басқару барысын-
да шешімдер қабылдағанда оқытушылар маңызды рөл атқаратын-
дығын білдіреді. 

Академиялық басқару құрылымы басқа ұйымдық құрылымдар-
дан ерекшеленеді. Онда негізгі шешімдерді иерархияның басын-
да тұрған адамдар қабылдайды. Білім беру мекемелерінде оқы-
тушылар мен әкімшілер арасындағы шешім бюрократиялық және 
кәсіби ретінде екіге бөлінеді. Әкімшілік аппараттың бюрократи-
ялық қуаты көптеген ұйымдардың иерархиялық құрылымынан 
туындайды. Әкімшілердің заңды құқықтары: (1) даму бағытын 
белгілеу; (2) қаржыны басқару және оны бақылау; (3) стратеги-
яны жақсарту; (4) жұмыскерлерді тағайындау және жұмыстан 
шығару; (5) саясатты жүргізу және (6) мақсаттар мен басым-
дықтарға қол жеткізудегі прогресті бағалау. Жоғарыда аталған 
әкімшілік биліктің барлық көздері колледждер мен университет-
тердің табысты жұмыс істеуі үшін өте маңызды екеніне күмән 
жоқ (Birnbaum, 1988). 

ПОҚ-тың әкімшілерден айырмашылығы оқытушылардың ар-
найы дайындықтан өткен және кәсіби тәжірибеге негізделген өзін-
дік билік көзі бар. Сонымен қатар, бұл қасиеттер олардың негізгі 
институционалдық функцияларын орындауда негізгі рөл атқара-
ды (Eckel & Kezar, 2006, 7-бет). Бірлесіп басқарудың арқасында 
оқытушылар кәсіби сала мен академиялық мәселелерді бақылай 
алады. Бұл бақылаудың заңдылығы ПОҚ-тың білім берудегі және 
ғылыми мүмкіндіктерінің құндылығына негізделген. Осылайша, 
бірлесіп басқару оқытушының мәртебесінен туындайды.

Университетті басқару және профессорлық-оқытушылық 
құрамның рөлі
Академиялық басқарудың негізгі қағидаттары мен оқытушы-

лардың басқарудағы рөлі Американдық университет профес-
сорлары қауымдастығы мен Американдық білім беру кеңесінің 
(American Association of University Professors & American Council on 
Education, 1966) «Колледждер мен университеттерді басқару тура-
лы бірлескен мәлімдемесінде» кодификацияланды. Бірлесіп басқа-
ру ұғымы құжатта академиялық қоғамдастықтың барлық негізгі 
топтарының бірлескен міндеті ретінде тұжырымдалған. Басқару-
дың бұл түрі келесі өкілеттіктерді бөлуді ұсынады: (1) Қамқоршы-
лар кеңесі эндаумент қорын басқарады; (2) Университет прези-
денті жаңа ресурстарды қолдайды және жасайды; (3) ПОҚ білім 
беру бағдарламаларын жақсартады. Қамқоршылар кеңесі мен 
Президенттің заңды өкілеттіктерін мойындаумен қатар, Бірлескен 
мәлімдемеде университет оқытушыларында келесі негізгі бағыт-
тарға негізгі жауапкершіліктің бар екендігі атап өтілді: (1) білім 
беру бағдарламалары, (2) оқыту, (3) ПОҚ мәртебесі және (4) сту-
денттік өмірдің академиялық бөлігі. Осы  құжатты зерттей келе 
Бирнбаум бұл «талқыланатын нақты мәселеге әр топ жеке жауап 
беретіні, Қамқоршылар кеңесінің пікірінен гөрі мұғалімнің нені 
үйрететіні, кімді үйрететіні және кім оқитыны туралы пікіріне аса 
назар аударылады» деп жазады (Birnbaum, 1988, 8-б.).

Қоғамдық игілік әкелетін университеттерді басқару моделі 
ресурстарды тиімді бөлуге баса назар аударатын корпоративтік 
модельге қарағанда ерекшеленеді. Осыған байланысты универ-
ситеттерді қатаң нарықтық өлшемдерге көшіру әрекеті ешқандай 

нәтиже бермейді. Қоғамдық игіліктер – зерттеу, білім беру және 
қоғам мен кәсіпке қызмет ету тараптар арасындағы қарапайым 
алмасуға дейін азаймауы тиіс. Мұндай қоғамдық игіліктерді құру 
үшін жоғары сапалы басқару көптеген қатысушыларды және кең 
ақпарат алмасуды қажет етеді. Сондықтан «жоғары сапалы нәти-
желерге қол жеткізу үшін оқытушылар қатысу қажет» (Benjamin, 
2007, 1-бет). Тағы бір келесідей дәлел бар. Егер қызметкерлер 
ұйымның негізгі функциясын орындай отырып, оның жетістігіне 
қызығушылық танытса, онда олардың ұйымды басқаруға қатысуға 
ынтасы мен құқығы бар деген сөз. Браун «институттар мен басқа 
да коммерциялық емес ұйымдар осындай қатысуға негіз орната-
ды. Бәсекелестік мақсаттары бар бәсекелес тудыратын топтар бір-
лесіп басқару және өзара бақылау жүйесін орната алады (Brown, 
2001, 1-бет). Блэр (Blair, 1995), Милгром және Робертс (Milgrom & 
Roberts, 1992) сияқты ғалымдар оқытушылардың белгілі бір санат-
тағы академиялық шешімдерді реттеуі олардың тиімді жұмыс істе-
уіне әкелуі мүмкін деп келіседі. Осы себепті ХХ ғасырдың басында 
университеттердің профессорлық-оқытушылық құрамы кәсіптік 
деңгейде жоғары дәрежеге ие болды және оқытушыларға, әсіре-
се білім беру бағдарламалары мен академиялық шешімдер сияқты 
мәселелерде көбірек өкілеттіктер берілді (Birnbaum, 1988). Кейбір 
зерттеушілер тіпті «оқытушылар өздерін университетпен салысты-
рады. Бұл университеттегі оқытуға қатысты Қамқоршылар кеңесі-
не аз өкілеттік береді» (Besse, 1973, 5-б.). 

Көптеген ғалымдар университет әкімшілігі ғалымдарды басқа-
рудың орнына өзін олардың көмекшісі ретінде көреді деп санайды. 
Вебленнің (Veblen, 1957) айтуынша, ғалымдар «өз жұмысын өз-
дері басқарады». Ол университет әкімшілері профессорлықты ұй-
ымдастыруды реттей алмайды деп санайды. Өйткені егер универ-
ситет әкімшілігі ғалымдарды басқаруға тырысса, университет өз 
тиімділігін жоғалтуы мүмкін деп сендіреді. Себебі «қолы бос болу – 
бұл оқытушылық және ғылыми қызметтің бірінші және ажырамас 
шарты» (1918, цит. бойынша: Birnbaum, 1988, Б. 6). Сол сияқты, 
Этциони (Etzioni, 1964) «әкімшілік өкілеттіктер жеке бизнестегі 
іс-әрекеттің негізгі мақсаттарына сәйкес келеді, кәсіптік ұйымдар-
да әкімшілер кәсіпқойлар жүзеге асыратын негізгі іс-шараларға ар-
налған қаражат басқарады. Басқаша айтқанда, кәсіпқойлар негізгі 

өкілеттіктерге, ал әкімшілер екінші дәрежелі жеке өкілеттіктерге 
ие болуы тиіс» (цит. бойынша: Birnbaum, 1988, 10-б.). Жоғары оқу 
орны осы сияқты мекеме ретінде ұйымдастырылмауы тиіс, акаде-
миялық қоғамдастықтың барлық мүшелері, әсіресе оқытушылар 
университетті басқаруға толық қатысуы тиіс (Baldridge, 1971).

Жоғары оқу орындарының әртүрлі түрлерінде профессор-
лық-оқытушылық құрам маңызды рөл атқарады. Оқытушылар-
дың басқаруға қатысуы туралы бірнеше қызықты мысалдар бар. 
Мысалы, афроамерикалық студенттер оқыған американдық кол-
ледждер мен университеттерді атауға болады. Айвори Пол Фил-
липс (Ivory Paul Phillips, 2001) HBCU (Historically black colleges and 
universities – афроамерикалықтар ғана оқи алатын жоғары оқу 
орындары) оқытушылары қатысқан бірлесіп басқарудағы маңыз-
ды бағыттарды атап өтті: «(а) саясатты анықтайтын және шешім 
қабылдайтын басқару органдарындағы оқытушылардың өкілдігі 
(b) академиялық персоналды (ПОҚ) іздеу және жалдау; (c) оқы-
тушылардың шағымдары; (d) келісімшарт аяқталғаннан кейін ла-
уазымды жоғарылатуды, тұрақты лауазымды алуды және лауазым 
беруді реттейтін рәсімдер; (e) әріптестер мен әкімшілерді бағалау; 
(f) жалақыны анықтау және басқа бюджеттік мәселелер; (g) білім 
беру бағдарламаларын әзірлеу, талдау және өзгерту; (h) оқытушы-
ларға арналған анықтамалықтарды әзірлеу және қайта қарау; (i) 
шешімдер қабылдау үшін қажетті ақпаратқа қол жеткізу; (j) шешім 
қабылдайтын және саясатты айқындайтын орган ретіндегі ОПҚ 
сенатының мәртебесі» (2-бет). Автор еуропалық және ағылшын-а-
мерикандық колледждері мен университеттерінде академиялық 
мәселелер бойынша профессорларды мойындаған ортада пайда 
болды деп мәлімдейді. Оқытушылар жоғары білім беру саласын-
дағы кәсіпқойлар мен сарапшылар деп саналған. «Академия жай 
зауыт немесе жаттығу алаңы болған кезде оның қалай ұтылаты-
нын жұртшылық неғұрлым тез білсе, АҚШ қоғамы үшін соғұрлым 
жақсы болады» (Philips, 2001, 2-б.).

Дамыған елдерде университеттер демократиялық ынтымақта-
стық мәдениетіне негізделген қоғамда қалыптасты. Алқалылық 
мәдениетінің ұзақ тарихы бар және жоғары оқу орындарында 
оқытушылардың маңызды рөлін күшейтеді. Оқытушылар ара-
сындағы өзара құрмет пен сенімге құрылған алқалылық мәдени-



59Назарбаев Университетінің Жоғары білім беру мектебі

етін дамыту үшін Қазақстан сияқты өтпелі экономикалы елдерге 
уақыт қажет болуы мүмкін, бірақ бұл мәдениет ЖОО-ны басқару-
дағы оқытушылардың рөлі мен танылуын арттыруға ықпал ететін 
маңызды факторға айналады.

«Алқа» немесе «ғалымдар қауымдастығы» – бұл дамыған ел-
дердегі университеттің дәстүрлі бейнесі, онда оқытушылар ака-
демиялық мәселелерде маңызды рөл атқарады. «Алқа» және 
«алқалылық» терминдері жоғары білім беретін мекемеде оқытушы-
лардың қалай ұйымдастырылғаны және өзара қарым-қатынасты 
қалай сақтайтыны туралы маңызды қағидаттар ретінде жиі қолда-
нылады (Birnbaum, 1988, 87-б.). Алқалылық үш элементтен тұра-
ды. Біріншіден, бұл институционалдық дамуға үлес қосу құқығы; 
екіншіден, «достық, жақсы әңгіме өрбіту мен өзара көмек көрсету-
ді сезінетін достық және жанашыр ғалымдар компаниясына» мү-
шелік; үшіншіден, әртүрлі пәндерден сабақ беретін оқытушылардың 
артықшылығын жоққа шығаратын әр түрлі салалардағы білімнің 
бірдей құндылығы» (Bowen & Schuster 1986, 55-бет). Алқалылық 
ұғымы «басқалардың пікіріне өзара құрмет көрсету, сапалы ғылым-
ның канондарына қатысты бірігу, тіпті сотталуға (бағалануға) дей-
ін дайын болу (Сандерс, 1973, 65-б.). Кейбір авторлар «тек ашық 
талқылау арқылы нақты консенсусқа қол жеткізіледі, тіпті баста-
пқыда барлық қатысушылар бір-бірімен келіспесе де, өз ойлары 
мен көзқарастарын айта алады, сонымен қатар нәтижелерге әсер 
ету мүмкіндігі болуы мүмкін» деп тұжырымдады (Шейн, 1969, 13-
бет). Университет – эгалитарлық және демократиялық орта, онда 
әкімшілік пен оқытушылар өздерін бір-біріне тең деп санайды, яғни 
екі жақтың да шешімдерге әсер етуі мүмкін, құқықтары мен талқы-
лау мүмкіндіктері тең. Мұндай алқалы жүйеде Университет пре-
зидентінің мәртебесі корпорация президентінен айырмашылығы 
бар. Университет Президентінің басқа қызметкерлерге қарағанда 
өкілеттіктері көбірек болса да, оқытушылар оған «бастық» ретінде 
қарамайды, керісінше «өзіне тең адамдардың арасында біріншісі» 
санайды. «Президент топтың қызметшісі, сондай-ақ оның қожайы-
ны болып саналады» (Birnbaum, 1988, 88-б.).

Дамыған елдердің жоғары оқу орындарында ПОҚ басқаруда, 
әсіресе академиялық мәселелер мен білім беру бағдарламаларына 
қатысты шешімдерді шығаруда маңызды рөл атқарады. Оқытушы-

лар мен әкімшілер арасында өкілеттіктерді бөліне отырып бір-
лесіп басқару моделі білім беру ұйымына байланысты. Сонымен 
қатар, бұл құрылымдық, мінез-құлық және мәдени аспектілері бар 
өте күрделі жүйе. Қазақстан сияқты өтпелі экономикасы бар ел-
дердегі ЖОО-ны басқарудағы оқытушылардың рөлін талдау кезін-
де осыны ескеру қажет.

Әдебиеттегі маңызды пікірталас оқытушылар қандай шешім-
дер қабылдауға қатысуы керек және бұл университет жұмысының 
тиімділігіне қалай әсер ететіндігі туралы болып келеді. ПОҚ-тың 
қатысуымен басқару шешімдерін қабылдау жұмыскерлердің жа-
уапкершілігінде ең үлкен артықшылық пен ең үлкен кемшілігіне 
нұсқан тигізеді.

МакКормик және Мейнерс (McCormick және Meiners, 1988) 
сияқты кейбір ғалымдар оқытушыларды тарта отырып, профес-
сорлық-оқытушылар құрамының басқаруға қатысуы университет-
тің жұмысына әсер ететіндігін анықтады. Қолданыстағы институ-
ционалдық басқару әдебиеттеріне сүйенсек, Браун (Brown, 2001) 
оқытушылардың ең белсенді қатысуы қабылданған шешімнің си-
патына байланысты деп тұжырымдады. Автор біз әр түрлі санатты 
шешімдерге қатысты оқытушылардың деректерін жеке қарасты-
ратын болсақ, оның нәтижелері оның гипотезасымен келісіледі: 
оқытушылардың белсенді қатысуы сапалы да, нәтижесіз де болуы 
мүмкін. Оқытушылар қабылдауға қатысатын шешімдердің қай са-
натқа жататынындығына байланысты әсері өзгереді. Сонымен, 
жақсы ынталандырылған және ақпаратқа ие оқытушылардың 
академиялық мәселелер бойынша шешім қабылдауда оны қа-
таң бақылауда ұстауы университет тиімділігінің артуына әкелді; 
ал керісінше оқытушылардың институционалдық басқаруға аз 
қатысқандықтан, оған байланысты шешімдері керісінше, ЖОО 
тиімділігінің төмендеуіне әкелді. 

Әр оқытушының жетістіктері университеттің жетістігімен 
байланысты, бірақ ұйымның жетістігін көру арқылы ПОҚ өзін-
өзі жетілдіруі мүмкін. Сонымен қатар, оқытушылар оқу орны мен 
әкімшілердің жұмысы туралы мәліметті беретін арзан ақпарат көзі 
болып табылады. Браун (Brown, 2007) оқытушылар өздерінің ақпа-
раты пайда әкелсе және тәжірибесі маңызды болатын іс-шараларға 
көбірек қатысады деп мәлімдейді. 

Көптеген оқытушылардың мүдделері университеттің мүд-
делерімен сәйкес келмейтін жалғыз бағыт бар – ол қаржылық 
шешімдер. Егер оқытушылар осындай шешімдерді қабылдауға 
қатысса, жалпы олар оқу орнының есебінен өзін-өзі байытуға қа-
тысты келісімдерге қол жеткізуші еді. Браун «шағын студенттік 
топтарға қолдау көрсету, оқу жүктемесін азайту, жалақыны көте-
ру, оқытушылардың кеңсесін ұлғайту немесе жақсы клубтар құру 
(жалпы кездесуге арналған орындары – редактордың ескерт.)» си-
яқты іс-шараларға жұмсалған қаражаттың оқытушыларға кәсіби 
деңгейінің өсуіне көп пайдасы тиер еді» деп санайды (Brown, 2007, 
9-бет). ПОҚ сонымен қатар қаражатты болашақта емес, қазір пай-
далануға басымдық беруге ынталандыруы мүмкін. Сонымен қа-
тар, әкімшілік мәселелерде Қамқоршылар кеңесінің мүшелеріне 
қарағанда қарапайым оқытушының білімі аз болуы мүмкін. Осы-
лайша, оқытушылар қаржылық шешімдер қабылдауға қатысады 
немесе олардың орындалуын бақылайды деп күтілмейді. Оқы-
тушылардың әкімшілік мәселелерді шешуге қатысуы шешімдердің 
санатына байланысты анықталуы мүмкін. Мысалы, қабылдау, 
студенттерге қаржылық көмек беру, университеттің ғимараттары 
мен алаңдары туралы мәселелерді осы салаларда білімі бар арнайы 
әкімшілік жұмыскерлер жақсы шешеді (Brown, 2007). 

Мұғалімдердің шешім қабылдаудағы рөлі шешім санаттарын-
да ескерілуі тиіс, әйтпесе бұл бөлінуге және кейбір жағдайларда 
оқытушылар мен әкімшілер арасындағы шиеленіске әкелуі мүм-
кін. Рурк және Брукс бойынша «оқытушылардың мәртебесі төмен 
болса және көбінесе әкімшілік тараптан қысымға ұшырайтын 
болса, басқарудың жаңа тетіктері енгізген жаңалықтар оқытушы-
лардың құрамы мен әкімшілік арасындағы алшақтықты кеңейтіп, 
сол арқылы дәстүрлі түрде әкімшілік және академиялық мәдени-
еттер арасындағы жасырын және айқын антагонизмді күшейтеді» 
(Rourke және Brooks, 1964, 180-б.) 

Кейбір жағдайларда оқытушылар әкімшілік мекеме үшін 
маңызды академиялық мәселелер мен проблемаларды түсінбейді 
деп есептейді. Әкімшілік өз тарапынан оқытушыларды «өзімшіл, 
шығындарды бақылауға немқұрайлы қарайды немесе заңды 
есеп берудің талаптарына жауап бергісі келмейді» деп санайды 
(Birnbaum, 1988, 7-бет).

Жоғары оқу орындарын басқару туралы әдебиеттерді талдай-
тын болсақ, оқытушылардың шешім қабылдауға қатысу деңгейі 
қабылданған шешімдердің түрлеріне байланысты өзгеретінін атап 
өткен жөн. Академиялық басқаруға және ПОҚ-тың шешім қабыл-
дауға қатысуы туралы халықаралық тәжірибені қарасақ, қазақстан-
дық жоғары оқу орындарында оқытушылар шешім қабылдауға қа-
тысуы тиіс салалар, сондай-ақ өзгерістер енгізілетін мәдени және 
саяси орта ескерілуі қажет.

Қорытынды

Халықаралық әдебиеттер мен дамыған жүйелерді шолудан 
түйіндейтін маңызды қорытынды мынада. Білім беру мекемесін 
басқару басқа ұйымдарды басқарудан ерекшеленеді. Себебі ол 
әкімшілер мен оқытушылар арасындағы өкілеттіктерді бөлуге не-
гізделген. Профессорлық-оқытушылық құрамның беделі кәсіби 
білім мен тәжірибеге негізделген, сондықтан оның басқаруы мен 
академиялық істерге қатысуы маңызды. Алайда, ПОҚ қатысуының 
нәтижелері мен тиімділігі қарастырылатын шешімдердің түріне 
байланысты. Қолда бар деректер оқытушылардың қатысуы ака-
демиялық мәселелер саласында қажет екендігін растайды. Акаде-
миялық орталар нені және қалай оқыту тиістігін шешуге құқығы 
бар екендігі жалпыға ортақ. Дамыған елдердің жоғары оқу орын-
дарын бірлесіп басқару моделіне ПОҚ-тың қатысуы бұрыннан келе 
жатқан тарихи және мәдени дәстүрлі үрдіс. Алқалы кеңестер оқы-
тушылардың өзара құрметіне, ынталануына және сеніміне негізде-
ле отырып дамыды.

Академиялық 
және зерттеу ісі

II- БӨЛІМ

5-ТАРАУ 
Профессорлық-оқытушылық құрам 

университет формуласындағы 
негізгі қосылғыш ретінде

Дархан Біләлов

Кіріспе

Профессорлық-оқытушылық құрам кез келген жоғары оқу ор-
нының діңгегі болып табылады. Алайда, өкінішке қарай, отандық 
жоғары білім беру жүйесін талдасақ, мүлдем басқа көріністі бай-
қаймыз. Осы кезге дейін оқытушыларға ЭЫДҰ елдеріндегі әріпте-
стерімен салыстырғанда салыстырмалы түрде жоғары оқу жүкте-
месі берілген, кәсіби дамуы үшін кең мүмкіндіктері мен уақыты 
болмады, көптеген әкімшілік жұмыстарға тартылып, сонымен қа-
тар жалақыны аз  алды.

Бүгінгі таңда бірқатар оң үрдістер байқалуда. Білім және 
ғылым министрінің бұйрығына сәйкес, 2021-22 оқу жылының 
басында оқытушылардың жалақысы едәуір өсті (кейбір жағдай-
ларда, мысалы, профессордың жалақысы 70% - ға өсті) және мак-
симал оқу жүктемесі 680 сағат көлемінде анықталды. ПОҚ-тың 
сандық және сапалық көрсеткіштерінің өнімділігі кеңінен ен-
гізілуде және оқытушылар жұмысындағы зерттеу ісінің маңыз-
дылығы артып келеді.

Университет формуласы
Профессорлық-оқытушылық құрамның жұмысына байланы-

сты кез-келген университеттің тиімділігі артады деп баға беру 
оңай. Университеттің оңайлатылған, бірақ шынайылықты көрсе-
тетін формуласы келесідей: «Университет = материалдық-техни-
калық база (МТБ) + әкімшілік-басқару персоналы + студенттер + 
ПОҚ». Енді терминдерді бір-бірден алып тастайық.

Материалдық-техникалық базаның жоқтығы. Біз универ-
ситеттерді көбінесе олардың көрікті ғимараттарымен байланысты-
рамыз, олардың ішінде университеттің символы  негізгі әкімшілік 
ғимарат болып табылады. Үлкен кеме тәрізді ҚазҰПУ корпусы не-
месе Әл-Фараби атындағы ҚазҰУ-дың көкке ұмтылған бас корпусы 
сәулетімен таң қалдырады. Мұндай ғимараттар университтің ви-
зиттік карточкасы іспеттес, барлық студенттер осындай әсем әрі 
кең корпуста оқығысы келеді, армандайды. Бірақ шынтуайтына 
келгенде, университет оқу ғимараттарынсыз да өмір сүре алады. 

Оксфорд немесе Кембридж университеттерінің күйін елестетіп 
көрсеңіз. Ежелгі, күрделі өрнектері бар XV ғасырдағы готикалық 
ғимараттар, қабырғаларына шырмауықтар бойлаған тас қабырға-
лар және орындықтары мен баспалдақтары тозған дымқыл холл-
дар. Ең сәтті онлайн университеттердің сыртқы келбеті қандай – 
мысалы, University of Phoenix немесе Western Governors University? 
Егер олардың корпустарында университеттің атауы жазылмаған 
болса, онда оларды, мысалы, сақтандыру компаниясының кеңсе-
лері деп ойлап қаласың. Біреулер: «Ал университет кітапханасы 
ше? Ол білімнің шоғырланатын жері емес пе?» деп қарсылық та-
нытуы мүмкін. Сұрақ орынды, бірақ оған да дайын жауап бар. Сіз 
қағазға басылған мақалаларды соңғы рет қашан қолыңызға алып 
оқыдыңыз? Сіз мәліметтер базасын қаншалықты жиі қолданасыз 
және PDF пішіндегі ғылыми мақалаларды оқисыз ба? Егер екінші 
нұсқаны таңдасаңыз, онда алдағы он жылда жағдай түбегейлі өзге-
реді: кітапхана қорындағы ауыр томды кітаптар азаяды (Оксфорд 
кітапханасында, мысалы, шамамен 11 млн.). Сонымен қатар, уни-
верситет кітапханалары студенттерге достық университеттердің 
кітапханаларынан (interlibrary loan деп аталатын) кітаптар сұрауға 
мүмкіндік береді, бір-бірімен белсенді жұмыс істейді. 

Қазіргі уақытта қазақстандық жоғары оқу орындарының зерт-
ханалары мен оқу жабдықтары индустриядан едәуір артта қалып 
отыр. Көптеген техникалық университеттер үздіксіз инноваци-
ялар ағынына ілесе алмайды, сондықтан өндірісте дуальды оқы-
ту элементтерін қолдануға қызығушылық танытуда. Теориялық 
тұрғыдан алғанда, жоғары оқу орындарының индустриямен тығыз 
қарым-қатынас орнатса, материалдық-техникалық база да қажет 
болмауы мүмкін. 

Осылайша, біз қазірдің өзінде «материалдық-техникалық ба-
засы жоқ» университеттің де өміршең болатындығын көріп оты-
рмыз. Коронавируспен байланысты жаһандық дағдарыс универ-
ситеттерді материалдық-техникалық жабдықтау туралы дәстүрлі 
идеяларды қайта қарауға әкелді. Covid-19 пандемиясында универ-
ситеттер ғана емес, Қазақстанның барлық білім беру мекемелері 
қашықтан немесе онлайн оқытуға көшті. Кампустар бос қаңырап 
қалды және оқу процесі виртуалды кеңістікте өтті.  Қазіргі уақыт-
та Қазақстанда алғаш рет онлайн оқытуды ЖОО-ның жекелеген 
нысаны ретінде бекітетін және онлайн білім беру бағдарламала-
рын лицензиялауды көздейтін заң жобасы талқылануда. Осылай-
ша, әлемнің түкпір-түкпірінде жоғары білім беруде революциялық 
қадамдар жасалуда және бүгінде университеттің өмір сүруі үшін 
материалдық-техникалық базаның болуы маңызды, бірақ аса қа-
жетті міндет емес.

Әкімшілік-басқару персоналының жоқтығы. Университет-
тің келесі дәстүрлі құрамдас бөлігіне – әкімшілік жұмыскерлер 
мен университет басшылығын алып қарастырайық. Қазақстандық 
жоғары мектепті де зерттеген Пенсильвания Университетінің бел-
гілі ғалымы Роберт Земский Мэссимен бірлескен жұмысында «Қы-
рыққабат өзегі және жапырақтары» («The Lattice and the Ratchet») 
атты қызықты метафораны келтіреді (Massy & Zemsky, 1994). Бұл 
метафораны қаңқа (ПОҚ) және оның айналасында қаптап жүрген 
«қырыққабат жапырақтарының» (әкімшілік-басқару персоналы) 
ретінде елестетуге болады. Соңғы бірнеше онжылдықта жоғары 
мектептегі әкімшілік персонал ПОҚ-тың санынан едәуір асып түсті. 
Мысалы, 1975-1985 жылдар аралығында американдық жоғары оқу 
орындарының әкімшілік жұмыскерлер 70%-ға өсті, ал ПОҚ-тың 

өсімі небәрі 6%-ды құрады (Trust, 1990). Сонымен қатар, әкімшілік 
персоналдың ұлғаюына және оның университет өміріндегі рөлінің 
артуына қарамастан, көптеген университеттер әкімшілік персо-
налсыз да жұмыс істеген, ал ЖОО ректорлары студенттік жатақха-
наларда тұрып, ПОҚ-мен қатар сабақ берген. 

Енді ЖОО ректорларының рөлін қарастырсақ. Кез-келген қы-
змет саласында көп нәрсе білікті басшыға байланысты. Көптеген 
ректорлар университет қабырғасынан шықпағандықтан, нарықтық 
күштер мен қатынастардың ортасында қалған ірі корпорацияға ұқ-
сайды.  2018 жылғы 4 шілдеде Қазақстан заңнамасына маңызды 
өзгерістер енгізілді, соның нәтижесінде мемлекеттік жоғары оқу 
орындары коммерциялық емес акционерлік қоғамдарға айналды2;  
жоғары оқу орындарының дербестігі едәуір өсті. Осылайша олар 
нарықтық дамуға түпкілікті көшті. Университеттерде алғашқыда 
алқалы басқару механизмі (shared governance) құрылған болатын, 
онда шешімдердің көпшілігі академиялық сипатта, алқалы дауыс 
беру жолымен қабылданады. Көптеген университеттерде дара 
басшылық қағидаты әлі де қолданылып келеді, ал алқалы басқару 
бірінші басшысыз әрекеттер жасауға ұмтылуда. 

Студенттер қауымдастығы. ППОҚ-тан басқа, университет 
тіршілік етпейтін екінші термин – студенттер «қауымдастығы». 
Студенттерсіз жоғары білімнің мәні жоғалады, ал университеттер 
еңбек нарығына әсер етпейтін, сондай-ақ интеллектуалды және 
білікті жұмыс күшін дайындамайтын ғылыми-зерттеу институтта-
рына айналады. 

Осылайша, ғимараттарды, зертханаларды, жиһаздарды, ком-
пьютерлерді және т.б. қоса алғанда, материалдық-техникалық 
жарақтандыру да, саны артқан әкімшілік персонал да, универ-
ситет басшылығы да қаншалықты шебер және құзыретті болса 
да, университеттің миссиясы мен жаһандық идеясында шешуші 
рөл атқармайды. Шын мәнінде, біздің университет формуласын 
гипербола түрінде «Университет = студенттер + ПОҚ» деп ұсы-
нуға болады.

2 Жоғары оқу орындарының академиялық және басқарушылық дербестігін кеңейту мәселелері бой-
ынша Қазақстан Республикасының кейбір заңнамалық актілеріне өзгерістер мен толықтырулар ен-
гізу туралы. Қазақстан Республикасының 2018 жылғы 4 шілдедегі № 171 ҚРЗ Заңы.

Оқытушылық қызметтің үш тірегі

Қазақстандық оқытушының жұмыс аптасы
Профессорлық-оқытушылық құрам жұмысының негізгі 

құрамдас бөліктері зерттеу қызметі, оқыту және қоғамға қызмет 
ету болып табылады.  Бұл тарауда біз басқа елдермен қатар Қа-
зақстан қатысқан ауқымды халықаралық зерттеу нәтижелерін кел-
тіреміз. «Білім қоғамындағы академиялық кәсіп» жобасы (APIKS) 
– бұл Қазақстандағы НУ Жоғары білім беру мектебінің 2018 жылы 
жүргізген сауалнамалық зерттеуі3. Оның нәтижелері кездейсоқ 
стратификацияланған іріктемені пайдалана отырып іріктелген 
қазақстандық оқытушылардың пікірлерін көрсетеді. Респондент-
тердің қызмет түрлері мен атқаратын лауазымдары бойынша 
страта қалыптасты, жекелеген жоғары оқу орындарының инсти-
туционалдық құрылымына сәйкес кластерлер қалыптасты. Респон-
денттер 14 өңірден және Республикалық маңызы бар үш қаладан 
43 жоғары оқу орнының ПОҚ-ын ұсынды. Іріктемеге елдегі бүкіл 
өкіл қатысты, осылайша ықтималдығы жоғары зерттеу нәтижелері 
істің нақты жағдайын көрсетеді. 

Қазақстандық жоғары оқу орындарында ПОҚ қызметін дәстүр-
лі түрде беске бөледі: 1) оқу жұмысы, 2) оқу-әдістемелік және 
ұйымдастыру-әдістемелік жұмыс, 3) ғылыми-зерттеу және ғылы-
ми-ұйымдастыру жұмысы, 4) инновациялық және баспа қызметі, 
5) қоғамдық қызмет және 6) тәрбие жұмысы4.

3 Сауалнама деректерін жинау үшін «BISAM Central Asia»компаниясы тартылды.
4 Абай ат. ҚазҰПУ профессор-оқытушылар құрамының біліктілік сипаттамалары.

Қызмет түрі Аптадағы орташа сағат 
саны

Пайыздық 
қатынаста

Оқыту 22,7 52,5%

Ғылыми жұмыс 10,6 24,5%

Сыртқы бағдарланған 
қызмет 3,0 6,9%

Әкімшілік және 
консультациялық қызмет 4,4 10,2%

Басқа академиялық 
қызмет түрлері 2,5 5,8%

Аптасына жалпы жұмыс 
уақыты 43,2 100%

5.1-кесте. 
Оқытушылардың негізгі қызмет түрлеріне жұмсалатын уақытын бөлу5

5.1-кестеден көріп отырғанымыздай, отандық оқытушылар 
аптасына орта есеппен 43,2 сағат жұмыс істейді, бұл ресми түрде 
белгіленген 40 жұмыс сағатына тең жұмыс аптасынан қарағанда 
3,2 сағатқа артық. 

Осы уақыттың жартысынан көбісінде (22,7 сағат) оқытушылар 
тікелей аудиторияда жұмыс істейді. ПОҚ мүшелері жұмыс уақыты-
ның төрттен біріне жуығында (аптасына 10,6 сағат) зерттеу қыз-
метімен айналысады, ал сервис саласы (сыртқы бағдарланған қыз-
мет және институционалдық деңгейдегі әкімшілік жұмыс) барлық 
жұмыс уақытының 17,1%-ын құрайды.   

Бұл тараудың міндеті – ПОҚ қызметінің жалпыға бірдей та-
нылған халықаралық жіктеуішін пайдалана отырып, оқыту, ғылы-
ми қызмет және ЖОО мен қоғамға қызмет ету болып табылатын 
оқытушылар қызметінің негізгі аспектілерімен айналысу.4

5 Мұнда және одан әрі деректерді талдауға Назарбаев университетінің қауымдастырылған профес-
соры Әлия Қожабекова қатысты.

Оқытушылар: бірінші кезекте педагогтер ме, 
әлде зерттеушілер ме?
Әдебиетте оқытушы-педагогтар мен оқытушы-зерттеушілер 

арасындағы айырмашылықтар жиі кездеседі. Әлемде осы екі 
аспектінің бірін таңдайтын оқытушылар арасындағы алшақтық ар-
тып келеді. Бұл алшақтық университеттердің тік стратификация-
сына байланысты, әдетте университеттер беделді ғылыми-зерттеу 
(посткеңестік елдерде – ұлттық) және беделі төмен және аз қаржы-
ландырылатын, тек кадрларды даярлауға бағдарланған универси-
теттерге бөлінеді. Зерттеу қызметін барынша қолдайтын халықа-
ралық рейтингтер дәуірінде тік стратификация өзекті бола түсуде. 

Егер APIKS Kazakhstan сауалнамалық зерттеу нәтижелеріне жү-
гінетін болсақ (5.1-сурет), жағдай келесідей. Қазақстандағы ПОҚ-
тың үштен екісінен азы (68,8%) тек педагогикалық қызметпен 
айналысады, не өздерін толық сонымен байланыстырады. Оқы-
тушылардың тек 9,4%-ы зерттеу қызметін негізгі қызығушылық 
саласы ретінде көреді, ал ПОҚ-тың 22,4%-ы өздерін екі аспектімен 
де байланыстырып, оның ішінде зерттеу қызметіне көбірек көңіл 
бөлетінін растайды. Естеріңізге сала кетейік, әр түрлі ЖОО-лардың 
мақсаттары мен міндеттері әр түрлі: кейбір ЖОО-лар жаңа білім 
беруге ұмтылады, ал басқалары өңірлердің экономикасын білікті 
кадрлармен қамтамасыз етуге аса мән береді.

5.1-сурет. APIKS Kazakhstan салыстыру деректері

Сізді ең алдымен не қызықтырады - оқытушылық 
немесе ғылыми жұмыс?

Негізінен  
оқытушылық

Оқыту
ПОҚ қызметінің бірінші және маңызды тірегі оқыту болып та-

былады. Оқытуға қазақстандық оқытушы шамамен жұмыс уақыты-
ның жартысынан астамын жұмсайды. Оқытушылардың педагогика 
негіздерін білуі өте маңызды. Осыған қарамастан, ПОҚ өкілдерінің 
көпшілігі тиісті педагогикалық дайындықтан өтпеген. Осылайша, 
оқытушылардың көбісі аспирантураны бітірген немесе докторан-
тура бағдарламасын немесе Қазақстандағы жағдайлардың үштен 
бір бөлігін құрайтын магистратураны жақында аяқтаған. Кейіннен 
бірнеше магистранттар докторантура бағдарламаларына түседі, 
бірақ барлығы дерлік PhD дәрежесін уақытында ала алмайды. 

Ғылыми-педагогикалық магистратура және PhD докторанту-
ра бағдарламаларында жоғары мектептің педагогикасы бойынша 
дәріс өткізілгенмен, оқытушы көбінесе жоғары деңгейдегі педаго-
гикалық шеберлікті меңгермейді, өзінің пәндік аясында сарапшы 
болып қала береді. Осыған байланысты ПОҚ-ты әдістемелік қол-
даудың маңыздылығын, әсіресе қызметтің алғашқы кезеңдерінде 
бағалау мүмкін емес. 

Сауалнамалық зерттеуге қатысушылар әр түрлі педагогикалық 
әдістерді кеңінен қолданатынын атап өтті: оқытушылардың 90%-ы 
дәрістер оқиды;  82%-ы зертханалық жұмыстар мен семинарлар жүр-
гізеді; 75%-ы ақпараттық технологияларды біріктіреді, ал оқытушы-
лардың жартысына жуығы қашықтан оқыту әдістерін қолданады. 

Оқытушылардың 82%-ы өз курстарына әдеп пен құндылықтар 
мәселелерін біріктіреді, 79%-ы халықтандыруға, 91%- ы практика-
лық-бағдарланған дағдылар мен білімге баса назар аударады.

Зерттеу ісі
Зерттеу ісі ПОҚ қызметінің негізгі тірегі болып табылады. 

Зерттеу –бұл оқытушыларға білім шекараларын ашуға және адам-
заттың дамуына үлес қосуға мүмкіндік беретін нәрсе. Оқытушы-
лардың зерттеу жүргізу қажеттілігі мен пайдасына қарамастан, 
APIKS нәтижелері қазақстандық оқытушылардың төрттен бір бөлі-
гі ғылыммен мүлдем айналыспайтынын көрсетті.  

Қазақстанда университеттер дәстүрлі түрде инновациялар мен 
ғылыми зерттеулерге қатыспай келді, себебі бұл рөлді көптеген 
және көбінесе жоғары мамандандырылған зерттеу институттары 
атқарды. Тәуелсіздік алғаннан кейін және батыс елдерінің универ-

ситеттеріне бағдарланып, ғылыми зерттеулердің көпшілігі жоғары 
оқу орындарында жүргізіле бастады. Мәселен, 2013 жылы жоға-
ры оқу орындарына ғылыми зерттеулерге бөлінген қаржыландыру 
көлемі елдегі ғылымды жалпы қаржыландырудың 60%-дан аста-
мын құрады. 

Зерттеу жүргізудегі отандық оқытушылардың өнімділігін қа-
растырайық. Зерттеу өнімділігінің негізгі көрсеткіштерінің бірі – 
жарияланымдар саны. Мәселен, 2015-2018 жылдары қазақстандық 
ЖОО-ның бір оқытушысы жеке-дара автор ретінде тек төрт мақала 
жариялаған. Бес мақала жергілікті әріптестерімен бірлесіп, ал біре-
уі шетелдік ғалымдармен бірлесіп жазылған. Үш мақала шетелде 
жарияланды. Қазақстандық оқытушылардың мақалаларының ша-
мамен үштен бірі (34%) рецензияланатын журналдарда жариялан-
ды. Шетелдегі басылымдар орта есеппен алғанда 23% құрады. 

Зерттеу өнімділігінің тағы бір көрсеткіші гранттар мен қаржы-
ландырудың басқа да түрлерін тарту болып табылады. APIKS 
Kazakhstan зерттеуіне қатысушылар университеттердің ПОҚ-тың 
зерттеу өнімділігіне қатысты жоғары институционалдық үміттері 
бар екенін атап өтті. Профессор-оқытушылар құрамының шама-
мен 60%-ы олардан зерттеулерге қомақты қаражат тартылады деп 
күтеді, алайда отандық оқытушылардың табысы өте қарапайым 
екенін атап өткен жөн. 

Зерттеу бағыты бойынша практикалық-бағдарланған (шама-
мен төрттен үш бөлігі) және негізгі теориялық (шамамен 70%) 
зерттеулерді құрайды. Коммерцияландыруға бағдарланған зерт-
теулер өте нашар дамыған және 27,5%-ды құрайды. Осыған қара-
мастан, жоғары оқу орындарының дербестігі жоғарылаған сайын 
және жоғары оқу орны тапқан қаражатты сақтау мүмкіндігін ескере 
отырып, мұндай зерттеулердің саны артады деп болжауға болады.

Университетке, мамандыққа және қоғамға қызмет ету
Оқытушылық қызметтің бұл аспектісін анықтау өте қиын. Қы-

змет ету арқылы оқытушы өзін университеттің «азаматы» (универ-
ситетке қызмет ету), пәннің «азаматы» (мамандық қызметі) және, 
сайып келгенде, елдің азаматы (қоғамға қызмет ету) ретінде сезі-
неді. Қазіргі терминологияда қызмет ету ұғымы екі үлкен санатқа 
жіктеледі: «институционалдық қызмет» (университетке қызмет ету) 

және «сыртқы қатыстырылуы» (қоғамға қызмет ету). Дегенмен, ав-
тор сервистің үшінші негізгі типін – кәсіби түрін атап көрсетеді.

Университетке қызмет ету
Институционалдық сервис – бұл оқытушылардың универси-

теттің әр түрлі комитеттеріне қатысуы, университеттің әлеуметтік 
өмірі және әкімшілік міндеттерін орындау арқылы университеттің 
өміріне қосқан үлесі. Институционалдық қызмет алқалы шешім 
қабылдау қағидаттарына негізделеді. Басқаша айтқанда, ПОҚ әр 
түрлі комитеттерге белсенді мүше болады деп күтіледі. Олардың 
жұмысы академиялық мәселелерден басқа, ЖОО қызметінің басқа 
аспектілерін (оның ішінде инфрақұрылымдық қамтамасыз ету, 
қаржыландыру, стейкхолдерлермен өзара іс-қимыл мәселелері 
және т.б.) де қамтиды. 

ПОҚ институционалдық шешімдерді, әсіресе академиялық 
сипаттағы шешімдерді қабылдауға белсенді қатысады. Бұл ретте 
бөлімше көбейген сайын ПОҚ-тың шешім қабылдауға да әсері 
азаяды. Мұны APIKS зерттеуінің нәтижелері айқын көрсетеді 
(5.2-кесте). Сонымен, сауалнамаға қатысқан оқытушылардың 
төрттен үш бөлігі белгілі бір дәрежеде өзінің кафедрасы немесе 
зертханасы деңгейінде шешім қабылдауға әсер ететіндігін бел-
гіледі. Бұл ретте жартысынан астамы (51,6%) факультет деңгей-
інде және тек 30,9%-ы  институционалдық деңгейде ықпал еткен.

Сіз өзіңіздің универси-
тетіңіздегі маңызды 

академиялық шешімдерге 
қаншалықты әсер етесіз?

Кафедра/
зертхана 
деңгейінде

Факультет/
ғылыми бөлім 

деңгейінде

Университет 
деңгейінде

Ешқандай ықпалым жоқ 5,7 16,4 36,3

Аз мөлшерде ықпал етемін 20,2 32,1 32,7

Белгілі бір дәрежеде ықпал 
етемін 41,7 31,5 17,8

Қатты ықпал етемін 32,3 20,1 13,1

5.2-кесте. 
Университеттің әртүрлі деңгейлеріндегі оқытушылардың әсері (%)

Қоғамға қызмет ету
Қоғамға қызмет ету деп ПОҚ-тың ЖОО-дан тыс қызметі 

түсініледі. Мұндай қызметке мысал келтірсек, мұражайда дәріс 
оқитын тарих пәнінің оқытушысы, ведомствоаралық жұмыс тобы 
шеңберінде заң жобасын әзірлеуге қатысатын мемлекеттік басқа-
ру саласындағы профессор, орта мектепте демонстрациялық 
тәжірибелер жүргізетін механикалық инженерия профессоры, Са-
уда-өнеркәсіп палатасының кеңесіне мүше бизнес-мектеп профес-
соры және т.б.

Кәсіпке қызмет ету
Кәсіпке немесе кәсіптік сервиске қызмет етуге мысалы, жур-

налдарды редакциялау, мақалаларға шолу жасау, кәсіби ғылы-
ми қауымдастықтардағы белсенді іс-шаралар, конференциялар-
да әртүрлі гипостаздарда сөйлеу (пікірталасқа қатысушы, сессия 
төрағасы, ұйымдастырушы), кәсіби стандарттар мен білім беру 
бағдарламаларын әзірлеу, сондай-ақ әр түрлі жұмыстарға қатысу 
сияқты жұмыстар жатады. Басқаша айтқанда, бұл – ПОҚ-тың осы 
бағыттағы белсенді қоғамдық қызмет арқылы кәсіпті және зертте-
удің нақты саласын дамытуға қосқан үлесі. 

Кәсіпке қызмет ету оқытушының зерттеушілік беделін құру-
дың және сақтаудың маңызды жолдарының бірі болып табылады. 
ПОҚ өнімділігінің негізгі көрсеткіші жарияланымдар болса да, 
зерттеу ортасында тұлғааралық қатынастардың (нетворкингтің) 
әсері өте жоғары: көбінесе кәсіби қауымдастықтар бір-бірін белгілі 
бір дәрежеде білетін аз адамдардан тұрады. Батыс жоғары білімін-
де оқытушылардың пәнге деген адалдығы олар оқытатын универ-
ситетке деген адалдығынан әлдеқайда жоғары болатын жағдай жиі 
кездеседі. Бұл факт сонымен қатар зерттеулер бір университеттен 
тыс жерлерде, соның ішінде бірнеше университеттерде, ғылы-
ми-зерттеу институттарында және басқа ұйымдардың оқытушыла-
ры мен ғалымдарымен бірге жүргізілетіндігіне байланысты болса 
керек. Осылайша, кейбір атақты ғылыми оқытушылар жоғары ма-
мандандырылған ғалымдар ретінде қызмет атқарады, олар үшін, 
ең алдымен, университеттегі позициясы емес, ғылыми қоғамда-
стықтағы өзінің мәртебесі маңызды. Мұндай оқытушылар үшін 
олардың зерттеулеріне ештеңе кедергі келтірмегені маңызды; уни-

верситеттің жетістігі олар үшін жұмыстың мақсаты емес, зерттеу 
үшін қажетті жағдайлар жасау болып табылады. Мұндай жағдайда 
басымдықтардың қақтығысы туындауы мүмкін.

Жергілікті оқытушылар және космополиттер
Қызмет ету аспектісін қарастырған кезде Голдберг ұсынған ти-

пологияны талдау қызықты (Goldberg, 1976). Ол оқытушыларды 
екі санатқа бөледі: космополиттер және жергілікті оқытушылар. 
Космополиттік оқытушылар кәсібіне өте адал болғанмен, өзі жұ-
мыс істейтін университетке бағынышты емес. Жергілікті оқытушы, 
керісінше, университетке бар жан-тәнімен қызмет көрсетіп, өзінің 
жұмысын мекеменің тағдырымен тығыз байланыстырады. Мұндай 
оқытушылар орта есеппен университетте ұзақ уақыт жұмыс істей-
ді және көбінесе институт тарихының дереккөзі болып табылады. 
Голдберг ұсынған дихотомияға қарамастан, бұл санаттарды бір 
континуумның артықшылықтары ретінде қарастыру қажет. 

Қазақстандық оқытушылар арасында жоғары оқу орнына/
факультетке, өз пәніне де шынайы берілу деңгейі жоғары. 5.3-ке-
стеден көріп отырғанымыздай, оқытушылардың басым көпшілігі 
үшін барлық деңгей де маңызды. Бұл ретте пәнге шынайы берілу 
университет пен факультетке қарағанда біршама жоғары.

Бұл жіктеу теориялық тұрғыдан емес, практикалық тұрғыдан 
қызықты. Мысалы, кафедра меңгерушілері, декандар және универ-
ситет басшылығы үшін әр түрлі оқытушылармен жақсы қарым-қа-
тынас орнату үшін бұл мәлімет пайдалы болуы мүмкін. Космопо-
литтер жарияланымдар, патенттер, гранттар және сыртқы кәсіби 
қызмет арқылы университеттің ғылыми қоғамдастықтағы беделін 

Сіз өзіңізді қаншалықты … 
бір үлесі ретінде санайсыз

Маңызды 
емес

Бейтарап 
қатынас Маңызды

ЖОО-ның 3.1 5.8 91.1

Факультеттің 2.2 6.4 91.3

Пәннің 1.8 4.5 93.7

5.3-кесте. 
Жоғары оқу орнына, факультетке, пәнге шынайы берілу (%)

арттырғанымен, жергілікті оқытушылар университеттің дамуында 
басшылықтың негізгі көмекшілері бола алады. Сонымен қатар, кос-
мополиттер мен жергілікті оқытушыларды әр түрлі жолдармен ын-
таландыруға болады. Жақсы декан факультетке гранттар тартатын 
профессорға әкімшілік қызмет пен жоғары оқу жүктемесін бермей 
зерттеу қызметіне барлық мүмкін жағдайларды жасауға тырыса-
ды. Сонымен қатар, мұндай декан жергілікті оқытушыға, мысалы, 
комитетке төрағалық ету сияқты өкілеттіктер беру арқылы уни-
верситеттің ішкі қызметіне мотивациясын арттыра алады.

Қорытынды

Бұл тарауда біз қазақстандық жоғары оқу орындарының про-
фессор-оқытушылар құрамы қызметінің негізгі түрлерін қарасты-
рдық. APIKS ірі халықаралық зерттеуінің ұлттық компонентінің 
нәтижелері негізінде біз қазақстандық жоғары мектеп оқытушыла-
рының ортақ сенімдері мен өз қалауларын көрсеттік. 

Тараудың басында біз жоғары оқу орнын құрайтын компонент-
терді атап көрсеттік. Университет оқытушыларынсыз универси-
теттің қоғамдық институты деген ұғымы жоқ деген қорытындыға 
келдік. Оқытушылар барлық уақытта университеттердің негізі са-
налады және солай болып қала бермек.

6-ТАРАУ 
Білім беру, оқыту, 

куррикулум және бағалау

Линн Парментер

Кіріспе

Бұл тарауда университеттердің негізгі қызметі – білім беру 
және оқыту қарастырылады. Өз ісін тыңғылықты білмей, яғни са-
палы білім бермей университеттер өз миссиясын орындай алмай-
ды. Тарауда жоғары оқу орындарын білім беру мен оқытудағы кей-
бір негізгі жаһандық үрдістер және олардың Қазақстанның жоғары 
мектебіндегі өзгерістерге қандай қатысы бар екендігі қысқаша 
талқыланады. Университет қызметінің негізгі компоненттері – 
білім беру, куррикулум (білім беру бағдарламасы), оқыту және 
бағалау дәйекті түрде қарастырылады. Студенттердің конструк-
тивтік келісу моделін (Biggs, 1996) көрсетеді, ал куррикулум/оқу 
нәтижелері, оқыту және бағалау студенттердің оқу тәжірибесімен 
әзірленеді және келісіледі. Конструктивтік келісудің бұл моделі Бо-
лондық оқыту және білім беру қағидаттарына негізделген.

Студентке бағдарланған білім беру
Білім беру басқа үш элементтен – куррикулумнан, оқытудан 

және бағалаудан тұрады. Куррикулум студенттердің нені оқи-
тынына назар аударады, оқыту студенттердің қалай оқитынына 
бағдарланған, ал бағалау студенттердің не оқитынын қалай білуге 
және бағалауға қатысты. Алайда, келесі абзацтардағы сұрақтарды 
талқыламас бұрын, біз университет басшылары, оқытушылар құра-
мы және студенттердің аса назар аудармайтын маңызды сұрақта-
рын қысқаша қарастырып өтейік: «Неге біздің студенттер осында 
оқиды?». Бұл философиялық және практикалық сұрақ, және бұл 
әр университеттің миссиясы мен көзқарасымен тығыз байланысты 
сұрақ.  

Жоғары білімнің мақсаттары туралы көптеген ғылыми әде-
биеттер сияқты оқытудың сан алуан себептері бар. Маккоу-
эн (McCowan, 2019) әр түрлі уақытта және әр түрлі жағдайдағы 
(және әлі де бар) университеттердің төрт жан-жақты моделін си-
паттайды: ортағасырлық университет, Гумбольдт университеті, 
даму университеті және кәсіпкерлік университет. Әр типтегі уни-
верситеттердің оқу мақсаты да әртүрлі. Ортағасырлық универси-
тетте студенттер беделдік білімін сақтау және беру үшін оқыды, 
Гумбольдт университетінде студенттер білімді сақтау және беру 
үшін емес, жаңалықтар ашу немесе жасау үшін оқыды (McCowan 
2019, 63-бет). Дамушы университеттегі оқыту қоғамға қызмет ету-
ге бағдарланған, бұл әсіресе әлеуеттік аз қамтылған жандарды қол-
дайтын, халыққа академиялық емес пайда әкелетін білімді қолда-
нады (McCowan 2018, 193-б.). Кәсіпкерлік университетте оқудың 
мақсаты адамдар нарықтық әлемде бәсекеге қабілетті нарықта өз 
орнын ойып алу және сақтау арқылы жұмыс табу болып табылады 
(McCowan 2019, 65-б.). 

Оқу мақсаттары қандай болса да – мазмұнды игеру, жаңа 
білім құру, жұмысқа орналасу, аймақтың дамуына үлес қосу неме-
се мақсаттардың кез–келген үйлесімі – кез-келген университетте 
оқу мақсатын нақты анықтау әр стратегияның, саясаттың, кур-
рикулумның дамуының немесе пәндерді жоспарлаудың маңызды 
негізі болып табылады. Бұл келісілген мақсат оқыту мен білім бе-
рудің барлық салаларында нұсқаулық ретінде қызмет етеді және 
бұл жерде студенттер академиялық процестің қайнаған ортасын-

да пісіп жетіледі. Университет басшысы, оқытушы немесе студент 
үшін оқу мақсаттарын түсіну пайдалы, өйткені болжамдар жалпы 
және түсінікті болса, келісілген оқыту, куррикулум және бағалау 
жүйесін құру да әлдеқайда оңай болады.

Мақсат анық болғаннан кейін, оқу мақсаттары туралы бұл жал-
пы болжамдарды университеттің оқыту және оқу стратегиялары 
мен саясатына, бағдарламалар мен пәндерді әзірлеу процестеріне 
және университеттің басқа процестері мен тәжірибелеріне енгізу 
қажет. Күтілетін жалпы оқу нәтижелерін бөліп көрсету үшін сту-
денттерге түлектің атрибуттары пайдалы болуы мүмкін, өйткені 
оқу мақсаттары көбінесе осы атрибуттарға енеді.

Куррикулум және оқу нәтижелері: не үйрену қажет және неге?
Оқу мақсаттары туралы болжамдар нақты тұжырымдалып, та-

ратылғаннан кейін, басты назар куррикулумға аударылуы мүмкін. 
Куррикулум ресми, бейресми және жасырын куррикулумды 

болып бөлінеді, бірақ мұнда тек ресми куррикулумға немесе әдейі 
және анық жоспарланған және жүргізілетін оқытуға назар аудары-
лады.  Широ (Schiro, 2013) өзінің кітабында куррикулумның төрт 
идеологиясын бөліп көрсетеді, олар белгілі бір дәрежеде Маккоуэн 
көрсеткен төрт модельді университетке ұқсас. Академиялық орта, 
әлеуметтік тиімділік, студенттерге бағдарлану және әлеуметтік 
реконструкция сияқты модельдердің әрқайсысында куррикулум 
әртүрлі мақсаттарды көздейді, білім әр түрлі қарастырылады, оқы-
тушылар мен студенттердің рөлі әр түрлі болады. Мысалы, «Білім 
студентке қалай пайда әкеледі?» деген сұраққа академиялық ғылым 
«білім оқушыға түсіну қабілетін береді»; әлеуметтік тиімділік мо-
делі «білім студенттерге жасап әзірлеу қабілетін береді»; студентке 
бағдарланған модель  «білім студенттерге өзін-өзі тануға мүмкін-
дік береді», ал әлеуметтік қайта құру моделі «білім студенттерге 
қоғамға түсіндіру, әрекет ету және реконструкциялау қабілетін 
береді» деп жауап береді. Оқыту мен білім беру туралы басқа сан-
сыз сұрақтар бар. Қабылдаған куррикулум идеологиясына сәйкес 
оларға әр түрлі жауап беруге болады және әр куррикулумның ай-
қын екендігіне қарамастан өз идеологиясы бар. Сіздің куррикулум 
идеологияңыз қандай? Білімді қалай қабылдайсыз? Оқытушылар 
мен студенттер туралы қандай болжамдар жасайсыз? Білім беру 

мақсаттары қандай болуы тиіс? Әрине, бұл сұрақтарға нақты жа-
уап беру мүмкін емес, бірақ бұл оқыту мен білім беру саясатына 
немесе тәжірибесіне елеулі өзгерістер енгізілген сайын қойылатын 
маңызды сұрақтар болып саналады. 

Идеологиядан практикаға ауыса отырып, куррикулум туралы 
ойтолғамда конструктивті келісу тұжырымдамасын пайдаланған 
орынды (6.1-сурет):

6.1-сурет. Конструктивті келісілген куррикулум

Оқу нәтижелері 

БағалауАкадемиялық 
қызмет

Академиялық белсенділік пен оқу іс-шаралары келесі абзацтар-
да толығырақ қарастырылады, ал конструктивті келісілген курри-
кулумның негізі оқу нәтижелері (ОН) болып табылады. «Оқыту 
нәтижелері» термині студенттің процестің соңында немесе оқу дәй-
ектілігінде не білуі, не істей алуы және түсінуі тиіс екенін анықтау 
үшін қолданылады. Болон процесінде ОН маңызды рөл атқарады, 
өйткені олар ашықтықты арттырады және әртүрлі білім беру жүй-
елерінде оқуды тануды жеңілдетудің маңызды элементі болып та-
былады. Оқу нәтижелері сонымен қатар студентті оқыту мен оқу 
процесінің орталығына қойып, оны басты фигура етеді. Әрбір оқу 
нәтижесі, бағдарлама немесе пән студенттің көзқарасы бойынша 
тұжырымдалады және әрекет етуді және бағаланатын нәтижені 
қамтиды. Мысалы, «Осы пәнді оқығаннан кейін студенттер емти-
хан тапсырады» - бұл оқудың нәтижесі емес! Онда студенттің пәнді 
оқу нәтижесінде нені үйреніп білетіні, нені істей алатыны немесе 
түсінетіні туралы ешқандай ақпарат жоқ және пәннің оқу жоспары 

туралы ештеңе айтылмаған. Керісінше, «Осы пәнді оқу нәтижесін-
де студент тілдің қолданылуын зерттейтін шағын жобаны әзірлей 
алады, жүзеге асырады, бағалай алады және ұсына алады» десе, 
бұл филология, педагогика немесе әлеуметтану пәні болуы мүмкін 
деп болжаймыз; студенттер шығармашылық жобалық жұмыстарға 
қатысады және пәнді оқудың соңында олар соңғы дизайн, енгізу, 
бағалау және презентациялар дағдыларын үйренеді. ОН бағалау-
мен тығыз байланысты, ол туралы төменде талқыланады. Куррику-
лум идеологиясы мен оқу мақсаттарына оралсақ, бұл оқу нәтижесі 
студенттерге өз жобаларын әзірлейді, қоғаммен өзара әрекет етуді 
үйренеді және жаңа білімді әзірлейді. Осылайша Гумбольдт және 
дамушы университеттер модельдеріне ұқсас және студенттерге 
бағдарланған және әлеуметтік реконструкцияға негізделген курри-
кулумды көрсетеді. Қазір тек жалғыз ОН-ды талдап көрсеттік, бірақ 
бір оқу нәтижесі кез келген куррикулумның негізінде жатқан оқу 
алғышарттарын анық көрсете алатынын атап өткен жөн.

Оқыту: білім беруді қалай жеңілдетуге болады?
Бұл параграфта біз оқыту мәселесін талдаймыз. Широ идеоло-

гиясына сәйкес куррикулум моделіне байланысты студенттің рөлі 
әр түрлі түсіндіріледі: академиялық ғылымда оқытушының негізгі 
рөлі білім мен дағдыларды беру, әлеуметтік тиімділік моделінде 
оқытушы менеджер, студентке бағдарланған модельде оқытушы 
фасилитатор, ал әлеуметтік реконструкция моделінде оқытушы 
әріптес болады (Schiro 2013, 233-б.). Әлбетте, бірде-бір оқытушы 
қандай да бір модельге 100% жатпайды және университет оқы-
тушыларының көпшілігі өзінен осы модельдердің көпшілік эле-
менттерін көре алады.  

«Біз білім беруді қалай жеңілдетеміз?» – студентке бағдар-
ланған идеология аясындағы негізгі сұрақ. Жоғарыдағы келтіріл-
ген конструктивтік келісу үшбұрышы (5.1-сурет) бойынша сту-
денттерге пән немесе бағдарлама арқылы оқу нәтижелеріне қол 
жеткізуге көмектесетін академиялық іс-шаралармен оқуды жеңіл-
детуге болады. Нақты тұжырымдалған және нақты бекітілген оқу 
нәтижелері оқу процесін айтарлықтай жеңілдетеді. Бұл жағдайда 
оқу нәтижелері мен конструктивтік келісу үшбұрышындағы баға-
лауды академиялық қызмет атқарады.

Мысалы, біз жоғарыда қандай академиялық іс-шаралар тиімді 
екенін көрсеттік: «Осы пәнді оқып үйрену аясында студент тілдің 
қолданылуын зерттейтін шағын жобаны әзірлей, жүзеге асыра, 
бағалай және ұсына ала ма?» Жобаны жүзеге асырудың өзі акаде-
миялық қызмет болып табылады және жобаны кезеңдерге бөлсек, 
студенттерге ОН-ға жетуге көмектесетін оқу іс-шараларына келе-
сілер кіруі мүмкін: мақалалар оқу, курстастармен талқылау, тілді 
қолдану тақырыбында эссе немесе есептер жазу, шағын жобаны 
әзірлеу және зерттеу сұрақтарын тұжырымдау бойынша нұсқау-
лық, кейбір әдістерді оқыту іске асыру кезеңінде оқытушы және/
немесе әріптестер тарапынан шағын топты зерттеу, сондай-ақ сту-
денттердің өз жобаларын таныстыруы кезінде жеке  қолдау немесе 
топты қолдау. Басқа іс-шаралар болуы мүмкін, бірақ мұндағы ба-
сты мәселе – барлық академиялық іс-шаралар студенттердің көзқа-
расы бойынша жоспарланады және барлық іс-шаралар студенттер-
ге қолдау көрсетеді, өйткені олар оқу нәтижелеріне қол жеткізу 
үшін жұмыс істейді.     

Бұл қағидатты бүкіл оқыту процесіне қолдануға болады, 
дегенмен академиялық қызмет қолда бар құралдар мен ресур-
старға, сондай-ақ студенттердің саны мен деңгейіне бейімделуі 
тиіс. 20 магистранттан тұратын топпен жүргізілетін академи-
ялық іс-шаралардың орнына бакалавриаттың бірінші курсының 
300 студентімен жүргізілмеуі мүмкін. Егер студенттер көп бол-
са, студенттермен қарым-қатынас жасамай, біржақты дәріс оқи 
бермей, білім беруді жеңілдетудің жолдары бар. Жақында жүр-
гізілген зерттеуде (Parmenter & Robertson, 2022) инженерлік сту-
денттер оқуды жеңілдететін дәріс түрін атап көрсеткен. Мысалы, 
бір студент оқытушылардың сұрақ қойғаны маңызды дейді. Мы-
салы: «Егер ол сұрақ қойып, бізден жауап күтсе, біз соңғы алған 
мәліметті жадымызда сақтадық па, немесе тек қағазға түртіп 
алып, мән берген күй таныттық па» деп кідіріп сабақ үйретудің 
маңыздылығын атап өтеді. Сол зерттеудегі тағы бір студент оқы-
тушының жай күні студенттермен бір сағат бойы сөйлесудің ор-
нына дәріс беру кезінде студенттерге бірнеше минут бойы жеке 
жұмыс істеуі үшін сұрақтар немесе проблемалар беріп, соны тал-
даудың тиімділігін атап өтті. Бұл қымбат технологияны немесе 
мінсіз оқу жағдайларын қажет ететін стратегиялар емес. Керісін-

ше, «Мен студенттерімнің оқуын қалай жеңілдете аламын?» деген 
сұрақтан туындайтын оқыту стратегиялары.

Білім беру үшін бағалау немесе білім берудің өзін бағалау
Ең соңғысы, конструктивті келісу үшбұрышының соңғы эле-

менті бағалау болып табылады. Білім беруді бағалау мәселесі көбі-
несе оқыту мен оқудың ең күрделі аспектісі болып табылады. Бүкіл 
әлемде оқытушылар мен студенттер «chalk and talk» («бор және 
сөйле») қағидатымен оқытылатын оқыту әдістерінен студенттер-
ге бағдарланған әдістерге көшті. Бірақ бағалау қағидаттары мен 
практикасы ол үлгіге сәйкес келмеді. Көптеген университеттерде 
бағалау дәстүрлі білімді меңгеру және іргелі ақпаратты есте сақтау 
тексерілетін ортағасырлық модель мен дәстүрлі академиялық оқу 
бағдарламаларында қалып қойды. 

Алайда, әлемде өзгерген оқу мақсаттары көрсетіле отырып, 
біртіндеп бағалау практикасына өзгеріп жатыр. Бағалауды кон-
структивтік келісу үшбұрышының үшінші элементі деп санауға бо-
лады. Бұл оқу нәтижелері мен оқу әрекеттеріне тікелей байланы-
сты. Оқыту нәтижесіне және соған байланысты оқу әрекеттеріне 
қайта оралып, нақты ОН-ны бағалау («Тілдің қолданылуын зерт-
тейтін шағын ауқымды жобаны әзірлеу, енгізу, бағалау және ұсыну 
қабілеті») жоба жоспарын бағалауды, жобаны әзірлеу, іске асыру 
және бағалау портфолиосын және/немесе жобаның презентация-
сын қамтуы мүмкін. Мұндағы басты мәселе – бағалау ОН-мен ті-
келей байланысты болуы тиіс. «Оқу нәтижесіне қол жеткізілді ме 
және оған қаншалықты сәтті қол жеткізілді» осы сұрақтарға нақты 
жауаптар болуы тиіс.

Бағалауда екі негізгі сұрақ бар: а) бағалау өлшемшарттарға 
немесе нормаларға негізделген бола ма? б) бағалаудың мақсатта-
ры қандай? Нормаларға негізделген бағалау бақылау тобындағы 
басқалармен салыстырғанда оқушының үлгерімін анықтайды 
(мысалы, сыныптағы ең жақсы 3 оқушы жоғары балл алады). Өл-
шемшарттарғы негізделген бағалау басқалардың үлгерімін бағала-
майды, керісінше алдын ала анықталған өлшемшарттар бойынша 
(мысалы, оқу нәтижелері) баға береді. 

Конструктивтік келісу моделіндегі бағалау – бұл академиялық 
қызмет қол жеткізуге ықпал ететін оқу нәтижелерін бағалау. ОН-

ға қол жеткізу – пәнді оқытудағы жетістіктің өлшемі. Сондықтан 
бағалау нормаларға емес, өлшемдерге негізделеді.   

Бағалау мақсаттарына келетін болсақ, мұндағы ең басты ай-
ырмашылық оқытудың өзін бағалау емес оқылғанды бағалау бо-
лып табылады. Оқытудың өзін бағалауда студенттер нақты орын-
дау процесінде бір нәрсені үйренеді және /немесе болашақтағы 
оқу туралы хабардар ететін бағалайтын кері байланысты алады. 
Керісінше, оқыту білімді немесе дағдыларды көрсетуге көбірек 
бағдарланған және баға алу маңызды саналады, бағалау процесі 
міндетті түрде оқылғанды қамтымайды. Бағалаудың екі түрі де 
маңызды функцияны атқарады, бірақ көптеген елдерде универси-
теттік білім беруде дәстүрлі түрде оқытудың өзі бағаланады. Сту-
денттерге бағдарланған оқытуға көшу арқылы көптеген жоғары 
білім беру жүйелерінде оқытудың және оқудың өзін бағалаудың 
маңыздылығы артып келеді. Бұл үрдіс өз кезегінде зерттеушілердің 
студенттермен кері байланыс орнатудың ең жақсы тәсілдеріне және 
студенттермен кері байланысты барынша пайдалануға көбірек 
көңіл бөлуіне әкелді. Карлесс пен Боудтың (Carless & Boud, 2018) 
мақаласында бағалау арқылы оқуды жеңілдету үшін студенттер-
мен сауатты кері байланыс орнатудың маңыздылығы көрсетіледі.

 
Қорытынды

Бұл қысқа тараудың мақсаты – жоғары білім саласындағы 
оқыту мен білім беруде кең таралған кейбір негізгі тақырыптар 
мен идеяларды қорытындылау. Бұл бүкіл әлемдегі журналдар-
да, конференцияларда және жоғары оқу орындарында талқыла-
натын тақырыптар мен идеялардың бір ғана шағын бөлігі болса 
да, атап өтілуі тиіс негізгі тәсілдердің бірі – білім беру, оқыту, 
куррикулум және бағалау туралы әр университетте, жоғары бас-
шылықтың барлық деңгейлерінде жүргізілуі тиіс. Осындай пікір-
таластарға ашық түрде қатысу, басқа көзқарастарды тыңдау және 
басқа тәжірибені түсіну арқылы біз студенттердің білім алуын 
жеңілдете аламыз, жақсартамыз.

7-ТАРАУ 
Жоғары білім беру жүйесіндегі озық 

инновациялық технологиялар

Зульяр Кавашев

Кіріспе

Әрдайым жоғары оқу орындары студенттердің ішкі оқу про-
цестеріне түзетулер енгізе отырып өзгерістерге ұшырайды. Осы-
дан аз ғана уақыт бұрын университеттерде де, одан тыс жерлерде 
де оқу материалдарын ұсыну үшін корреспонденттік оқыту, радио 
және бейне технологиялары сияқты оқыту технологиялары қолда-
нылған. Бірақ ғылымның, ақпараттық-коммуникациялық техноло-
гиялардың, мобильді желілер мен интернеттің дамуы жаһандану 
процестерін күшейтті және өзгерістер бүкіл әлем бойынша жоғары 
білім беру жүйесіне әсер етті. Жоғары оқу орындары студенттерді 
оқытуда озық инновациялық технологияларды енгізе және пай-
далана отырып, шетелдік озық тәжірибені оңай қолдана бастады. 
Жаһандану процестері жаһандық трендтерге сәйкес келетін жоға-
ры оқу орындарының жүйесін неғұрлым орнықты дамыту үшін ха-
лықаралық ұсынымдар мен тәжірибелерді қолдануға әртүрлі мүм-
кіндіктер ашып жатқанын атап өткен жөн. 

Жаңа технологияларды қолданып қабылданған шешімдердің 
бірі ретінде e-Learning оқыту моделін атап өтсек болады. Оны 

алғаш рет Британдық Open University қолданып, қашықтықтан 
оқыту курстарын жүргізді (Lancaster, 2003). Open University үл-
гісіне сүйене отырып, Carnegie Mellon University және MIT си-
яқты ЖОО-лар 2001-2007 жылдары ашық оқу материалдарымен 
онлайн курстар өткізе бастады, яғни білім беру ресурстары жер 
жүзіндегі барлық білім алушылар үшін қолжетімді болды. Бұдан 
кейін АҚШ-та Жаппай Ашық Онлайн Курстар (MOOC) платформа-
лары іске қосылды. Бұл үрдісті көптеген шетелдік университеттер 
онлайн оқыту платформаларын енгізуді бастады (Pomerol et al., 
2015). COURSERA, edX және Udacity сияқты MOOC платформала-
ры бүкіл әлемдегі университеттік курстарды танымал етудің же-
текші платформаларына айналды. Осылайша жоғары білім барлық 
адамдарға қолжетімді болды. Бүгінгі таңда жұмыскерлеріне кәсіби 
қызметте қажетті озық дағдыларды сіңіргісі келетін Қазақстанның 
әртүрлі кәсіпорындары Coursera онлайн курстарын пайдаланады. 
ЖОО-лардың да оқу процесіне осындай курстарды енгізу, оқыту-
дың барлық сатыларында жаңа онлайн бағдарламалар ашу қажет, 
бұл озық университеттердің беделін нығайтып қана қоймайды, со-
нымен қатар танымалдық рейтингін көтеруге де көмектеседі. 

Жоғарыда сипатталғандарды «жарып шығатын» және «серпін-
ді» инновация деп бөлуге болады – мұның бәрі әлемдік жаһандану 
жағдайында оқытудың жаңа озық әдістерін интеграциялау үшін 
Қазақстанның жоғары оқу орындары қандай технологияны енгі-
зетіндігіне байланысты болады. 

Бұл жағдайда «жарып шығатын» инновация – бұл белгілі бір 
қызмет өнімдерін (біздің жағдайда – білімді) өндіруді жаңартатын, 
не қолданыстағы жүйелер мен құндылықтардың негізін бұзатын 
жаңа бағыт (Gobble, 2016). Бұл студенттерді әдеттегі құрылым 
және әдістермен оқытатын, әдеттегі екпінмен жұмыс істеуге дағ-
дыланған дәстүрлі университеттерге тасталған сын-қатер.

Жоғары білім беру жүйесін дамытуға арналған серпінді 
инновациялық технологиялардың әсері
Қазіргі уақытта университеттерде онлайн оқытудың әртүрлі 

әдістері бар. Бұл, мысалы, «аралас оқыту» (Blended learning), онда 
студенттер қашықтан оқи алады және оқу бағдарламасының тек 
кейбір бөлігін ғана тікелей университеттің өзінде оқи алады. Ин-

тернеттегі оқытудың тағы бір моделі «төңкерілген сынып» (Flipped 
classroom) деп аталады, мұнда мұғалім жеке зерттеу үшін қажет-
ті ресурстарды ұсынады (мысалы, үйде), ал бетпе-бет кездесуде 
студенттер оқыған материал қосымша сұрақтармен, талқылау-
мен және пікірталастармен бекітіледі. Тағы бір модель – «мобиль-
ді оқыту» (M-learning) – бұл мобильді технологияны қолданатын 
қашықтан оқыту моделі. 

Аталған онлайн оқыту моделі синхронды білім беруден және 
асинхронды білім беруден тұрады. Синхронды білім беру әдісімен 
оқытушы онлайн сабақтарды өткізу үшін нақты уақыттағы дай-
ын онлайн конференцияларды пайдаланады. Асинхронды әдісте 
оқытушы өзі жұмыс істейтін университет платформасын пайда-
лана отырып, студенттерге оқу материалдары мен интерактивті 
тапсырмаларды жүктейді. Білім берудегі асинхронды әдіс ыңғайлы 
саналады, өйткені студент кез-келген уақытта онлайн режимін-
де де, офлайн режимінде де оқу материалдарын ашып, білімін 
жетілдіреді. Студенттердің әртүрлі кәсіби дағдыларын дамытуда 
тек жаңартылған оқу мазмұнын пайдаланатын университеттер-
де MOOC кеңінен пайдаланылады. Мұндай дағдыларға студент-
тердің белгілі бір дағдыларды бекітуде немесе жақсартуда тиісті 
онлайн курсты таңдаудағы дербестігі, мақсаттылығы және мотива-
циясы жатады. Дәстүрлі жоғары оқу орындарының басшылығына 
онлайн білім беру әдістерін енгізу үшін қолайлы жолдарды іздеу 
тиіс. Қазақстанда бірнеше жылға арналған білім беруді дамыту 
стратегиялары, жоғары оқу орындарын дамытуға бағдарланған 
жобалар, сондай-ақ цифрландыру мен ақпараттандыруды дамыту-
дағы бағыттарды пайдалану арқылы басшылық онлайн білім беру 
әдістерін енгізе алады. Осылайша, қазақстандық университеттер 
жоғары білім беруді дамытудың стратегиялық бағыттарына сәйкес 
онлайн білім беру форматын енгізу арқылы үлкен пайда көреді.

Жоғары білім беру жүйесін жарып шығатын инновациялық 
технологияларды қолданудың артықшылықтары
 ЖОО-дағы негізгі проблемалардың бірі – жыл сайынғы 

өспелі оқу ақысы, бұл университетте кәсіби дайындықтан өт-
кісі келетін, бірақ қаржылық себептерге байланысты оқи алмай-
тын адамдарға кері әсерін тигізеді. Осыған байланысты онлайн 

білім беру саласындағы жаңа сын-қатерлерге қарсы әрекет ететін 
университеттердің басшылығы мен профессорлық-оқытушылық 
құрамының рөлін атап өту қажет. Зерттеушілер онлайн оқытуды 
бұзатын оқыту технологиясы емес, керісінше, бұл пассивті және 
монотонды дәрістер оқитын оқумен салыстырғанда университет-
ке өз мақсаттары мен мотивациясымен келетін студенттердің өз-
дерімен байланыс орнатып, білім беретін жүйе деп санайды (Lucas, 
2016). Басқаша айтқанда, кәсіби біліктілікті көтерудің барлық 
циклдарында онлайн бағдарламаларды әзірлеу арқылы жоғары 
білімді барлық санаттағы адамдар, әсіресе елдің шалғай өңірлерін-
де тұратындар үшін қолжетімді болуы тиіс. Мысалы, 1997 жылы 
ашылған Western Governors University американдық университеті 
толығымен онлайн білім беретін кампус ретінде өз студенттері-
не іскери әкімшілік, оқытушыларды даярлау, информатика және 
әртүрлі санаттағы дәрігерлерді даярлау сияқты бакалавриат және 
магистратура бағыттарын ұсынады. Бұл ЖОО өз студенттеріне 
жоғары білімге тең қол жеткізуге мүмкіндік беретін онлайн білім 
берудің озық форматының үлгісі болып табылады. Бір қызығы, 
университеттің нақты орналасқан жері жоқ, бірақ ол аккредиттел-
ген және басқа американдық университеттермен қатар халықара-
лық рейтингке ие. Қазақстанда онлайн білім беруді енгізу дәстүрлі 
жоғары оқу орындарының мүмкіндіктерін нығайтады және онлайн 
платформалар мен бағдарламаларды енгізу бойынша халықаралық 
тәжірибені қабылдап, сол арқылы университеттің беделінің өсуіне 
жаңа мүмкіндіктер туғызады және білім беруді елімізде және одан 
тыс жерлерде қолжетімді етеді. 

Технологиялық революция бүкіл әлемде болып жатқанын 
атап өту маңызды: университеттер алға бастайтын инновация-
ларды қолданып, осы бағытта қарқынды дамуда. Мұндай жоға-
ры оқу орындарының жаңа технологияларды қолдануда өзіндік 
әлеуеті бар екенін атап өтуге болады: мысалы, онлайн білім беру 
бөлімдерінің немесе қашықтан оқыту орталықтарының профес-
сорлық-оқытушылар құрамы студенттерді оқытудың жаңа жағдай-
ларына бейімделеді. Алға бастайтын технологияларды уақытында 
ендіріп, қолдана алмаған университеттер инновациялық уни-
верситеттерден едәуір артта қалуға мәжбүр болады. Өйткені сту-
денттер оқытушы құрған онлайн форумдарда жаңа тақырыптар-

ды талқылайды, интерактивті чаттарда сұрақтар қояды, өздерінің 
онлайн-бағдарламаларын жасайды. Осылайша, студенттер оқудың 
тәуелсіз және белсенді ұйымдастырушыларына айналады, дәстүр-
лі университеттерде студенттердің көбісі пассивті тыңдаушылар 
ретінде қалатыны жасырын емес. 

2013 жылы Джорджия мемлекеттік университетінің (АҚШ) 
басшылығы МООС-тан өту кезінде алған білімдері мен дағдыла-
рын анықтағаннан кейін студенттерді өз университетіне қабыл-
дайтыны, сондай-ақ кредиттерін аударуды қарастыратыны туралы 
талап қойған болатын (Literat, 2015). Қазақстандық жоғары оқу 
орындарының басшылығы басқа жоғары оқу орындарында онлайн 
курстардан өткен студенттерді ғана қабылдаймыз деп шарт қою 
туралы мәселені қайта қарастыра алады.

Қазақстанның жоғары оқу орындарында инновациялық 
технологияларды енгізу жолдары
Айта кету керек, Қазақстанның кейбір жоғары оқу орында-

рында бакалавриат және магистратура бағдарламаларында он-
лайн білім беру бағдарламалары белсенді қолданылады. Негізгі 
платформа – Moodle онлайн платформасы, оған оқытушылар бар-
лық студенттерге қол жетімді барлық оқу материалдарын жүк-
тейді. Бұл платформада қашықтан білім алатын студенттер он-
лайн форумдарға, чаттарға белсенді қатыса алады және бірлескен 
тапсырмаларды орындай алады. Студенттерді қашықтан оқытатын 
оқытушылардың еңбегі зор. Олар өз бетінше онлайн оқу мазмұ-
нын жасауы тиіс: оқу жоспарына сәйкес бүкіл онлайн курсты жаза-
ды, бейнелерді өңдеп, кейіннен бағалауға берілетін интерактивті 
тапсырмаларды ойластырады. Бұл өте көп еңбекті қажет ететін 
жұмыс, сондықтан мұнда университет басшылығының рөлі де 
маңызды, себебі ол оқытудың осы форматын қолдауы тиіс. Егер 
басшылық оқытуды онлайн форматта енгізе бастаса, онда онлайн 
контентті ұйымдастыруға жауап беретін және оқытушыларға оқу 
материалын жобалауға көмектесетін педагогикалық дизайнерлер 
қосылады. Айта кетейік, Қазақстанның барлық жоғары оқу орын-
дарында онлайн оқыту орталықтарының жұмыскерлері өздерін 
педагогикалық дизайнерлер деп атай бермейді. Өйткені әрдай-
ым оқытушылармен бірлесіп онлайн оқыту форматына арналған 

оқу контентін ұйымдастыруға қатыса бермейді. Педагогикалық 
дизайнның танымал модельдерінің бірі ADDIE (Analysis, Design, 
Development, Implementation, Evaluation) моделі болып табылады. 
Ол білім алушылардың қажеттіліктерін талдауды, оқыту мақсатта-
рына негізделген оқытуда стратегиялық тәсілдерді әзірлеуді, оқы-
ту мақсаттарына сәйкес келетін оқу материалдарын жасауды, оқу 
материалын интерактивті платформаға енгізуді, оқыту мазмұнын 
бағалауды және оны одан әрі жаңартуды қамтиды. Педагогикалық 
дизайнерлер – бұл онлайн оқыту, аралас оқыту және қашықтықтан 
оқыту үшін оқу материалын толық әзірлейтін мамандар. ЖОО бас-
шылығы үшін педагогикалық дизайн дағдыларын дамыту және он-
лайн білім беру сапасын жақсарту мақсатында онлайн орталықтар 
жұмыскерлерінің кәсіби білімі мен дағдыларын арттырғаны маңы-
зды. Жоғарыда айтылғандай, қашықтан оқыту форматын жүзеге 
асыруда профессор-оқытушылар құрамын қолдау үшін оқытушы-
лар мен студенттерге бүкіл оқу барысында көмектесетін өзінің он-
лайн оқыту орталығы болуы қажет. 

Кейбір шетелдік университеттер: Arizona State University, 
Carnegie Mellon University және Georgia Tech University сияқты жо-
о-лардың тәжірибесі бойынша дәстүрлі қазақстандық жоғары оқу 
орындарында онлайн форматта оқитындардың оқу ақысын төмен-
дету нұсқаларын қарастыруға болады. Бұл ретте оқу құнының аза-
юы онлайн бағдарламалар сапасының төмендеп кетуін болдырма-
уы тиіс. Шын мәнінде, Қазақстанның жоғары оқу орындары озық 
инновациялық білім беру технологияларының көмегімен жоғары 
білім беру тәжірибесін арттыруға және сапасын ұдайы арттыруға 
ұмтылуы қажет. Осындай технологиялардың көмегімен универси-
теттер елдегі көптеген студенттерді өз бағдарламаларына қабыл-
дайды. Ең бастысы, университеттерге қосымша оқу филиалдарын 
ашуға немесе қолданыстағы кампустарды кеңейту қажет емес.

Онлайн оқытудың тағы бір нұсқасы – шет елдерде жоғары 
білім беру жүйесінде кең таралған қысқа мерзімді онлайн курстар-
ды (SPOCs) енгізу; студенттер мұндай курстарға кредит алу үшін 
жазыла алады. Бұл модельді МООС-пен және «төңкерілген сынып-

пен» қатар қолдануға болады. Студенттер алдымен тапсырма мен 
сұрақтары бар оқыту бейнелерін (видеоларын) көреді, ал мұғалім-
мен бетпе-бет кездескенде сұрақтарды және мәселелерді талқылап, 
алған білімдерін практикалық бетпе-бет сабақтарда қолданады. 
Бұл опция әсіресе Пенсильвания университетінде және Гарвард 
университетінде қолданылады. Студенттерге ұзақ уақыт бетпе-бет 
дәрістер оқылмайды, олардың орнына оқу материалын есте сақта-
уға және тиісті дағдыларды дамытуға көмектесетін практикалық 
және интерактивті тапсырмаларды орындайды. 

«Қазақстан Республикасында білім беруді және ғылымды да-
мытудың 2016-2019 жылдарға арналған мемлекеттік бағдарлама-
сы» және елді дамытудың стратегиялық бағыттары Қазақстанда 
алға бастайтын технологияларды енгізу үшін жақсы негіз болуға 
тиіс. Қазақстандық жоғары оқу орындары академиялық және 
қаржылық жағынан дербес болғандықтан, олар үшін онлайн білім 
беруді дамыту жаңа бағыт болмақ. Мысалы, ондағы басымдықтар-
дың бірі «өмір бойы оқу» тұжырымдамасы бойынша универси-
теттер онлайн оқытудың жаңа үлгілерін сәтті біріктіре алады. 
Бұл жағдайда, мысалы, студенттің жас шамасы белгілі бір ғылым 
саласында біліктілік немесе дәреже алу үшін кедергі болмайды. 
ЭЫДҰ, Дүниежүзілік банк және ЮНЕСКО сияқты танылған ха-
лықаралық ұйымдар осы тұжырымдаманы қолдайды. Бұл халықа-
ралық ұйымдар білім беру саласының түрлі мәселелері бойынша 
Қазақстанмен белсенді ынтымақтастықта болғандықтан, олардың 
материалдық-техникалық базаны, адами капиталды дамыту және 
адамның қоғамның ажырамас бөлігі ретінде дамуы жөніндегі 
тиісті ұсынымдары мен стратегиялары Қазақстанның жоғары оқу 
орындарында онлайн білім беруді ілгерілетуге әсер етуі мүмкін. 
Өз кезегінде, оқытушылар студенттерде «өмір бойы оқу» тұжы-
рымдамасы шеңберінде білім беру мазмұнын таңдауда өзін-өзі 
бағдарлауды, өзін-өзі анықтауды және толық дербестікті дамыта 
алады. Студенттердің осындай тәуелсіздігін дамыту әр студенттің 
мақсаттарына сәйкес келетін тиісті онлайн бағдарламаларды әзір-
леуге оң әсер етуі мүмкін.

Қорытынды

Жоғарыда аталған алға бастайтын технологиялар Қазақстан-
ның жоғары білім беру жүйесінің бүгіні мен болашағына сын-қатер 
болып табылады. Бұл «жарып шығатын» технологиялар болмайды, 
керісінше, олар білім мен ғылымның дамуына үлес қосатын қосым-
ша буын болады. Студенттерді оқытудың серпінді әдістерін қолда-
натын университеттер әрқашан алда болады. Дәстүрлі жоғары оқу 
орындары Қазақстан Республикасында білім мен ғылымды дамыту 
жөніндегі мемлекеттік бағдарламаларға сәйкес бәсекеге қабілетті 
және беделді болу үшін оқытудың жаңа технологияларын енгізе 
және пайдалана отырып, аса оңтайлы тәсілдерді қабылдауы қажет.

8-ТАРАУ 
Зерттеу университетін құру: 

тиімді зерттеу инфрақұрылымы 
және зерттеу мәдениеті

Элейн Шарплин

Кіріспе

Қазақстандық реформалардың күн тәртібіне жоғары мектеп-
те ғылыми зерттеулерді дамыту қойылған. Ғылым саласындағы 
ұлттық мақсаттарды анықтай отырып, Үкімет жоғары білім сала-
сындағы зерттеулер мен білімнің жеткіліксіз дамуын мойындайды. 
Көптеген қазақстандық ғалымдар жаһандық білім саласына тең қа-
тысуы үшін «жаһандық периферияда жұмыс істейді»  (Суяркулова, 
2018). Дамыған 30 елдің қатарына кіру үшін (Nazarbayev, 2012) 
Қазақстан үкіметі ғылыми зерттеулердің қарқынды дамуын ұлттық 
басымдық ретінде айқындады. Алдағы бес жылда ғылымға жұмса-
латын шығындар жеті еседен астамға, ал беделді журналдардағы 
басылымдар төрт есеге артады (MoES, 2019).  

Қазақстанда осы мақсаттарға қол жеткізу үшін саясат пен ин-
ституционалдық инфрақұрылымның қолдауымен университеттер-
де қуатты зерттеу мәдениетін қалыптастыру қажет. Институцио-
налдық зерттеу мәдениетін дамыту ғылыми ынтымақтастықты 
нығайтады және зерттеудің заманауи әдістемелері арқасында, 
әсіресе әлеуметтік ғылымдар саласындағы білім артады. Халықа-



99Назарбаев Университетінің Жоғары білім беру мектебі

ралық ынтымақтастықты дамыту және жоғары сапалы ғылыми 
жарияланымдарда зерттеу нәтижелерінің таралуын жақсарту мақ-
сатында әдептік тұрғыда зерттеу процестерін енгізу қажет (7-та-
рауды қараңыз). Қазіргі уақытта Қазақстандағы зерттеу практи-
касы, әсіресе зерттеу әдебіне қатысты, басым әлемдік нормаларға 
сәйкес келмейді. Джонбекованың (2018) айтуынша, қазақстандық 
университеттердің кейбірінде ғана әдептік тұрғыда зерттеулердің 
басшылық қағидаттары немесе зерттеу әдебі жөніндегі комитеттер 
тұжырымдалған. Бүгінде Қазақстандағы зерттеушілер өздерінің 
мақалаларын тексермей ақылы түрде жариялай беретін журнал-
дарда жариялап келе жатқан елдердің тізімін бастап тұр (Kapital, 
2018). Зерттеу тәжірибесінің негізі адамдарға қатысты жалпы 
жүйелік және институционалдық әдістер мен зерттеу хаттама-
лары болуы тиіс, бірақ қазіргі уақытта олар жеткіліксіз дамыған 
(Jonbekova, 2018; Robinson-Pant & Singal, 2013; Shamatov, Schatz & 
Niyozov, 2010; Strosberg, Gefenas, Loue & Philpott, 2013).

Аталған мақсаттарға қол жеткізу үшін Қазақстанның жоғары 
оқу орындарының басшылары жоғары оқу орындарының мисси-
яларына сәйкес келетін және стратегиялық жоспарлармен, іске 
асыру жоспарларымен және ең бастысы зерттеуге бөлінетін бюд-
жетпен қолдау көрсетілетін институционалдық және құрылымдық 
зерттеу стратегияларын әзірлеуі қажет. Басқару мен ұйымдасты-
рушылық дамудың бұл іргелі тәсілдері басқару процестерін түсіну 
және зерттеу мәдениетін өзгерту арқылы күшейтілуі тиіс. Бұл тара-
уда зерттеуші-оқытушыларды қаржыландыру, жабдыққа қол жет-
кізу, этикалық процестер, әкімшілік қолдау және кәсіптік оқыту 
арқылы зерттеу инфрақұрылымын құру тәсілдеріне басты назар 
аударылуы қажет.

Зерттеудің анықтамасы
Білім зерттеу арқылы, яғни мәселені тереңірек зерттеу үшін 

қажетті ақпаратты жинау және талдау бойынша әрекеттер жиын-
тығы арқылы жүзеге асырылады. Әлемді түсінуге ықпал ететін 
жалпыланған білімді құруға бағдарланған ғылыми зерттеулер жүй-
елі тәсілді қажет етеді. Зерттеулердің күші олардың нәтижелерін 
жаһандық тарату арқылы артады, бұл бүкіл әлем ғалымдарына бір-
бірінің ғылыми нәтижелеріне сүйенуге мүмкіндік береді. Covid-19 

пандемиясы зерттеу нәтижелерімен бұрын-соңды болмаған түрде 
алмасуға және деректерге ортақ қол жеткізуге мүмкіндік берді. Де-
генмен, жаһандық білім алмасуды жалғастыру халықаралық зерт-
теу нормалары мен қағидаларын қабылдауға байланысты болмақ.

Зерттеу стратегиясын құру (миссия/көзқарас)
Бір қарағанда, зерттеу стратегиясын құру қарапайым міндет 

болып көрінеді. Мұндай стратегиялардың көптеген мысалдарын 
білім беру мекемелерінің веб-сайттарынан табуға болады. Деген-
мен, қол жеткізуге болатын институционалдық өзгерістерге бағыт 
беретін шынайы, контекстке сәйкес зерттеу стратегиясын жасау 
оңай емес. Университет миссиясының барлық мүдделі тараптары-
ның міндеттемелерін қамтамасыз ету үшін тиімді институционал-
дық көзқарасты бірлесіп әзірлеу қажет.  Жоғарыдан берілген мис-
сиялар көбіне сәтсіз болады және жауапсыз қалады. 

Зерттеу стратегиясын әзірлеу процесін бастаудың тиімді жолы 
институционалдық аудит немесе SWOT талдауы (күшті және әл-
сіз жақтары, мүмкіндіктері мен қауіптері) болып табылады. Бұл 
зерттеу күн тәртібін құрудың ең жақсы негізін анықтауға мүмкін-
дік береді. Университеттер сандық және сапалық көрсеткіштерді 
талдай отырып, сондай-ақ тиісті кластерлерді немесе қызмет ор-
талықтарын анықтай отырып, ғылыми зерттеулердің нәтижелері 
мен өнімділігі туралы қолда бар деректерді мұқият зерделеуі тиіс. 
Ғылыми зерттеулерде тек жалғыз зерттеу деген қалыптасқан стере-
отиптерге қарамастан, ғалымдардың топтары бір-бірінің жұмысын 
дамыта алады және бірлескен іс-шаралар жақсы нәтиже береді. 

Зерттеу сәтті өтті деп оңайлатылған көрсеткіштерді ғана бір-
жақты қараған бұрыс ұғым. Көптеген университеттер журнал-
дардың квартильдік рейтингтері, Хирш индекстері, SNIP коэффи-
циенттері сияқты көрсеткіштерді қарастыра отырып, метрикаға 
негізделген тәсілді ұстанады. Бұл оқу орнына зерттеу нәтиже-
леріне сәйкес оқытушылардың рейтингін бағалауға мүмкіндік 
береді. Мұндай шаралар білімнің кейбір салаларына қатысты 
ішкі көзқарастарды қамтиды. Монжон және Поль-Юс (2015, Б. 
6) «нәтижелер зерттеулерді бағалау үшін WoS [Web of Science] 
немесе Scopus-ты қолдану әлеуметтік ғылымдар, гуманитарлық 
ғылымдар мен өнер салаларына зиян келтіріп, біржақты жара-

тылыстану ғылымдары, инженерия және биомедицинаның пай-
дасына шешілуі мүмкін екенін көрсетеді». 

Кеңінен қолданылатын тағы бір термин «импакт-фактор». Ол 
белгілі бір журналдың халықаралық аудиторияға тигізетін әсері 
сияқты тар ұғымды білдіреді. Алайда, зерттеулердің әсерін оңай 
өлшенбейтін тәсілдермен қарастырып, бағалау тиіс. Іске асы-
рылып жатқан ұлттық саясаттарға немесе енгізіліп жатқан тәжіри-
белерге зерттеу нәтижелері қаншалықты әсер етіп жатыр? Зерттеу 
нәтижелері оны пайдалана алатын және өзгерістерді енгізе ала-
тын аудиторияға қаншалықты қолжетімді?  Бұл әлеуметтік медиа, 
зерттеулерге байланысты кәсіби даму және зерттеулерді оқыту 
тәжірибесіне біріктіру сияқты бірқатар әртүрлі факторлар арқылы 
әсерді қарастыруды талап етеді. Қазіргі уақытта әлеуметтік медиа-
ның «импакт-факторларын» талдау үшін Плама метрикасы сияқты 
қосымша метрикалық көрсеткіштер бар. Бірақ әлде де саясат пен 
тәжірибенің нәтижелерін талдау үшін әлі де күрделі көрсеткіштер 
жоқ. Мысалы, жоғары оқу орындарының басшылары өздерінің 
оқулықтарының қымбат жазылымдар арқылы сатылатын ағыл-
шын тіліндегі онлайн қолжетімді халықаралық журнал материал-
дарына қарағанда тиімді/тиімсіз екендігіне  баса назар аударуы 
қажет. Практиктерге халықаралық конференциялардағы презен-
тацияларға қарағанда зерттеу семинарлары көбірек әсер ете ме?

Зерттеу стратегиясын ресурстық қамтамасыз ету
Ғылыми зерттеулер – бұл қымбат кәсіпорын. Олардың шығын-

дары қомақты қаржыны талап етеді. Көптеген салаларда, мысалы, 
әлеуметтік ғылымдарда, персоналдың шығындары зертханалық 
жабдықты қаржыландырудан әлдеқайда көп. Сіздің зерттеу стра-
тегияңыз үшін құрылған миссия мен көзқарас қаржыландырылуы 
тиіс.  Болмаса миссия институционалдық қолдағы бар бюджетке 
сай ықшамдалуы тиіс. 

Стратегияның маңызды құрамдас бөлігі – әкімшілік және фи-
зикалық ресурстарды қамтитын зерттеу инфрақұрылымын құру. 
Зерттеу инфрақұрылымын әдетте грант алу мүмкіндіктерін іздеу/
анықтау, гранттық өтінімдерді жазуға және зерттеу бюджеттерін 
әзірлеуге көмектесу, грантты басқаруға және зерттеу нәтижелерін 
таратуға көмектесетін құрылымдар құру, соның ішінде коммерци-

яландыру немесе идеялар мен өнімдерді патенттеу сияқты зерт-
теу процесінің барлық аспектілерімен айналысатын кеңсе немесе 
бөлім басқарады. Сонымен қатар, деректерді қауіпсіз сақтау және 
басқарудың тетіктері, әдептік тұрғыда зерттеулерді қамтамасыз 
ету процестері (адамдар мен жануарлар үшін және биохимиялық 
қауіпсіздікті ескере отырып) болуы қажет.

Халықаралық қаржы институттары көбінесе этикалық про-
цестерге және деректерді сақтауға үлкен талаптар қояды. Зерт-
теушілердің осы талаптарды орындау қабілетіне кепілдік беретін 
институционалдық процестер болмаса, университеттер халықа-
ралық зерттеулерді қаржыландыру тұрғысынан бәсекеге қабілетті 
болуы екіталай. Зерттеу инфрақұрылымының маңызды элементі 
зерттеу процесінің элементтерін бақылау комитеттерін құру бо-
лып табылады. Бұл, ең алдымен, биомедицина және әлеуметтік 
ғылымдар, биохимиялық қауіпсіздік, зертханаларда химиялық ма-
териалдарды қауіпсіз өңдеу саласындағы адамдардың қатысуымен 
зерттеулердің қауіпсіз жүргізілуін бақылайтын ҒЗИӘК (әдетте IRB, 
Institutional Review Board деп аталады). Екіншіден, бұл жануарлар-
ды сынауды қамтитын зерттеулерді бақылау үшін жануарларды 
қорғау комитеті. Аталған комитеттер халықаралық зерттеу стан-
дарттарына сәйкестігін қамтамасыз ету үшін әзірленген этикалық 
процестерді қажет етеді. 

Қазіргі уақытта Қазақстанда зерттеудің ұлттық этикалық стан-
дарттары белгіленбеген. Қазақстандағы Білім беру саласындағы 
зерттеушілер қауымдастығы (Kazakhstan Educational Research 
Association, KERA) жақында Білім беру саласындағы зерттеушілер 
үшін әдеп кодексін жариялады. Кодексте оларға қатысатын 
адамдардың қорғалуын қамтамасыз ету үшін зерттеу өтінімдерін 
қарауда институционалдық зерттеу әдебі процестерін бекіту қа-
жеттілігі көрсетіледі. Жақын арада бұл Қазақстанның әрбір жоға-
ры оқу орындарына енгізілетін міндетті талап болуы әбден мүмкін. 
Институционалдық зерттеу инфрақұрылымына біріктірілген коми-
теттерді құру зерттеушілердің дамуын және оқытуды, сондай-ақ 
әдеп саласында тиісті білімі бар персоналдың болуын талап етеді. 
Зерттеу стратегиясының маңызды бөлігі адам ресурстарын пайда-
лануға бағдарланған.   Көптеген ғалымдар жеке зерттеу бағдарла-
маларын жүргізуге және өз жобаларында автономды түрде жұмыс 

істеуге дағдыланған. Алайда, зерттеу құралдарына қолжетімділік 
бәсекеге қабілетті бола бастағандықтан жоғары оқу орындары 
қарқынды зерттеулер жүргізетін, сонымен қатар ауқымдылығы 
есебінен шығынды үнемдейтін кластерлер құруы тиіс. Мұндай 
кластерлер, әсіресе қымбат мамандандырылған жабдықты немесе 
зертханаларды қажет ететін салаларда зерттеулерде барынша пай-
да әкеледі.  

ЖОО басшылығы ынтымақтастықты ынталандыру және зерт-
теу орталықтарын құру арқылы оқытушылар жұмысының нәтиже-
лерін барынша арттыруы қажет. Оқытушыларды жалдау кезінде 
жаңа қызметкерлердің осы қолданыстағы зерттеулерге қандай 
үлес қоса алатынын және/немесе оларды дамыта алатынын, ғылы-
ми қызметтің қосымша немесе жаңа бағыттарын құра алатынын 
ескеру қажет. Зерттеу мен оқыту арасындағы байланысты да еске-
ру қажет. Ғылыми зерттеулер салалары білім беру бағдарламала-
рына сәйкес келуі тиіс. Оқыту ғылыми зерттеулер мен озық ғылы-
ми білімге негізделуі қажет.  

ЖОО ғалымдарының өнімділігін арттыру мақсатында олар-
дың шағын ауқымды зерттеулеріне бастапқы гранттар беруді ин-
ституционалдық қаржыландыру қажет. Бұл ауқымды халықара-
лық ғылыми байланыстарға ұласуы мүмкін. Ғылыми ізденістерді 
қаржыландыру схемаларын құру зерттеу стратегиясына сәйкес 
келуі тиіс. Егер ЖОО зерттеу кластерлерін дамытуды қолдағысы 
келсе, онда жеке гранттар беруден гөрі бірлескен зерттеулерді 
қаржыландырған жөн. Егер адам ресурстарын дамыту стратеги-
яларының бірі жас ғалымдарды қолдау болса, онда гранттар жас 
немесе тәжірибесі аз зерттеушілер тәлімгерлік пен ғалымдардың 
одан әрі дамуы қамтамасыз етілетін топтарға біріктірілетіндей 
құрылымдалуы тиіс.

Зерттеу мәдениеті
Зерттеу стратегиясы тұрақты ғылыми бағдарламалар, тиімділік 

және гранттар мен жабдықтар сияқты шектеулі ресурстарға 
теңестіретін институционалдық зерттеу мәдениетін дамытуы тиіс. 
Тек бәсекелестікті ынталандыратын мәдениет зерттеушілерді бәсе-
келестік артықшылығын сақтау үшін оқшауланған түрде жұмыс 
істеуге мәжбүр етеді. Тек кейбір пәндер бойынша зерттеулерді 

ынталандыратын мәдениет басқа ғалымдардың жұмысын төмен-
детеді. Жоғары оқу орындарының тиімді көшбасшылары осы бәсе-
келес мүдделер арасындағы дұрыс тепе-теңдікті табуы тиіс. 

Стратегия сонымен қатар зерттеу әдебі, гранттық өтінімдер 
жазу, әдістемелік әзірлемелер, зерттеу нәтижелерін тиімді тарату 
үшін әлеуметтік медианы пайдалану, мақалалар жазу және жари-
ялау бойынша семинарларды қамтитын ғалымдардың кәсіби да-
муына инвестиция салу үшін қажет. Семинарлар әртүрлі ғылыми 
салалардағы зерттеушілерді біріктіріп, бірлескен ғылыми гранттар 
бойынша ұсыныстар жасай алады. 

Ғылыми-зерттеу әдістемелерінің кең спектрін әзірлеу ЖОО-да 
зерттеу мүмкіндіктерін кеңейтеді. Ғалымдар позитивистік гносе-
ология мен сандық зерттеу әдістерінің үстемдігін кеңес дәуірінің 
мұрасы ретінде анықтады (Шаматов, Шатц және Ниезов, 2010). 
Әлеуметтік ғылымдардың көптеген салаларына тән сапалы және 
конструктивистік зерттеулер шетелдік университеттерге қараған-
да ТМД университеттерінде әлдеқайда аз таралған. Мұның сал-
дары – әлеуметтік ғылымдарда адам субъектісі зерттеулермен аз 
таныстықтықта болғаны және мұндай зерттеулерді жүргізуге бай-
ланысты этикалық мәселелер жеткілікті зерттелмеген.

Қорытынды

Білім берудегі жоғары оқу орындарының шешуші рөлін ескере 
отырып, зерттеу университеттерінің басшылары оқу орнының бе-
делін әлемдік ғылыми қоғамдастықта көтеретіндей стратегиялар 
әзірлеуі тиіс. Институционалдық зерттеу инфрақұрылымын құру, 
зерттеулерді қолдау үшін жүмыскерлерді дамыту және оқыту, 
тұрақты ғылыми бағдарламаларды әзірлеу үшін ынтымақтастықты 
дамытатын мәдениетті құру зерттеулерге инвестицияларды тарту-
ды қажет етеді. 

Инновацияны қолдайтын зерттеулер ақшаны және шығар-
машылық үшін уақытты қажет етеді.

9-ТАРАУ 
Ғылыми зерттеулер әдебі:

институционалдық процестерді әзірлеу

Элейн Шарплин

Кіріспе

Жаһандану дәуірінде білім ұлттық экономиканың маңызды 
құрамдас бөлігі болып табылады. Алайда, халықаралық деңгейде 
бәсекеге қабілетті болу үшін жоғары оқу орындары әдептік тұрғы-
да зерттеулерге қатысты халықаралық стандарттарға сәйкес жұмыс 
істеуі тиіс. Ғылыми зерттеулерде этикалық мәселелерді шешпей 
бірлескен халықаралық зерттеу гранттарына қатысу және оларға 
басшылық жасау мүмкін емес. Әйгілі ғылыми баспалар зерттеу 
әдебі органы мақұлдамаған зерттеулерді таратуы екіталай. Қазір-
гі уақытта ТМД ғалымдарының жаһандық білімге қосып отырған 
үлесі саусақпен санарлықтай, ал жоғары сапалы ғылыми халықара-
лық басылымдардағы басылымдар шектеулі (Lovakov & Yudkevich, 
2020; Yessirkepov, Nurmashev, & Anartayeva, 2015). Этикалық зерт-
теулердің қазіргі заманғы тәжірибесін түсіну және оларды универ-
ситеттерде жүргізуге ықпал ететін институционалдық процестерді 
дамыту қазақстандық зерттеушілердің мүмкіндіктерін кеңейтеді. 

Зерттеудің қазіргі этикалық нормалары 1940 жылдары биоме-
дицинадағы зерттеулерде қалыптаса бастады, бірақ қазіргі уақытта 

олар әлеуметтік және гуманитарлық ғылымдарды, құқықты және 
тіпті теологияны қоса алғанда, адамдарға қатысты барлық зертте-
улерге қолданылады. Этикалық стандарттарды немесе кодекстерді 
әзірлеу қатысушыларды қорғап, зерттеушілердің заңсыз әрекет-
терін болдырмайтын ғылыми тәжірибені ынталандыруға бағдар-
ланған. Ұлттық этикалық кодекстер зерттеушілік қабілеті жоға-
ры елдердің ажырамас бөлігіне айналды және жақын арада тіпті 
Африка мен Азия елдерінде кеңінен қолданыла бастады (мысалы, 
Development impact Network, 2017 немесе the MARC Project research 
ethics Web, n.d. қараңыз). Этикалық кодекстердің бір бөлігі әлі де 
биомедициналық зерттеулерге бағдарланғанымен, көптеген елдер 
ұлттық нұсқаулықтардың аясына барлық пәндерді қосады немесе 
әлеуметтік ғылымдар сияқты белгілі бір салаларға арналған эти-
калық қағидаттарды әзірлейді (Норвегияның зерттеу әдебі жөнін-
дегі ұлттық комитеті 2016; Австралияның Денсаулық сақтау және 
медициналық зерттеулер жөніндегі ұлттық кеңесі, 2018). Ұлттық 
этикалық қағидаттар ұлттық және халықаралық ғылыми ынты-
мақтастықты қолдау мақсатында озық ғылыми тәжірибені жалпы 
түсінуді қамтамасыз етеді. Бұл қағидаттар сонымен қатар халықа-
ралық стандарттарды жергілікті контекске бейімдеу үшін жергілік-
ті мәдени нормалар мен тиісті құқықтық негіздерді қамтуы тиіс.

Ғалымдар мен ғылыми жұмыскерлердің зерттеу әдебін бекіту 
және бақылау үшін мекемелер ұлттық нұсқаулықтар негізінде ин-
ституционалдық ережелер мен жедел нұсқаулықтар әзірленуі тиіс. 
Бұл тарауда әдептік тұрғыда зерттеулерге және әдеп саласындағы 
зерттеушілерді дамыту мен қолдау үшін институционалдық ереже-
лер жасауға байланысты негізгі ұғымдар көрсетілген.

Зерттеу әділдігі және академиялық адалдық
Қазақстанның көптеген білім беру мекемелерінде акаде-

миялық мәтіндерді жазу және плагиатқа қарсы күрес кезінде 
академиялық адалдыққа көп көңіл бөлінеді.  Сондай-ақ, әріпте-
стердің бір-біріне деген өзара құрметі, студенттер басшылары-
ның немесе аға оқытушылардың жас әріптестер мен студенттер-
ге қатысты билікті бейәдеп пайдаланбау, сондай-ақ зияткерлік 
меншікке заңсыз талаптардың алдын алуды қамтитын кәсіби 
адалдық талқыланады. Мұның бәрі институционалдық тұта-

стық, өндірілген білімнің сапасы және инклюзивті зерттеу мә-
дениетін құру үшін маңызды.

Бұл ұғымдар көбінесе зерттеу әдебі кодекстеріне енгізілсе 
де, зерттеу әділдігі тұжырымдамасы академиялық және кәсіби 
адалдықтан жоғары. Зерттеу әдебі оған қатысатын адамдардың 
зерттеу әдістері мен процедураларының әдебіне бағдарланған. 
Зерттеу әдебі «ғылыми қауымдастықтың негізгі нормалары мен 
құндылықтарын» анықтай отырып,  «тәжірибедегі ғылыми мораль-
ды» кодтайды. Олар жалпы әдеп жалпы қоғамның моральына негіз-
делгендей, ғылымның жалпы әдебіне негізделген» (Норвегияның 
зерттеу әдебі жөніндегі ұлттық комитеті, 2016). Зерттеу әдебінің 
кодекстері ғалымдарға зерттеу процестеріне қатысатын адамдар-
дың қауіпсіздігі мен әл-ауқатын қорғау бойынша нақты нұсқаулар 
береді. Бұл тарауда адамдардың қатысуымен жүргізілетін зерттеу 
әдебіне ерекше назар аударылады.

Зерттеу әдебін дамыту: Тарихи мәнмәтінді түсіну
Ғылыми зерттеулердің этикалық қағидаттарын тұжырымдау 

қажеттілігі ғалымдардың биомедициналық ғылыми зерттеулерге 
қатысқан адамдарға қатысты өз өкілеттіктерін теріс пайдалануы 
нәтижесінде пайда болды. Бейәдеп зерттеулердің нәтижесінде 
адамдардың өмірі мен әл-ауқаты есебінен білім алынды. Екінші 
дүниежүзілік соғыс кезінде жасалған адам құқықтарының бұ-
зылуынан кейін халықаралық қауымдастық пен ұлттық үкіметтер 
адамдардың қатысуымен жүргізілетін зерттеулер жүргізу үшін 
қолайлы стандарттарды әзірлеп және қайта қарауды жалғасты-
руда. Зерттеулердегі көптеген теріс пайдалану жағдайлары био-
медицинаға қатысты болса да, зерттеу әдебі тұжырымдамасы 
адамдардың қатысуымен жүйелі зерттеулер жүргізілетін, алынған 
мәліметтерді жинақтайтын және тарататын ғылымның барлық 
салаларына қолданылады.

Ғылыми-зерттеу әдебі алғаш рет Нюрнберг кодексінде бекітіл-
ді. Онда нацистік әскери қылмыскерлерді, соның ішінде концла-
герь тұтқындарына эксперименттер жүргізген дәрігерлерді ай-
ыптаған халықаралық әскери трибуналға қатысты пайда болған 
болатын (Rivera & Borasky, 2009). Дәрігерлер адамдардың қаты-
суымен зерттеулер жүргізуде сақтауы тиіс он тармақтан тұратын 

мәлімдеме жарияланды. 1964 жылы бұл ереже биомедициналық 
зерттеулердің осы түрін жүргізу үшін дәрігерлерге нұсқаулар бе-
ретін дүниежүзілік медициналық қауымдастықпен толықтырыл-
ды. Хельсинки декларациясы биомедициналық зерттеулер үшін 
халықаралық деңгейде танылған стандарттың алғашқы мысалы 
болып саналады. 

Хельсинки декларациясына қол қойылғанына қарамастан, 
ғылыми зерттеулердің әдебін бұзу жалғаса берді. АҚШ-тағы «Та-
скаги» деп аталатын көпжылдық зерттеу барысында оның қаты-
сушылары қатыгездікке ұшырады; халықтың осал және қолайсыз 
топтарын емдеп жазудан бас тартты. Бұл 1978 жылы Белмонт 
Есебін құруға түрткі болды және АҚШ-тағы биомедициналық және 
мінез-құлық зерттеулері аясында адамдарды қорғау жөніндегі ұлт-
тық комиссияның құрылуына әкелді. Белмонт Есебінде Америка 
Құрама Штаттарындағы адамдардың қатысуымен қолайлы зерт-
теулер жүргізудің негізгі этикалық қағидаттары белгіленді. Бұл 
қағидалар 1991 жылы АҚШ заңнамасында бекітілген және әдет-
те «Жалпы қағида» деп аталады. Осылайша, бұл заң АҚШ үкіметі 
қаржыландыратын және ұлттық немесе халықаралық деңгейде 
жүргізілетін зерттеулерге қолданылады.

Ғылыми зерттеулердің жаһандық сипатын ескере отырып, ха-
лықаралық мекемелер ғалымдардың, әсіресе ұлттық кодекстері 
мен зерттеу практикасы жоқ елдерде жұмыс істейтіндердің қыз-
метіне басшылық жасау үшін бірқатар құжаттар дайындады. Мы-
салы, Дүниежүзілік денсаулық сақтау ұйымының жауапты зертте-
улерінің мінез-құлық кодексі (2017), Біріккен Ұлттар Ұйымының 
биоэтика және адам құқықтары жөніндегі жалпы декларациясы 
(2005), Жалпыеуропалық академия құжаттары (2017) және Еу-
ропалық комиссияның құжаттары (2013). Бұл халықаралық стан-
дарттар басқа ұлттық кодекстердің дамуына әсер етті (мысалы, 
Этикалық зерттеулер бөлімі, Ұлыбритания, 2009; Сингапурдағы 
зерттеулердің адалдығы мен сатылмайтындығы туралы ережесі, 
2011 қараңыз). Мұндай кодекстер соңғы технологияларды қолдана 
отырып, жаңа мәселелерді зерттеуге ұмтылатын зерттеу ортасы-
ның динамикасын көрсету үшін үнемі жаңартылып отырады.

Осы құжаттардың барлығының негізінде адамның әл-ауқаты 
ғылым мен қоғамның мүдделерінен басым болуы тиіс деген дәй-

екті түсінік жатыр. Кейбір кодекстерде әртүрлі терминдер қолда-
нылғанымен, негізгі қағидаттарға келесілер жатады:

• құрмет көрсету (дербестік және таңдау еркіндігі), 
• зиян келтірмеу;
• зерттеуге қатысудың пайдасы; 
• әділдік.
Бұл қағидаттарды жоғары білім саласындағы Институционал-

дық зерттеулер саясаты мен процестеріне қалай енгізу тиістігін 
талқыламас бұрын осы қағидаттардың әрқайсысы келесі бөлімде 
толық сипатталатын болады.

Зерттеудің негізгі этикалық қағидаттары
1. Адамдар мен қауымдастықтарға деген құрмет
Құрмет көрсету қағидаты адамдардың дербестігі мен таңдау 

еркіндігін мойындайды. Этикалық зерттеулер барлық адамдардың 
өз таңдауын жасауға және зерттеуге қатысу немесе қатыспау тура-
лы шешім қабылдауға құқығы мен қабілетін қамтамасыз етеді. Бұл 
мүмкіндікті қамтамасыз ету үшін зерттеушілер әлеуетті қатысушы-
лардың хабардар болуына және олардың шешім қабылдау еркінді-
гіне жауап береді. Ғалымдар адамдарды өз зерттеулеріне қатысуға 
мәжбүрлеп өз позициясын немесе күшін пайдалана алмайды, ол 
толығымен ерікті болуы тиіс.

 Сыйластық қағидаты зерттеулерге қатысуға ақпараттан-
дырылған келісім алу үшін процестер мен құжаттаманы құруға 
әкелді. Бастапқыда құрмет ұғымы тек жеке тұлғаның келісіміне 
қатысты болды. Бүгінгі таңда бұл қағида адамның мәдениеті мен 
сенімдерін, сондай-ақ әлеуетті қатысушы тиесілі қоғамдастықты 
құрметтеуге қатысты болды. Осылайша, ғалымдар адамдар қа-
уымдастығындағы шешім қабылдау процесін құрметтеуі тиіс.

Физикалық, психикалық, әлеуметтік немесе экономикалық се-
бептерге байланысты таңдау жасау мүмкіндігі шектеулі адамдарға 
ерекше назар аудару тиіс. Осыған байланысты әдептік тұрғыда 
зерттеу процестері қандай да бір себептермен осал адамдар ретін-
де анықталған адамдардың (мысалы, кәмелетке толмаған балалар, 
когнитивті бұзылулары бар адамдар, түрмеде отырған адамдар) 
қосымша қорғауды қамтамасыз етеді. Бұл олардың атынан шешім 
қабылдауға уәкілетті адамдардан келісім алынылуы тиіс.

2. Зиян келтірмеу
Зерттеудің барлық этикалық кодекстері қоғамдағы жеке 

адамдарға немесе топтарға зиян келтірмеудің негізгі құндылығы-
на негізделген. Ғалым зерттеудің барлық кезеңдерінде қаты-
сушылардың физикалық, психикалық және әлеуметтік әл-ауқа-
тына жауап беруі тиіс. Әлеуметтанушылар психологиялық зиян 
келтіру мүмкіндігін, беделге нұқсан келтіруді, қаржылық залалды 
және, мысалы, жұмыспен қамтуға ықтимал теріс әсерін ескеруі 
тиіс. Зерттеушілер болжамды тәуекелдерді мұқият бағалай білуі 
және кез келген ықтимал зиянды азайту немесе жою стратегия-
ларын әзірлеуі тиіс.

Зерттеу тәуекелдері әдетте екі санатқа жіктеледі: «минималды 
тәуекел» немесе «минимумнан жоғары тәуекел». Минималды тәу-
екелдерді ескере отырып сипатталған зерттеу қатысушылар үшін 
тәуекелдер адамдар күнделікті іс-әрекетте бастан кешіретін тәуе-
келдерден аспайтынын білдіреді. «Минималды тәуекелден артық» 
зерттеу қатысушыларға үлкен қауіп төндіреді. Бұл жағдайда зерт-
теуші бұл тәуекелдерді барынша азайтуға және пайдадан тәуекел-
дерден асып түсуге жауапты. Осы мақсатта қатысушылардың ано-
нимділігін немесе олардан алынған деректердің құпиялылығын 
қамтамасыз ететін зерттеу стратегиялары қолданылады.

Зерттеуге қатысушының әл-ауқатын қорғау зерттеушінің негіз-
гі міндеті болып табылады. Қатысушыларды қорғау жаңа білімді, 
ғылымға, ғалымның жеке немесе кәсіби мүдделеріне әлеуетті пай-
да табудан гөрі маңызды.

3. Зерттеуге қатысудың пайдасы
Қатысушыға келетін пайда зерттеуге қатысу кезінде адамның 

ықтимал тәуекелдерімен салыстырылуы тиіс. Тәуекелдер мен пай-
даны талдау, оны институционалдық зерттеу кеңесі (ИЗК) деп те 
аталатын Ғылыми зерттеулердің институционалдық әдеп коми-
тетінің (ҒЗИӘК) зерттеу ұсынысын қарауы және бекітуі сияқты 
зерттеуге өтініш беру кезіндегі маңызды процесс болып табылады. 
Бұл тарауда ҒЗИӘК термині қолданылады.

Әлеуетті қатысушылардан қатысуға келісім алу кезінде зертте-
ушілер олар үшін барлық ықтимал артықшылықтарды анықтауы 
тиіс. Зерттеу жүргізілетін қауымдастықтар үшін мүмкін болатын 

артықшылықтарға ерекше назар аудару тиіс. Жалпы алғанда, зерт-
теуді жүргізу және нәтижелері адам мен қоғамға пайдалы болған 
жағдайда ғана ақтауға болады.

 
4. Әділдік
Әділеттілік қағидаты адамдарды басқа адамдар тобының 

мүддесі үшін қанаудан қорғайды. Мысалы, бұрын дәрі-дәрмек-
тер оларды сатып алуға мүмкіндігі жоқ халықтың осал топтарын-
да клиникалық осы сынақтардан өткен. Бұл қағидат халықтың 
осал топтарын зерттеуге қатысушылар ретінде халықтың ар-
тықшылықты топтарына ғана пайда әкелетін білім алу үшін 
пайдалануға мүмкіндік бермейді. Ғалымдар өз зерттеулерінің 
тәуекелдері мен пайдасын әлеуетті қатысушылар үшін де, қа-
уымдастықтар үшін де әділетті түрде бөлуі тиіс. ЮНЕСКО-ның 
биоэтика және адам құқықтары туралы жалпы декларациясында: 
«Барлық адамдардың қадір-қасиеті мен құқықтарына қатысты тү-
бегейлі теңдігі құрметтелуі тиіс, сондықтан оларға әділ және тең 
дәрежеде қараған жөн»  (UNESCO, 2005) делінеді.

Қазақстандық зерттеулердің әдеп кодексі
Қазақстандық университеттерде халықаралық нормаларға сәй-

кес Этикалық зерттеулер жүргізудің ауқымы туралы мәліметтер іс 
жүзінде жоқ. Биомедициналық зерттеулердің кейбір аспектілерінің 
стандарттарын Денсаулық сақтау министрлігі 2005 жылы ҚР Ден-
саулық сақтау министрінің № 53 (ҚР ДСМ, 2005) бұйрығымен ен-
гізді және кейбір медициналық жоғары оқу орындарында қабыл-
данды (Ramazanova, Kudaibergenova, & Italieva, 2015). 15 жылдан 
кейін, 2020 жылдың шілдесінде «Халық денсаулығы және денсау-
лық сақтау жүйесі туралы» № 360-VI ҚРЗ ережесі жарық көрді. Онда 
зерттеу әдебіне тікелей байланысты тарау бар. Биомедицинадан 
тыс салалардағы зерттеулер жеткілікті түрде реттелмеген сияқты. 

ҚР ҒЖБМ және ҚР Цифрлық даму, инновациялар және аэроға-
рыш өнеркәсібі министрлігі тендерлерді өткізу кезінде этикалық 
қағидаттардың маңыздылығын атап көрсеткенімен, көптеген зерт-
теушілер мен ЖОО-лар халықаралық стандарттарға сәйкес келетін 
зерттеу әдебі процестеріне кепілдік бермейді. Алайда, бұл тәсілді 
қолдануда біраз сақтық танытылуы тиіс. Д.Джонбекова батыстық 

кодекстерді тираждауды сынға алды, олар «әр контекске сәйкес 
келмейді және егер олар нұсқаулық тәжірибе ретінде қолданылса, 
қатысушылар арасында қорқыныш пен жайсыздық тудыруы мүм-
кін» (Jonbekova, 2018, 16-бет).

Зерттеу әдебінің мәдени және контекстік маңыздылығын еле-
мейтін стратегия проблемалы болып табылады.  Этикалық қағидат-
тар әмбебап болғанымен, бұл қағидаттарды жүзеге асыру жергілік-
ті мәдени жағдайларға сәйкес келуі тиіс. Қазақстандық білім беру 
саласындағы зерттеушілер қауымдастығы (Kazakhstan Educational 
Research Association, KERA) басқа ұйымдар мен мекемелер қабыл-
дауы мүмкін білім беру саласындағы зерттеулердің қазақстандық 
стандарттарының жиынтығын әзірледі. Алайда, мұндай нұсқау-
лықтар жоғары оқу орындарында комитеттер мен осы қағидаттар-
ды қабылдаудың стандартты процедураларын қамтитын қажетті 
ғылыми-зерттеу инфрақұрылымымен бір уақытта күшіне енуі тиіс. 
Жедел нұсқаулар жергілікті заңнаманың мәнмәтінін, сондай-ақ ел-
дің мәдени және экономикалық жағдайларын көрсетуі тиіс.

Адамдардың қатысуымен ғылыми зерттеулер үшін 
институционалдық этикалық қағидаттарды әзірлеу
Адамдардың қатысуымен жүргізілген зерттеулер қауіпсіз, эти-

калық және ынтымақтастық пен зерттеулерді жариялаудың ха-
лықаралық стандарттарына сәйкес жүргізілетінін көрсету үшін 
Қазақстан әдептік тұрғыда зерттеулердің ұлттық стандарттарын 
әзірлеуі және/немесе қабылдауы қажет. Мұндай ұлттық саясат оны 
іске асырудың институционалдық тетіктерін, яғни әзірлемелер мен 
институционалдық саясатты, әдептік тұрғыда зерттеулер хаттама-
ларын әзірлеуді және осы стратегиялар мен процестерді жүзеге 
асыру үшін персоналдың кәсіби өсуін қамтамасыз етуді талап етеді.

Маңыздысы, жануарларды немесе қауіпті химиялық заттар-
ды қолданатын зерттеулерді осы салаларда қажетті сараптамалық 
білімі бар басқа зерттеу комитеттері қарастыруы тиіс.

Ғылыми зерттеулердің институционалдық әдеп 
комитеттері (ҒЗИӘК)
ҒЗИӘК білім беру мекемесінде көптеген пәндер мен зерттеу 

әдістемелерін ұсынатын зерттеушілерден тұруы тиіс. ҒЗИӘК мүше-

лері этикалық тексеру процестерін түсіну және этикалық мәселелер 
бойынша тиісті пайымдаулар жасау үшін қосымша дайындықтан 
өтуі тиіс. ҒЗИЭК қалыптастыру кезінде Комитет мүшелерінде ғылы-
ми зерттеулерді институционалды қаржыландырумен туындауы 
мүмкін ықтимал мүдделер қақтығысын ескеру қажет. Егер зерттеу 
ұсынысын бағалау үшін тиісті тәжірибе комитетте болмаса, ҒЗИӘК 
ұйымнан тыс ғалымдарға жүгіне алады. Көбінесе ҒЗИЭК құрамына 
оқу орнымен байланысы жоқ қауымдастық мүшелері кіреді, осы-
лайша ғалымдар зерттеу контексі мен жергілікті қоғамдастықтың 
дәстүрлері туралы толық хабардар болады.

Комитет өз отырыстарын тұрақты негізде өткізуі тиіс және зерт-
теушілердің өтініштері кеңес басталғанға дейін Комитеттің барлық 
мүшелеріне таратылуы тиіс. Олар ҒЗИӘК мақұлдаған этикалық 
қағидаттар мен процестерге сәйкестігін бағалай отырып, зерттеу 
жүргізу туралы ұсынысты оқып, қарастырады деп күтілуде. Комитет 
зерттеуге байланысты тәуекел деңгейін және кез келген тәуекелді 
азайту үшін зерттеуші ұсынған әрекеттерді талқылауға қатысады. 
Комитет мүшелері ұсынылған құжаттаманы ақпараттандырылған 
келісім процестерін сақтау тұрғысынан зерделейді. Өтінімді талқы-
лау нәтижелері бойынша комитет зерттеуді мақұлдауды, түзету-
лерді талап етуді немесе өтінімді қабылдамауды ұсынады.

ҒЗИӘК негізгі рөлі ұсынылған ғылыми зерттеудің әдебін 
бағалау болып табылады. Қарастырылатын негізгі сұрақ: бұл 
зерттеуді ешкімге зиян келтірместен жасауға бола ма? Коми-
теттің рөліне ұсынылған зерттеудің тиімділігін немесе маңыз-
дылығын бағалау кірмейді. Этикалық кеңестің мүшелері ашық 
және өздерінің білім саласынан тыс зерттеулерге қатыса алуы 
тиіс. Этика комитетінің рөлі тек белгіленген стандарттың сақта-
луын қамтамасыз ету ғана емес, этикалық мәселелерді нақты-
лауға ықпал ететін ойластырылған талқылаулар жүргізу екенін 
атап өткен жөн. Этиканың кең саласы «жақсылық пен жаман-
дық» ұғымын жеңілдетуге дейін азаймайды, ол этикалық қағи-
даттарды нәзік түсіндіруді талап етеді. Талқылау зерттеудің эти-
калық салдарын, әсіресе жүргізіліп жатқан зерттеудің мәдени 
контекстінде түсінуді нақтылауға қызмет етеді.

Зерттеушінің кәсіби дамуы
Барлық зерттеушілер (оқытушылар мен студенттер) зерттеу 

әдебін түсінуді қажет етеді. Жоғары мектеп ғылыми жұмыскерлер 
мен студенттердің кәсіби өсуін үздіксіз қамтамасыз етуге инвести-
ция салуы тиіс. Комитет зерттеу тәуекелінің деңгейіне сәйкес ке-
летін зерттеушілерді даярлауды дәлелдеуді талап етуі мүмкін. Ең 
аз тәуекелді зерттеуді ұсынатын ғалымдар ең аз тәуекелді зерттеу 
жүргізетіндермен салыстырғанда этикалық мәселелерде жоғары 
біліктілікті талап етеді. Мұндай жағдайларда зерттеушіге зерттеу-
ге қатысушыларға қол жетімділікті қамтамасыз етудегі ҒЗИӘК рөлі 
туралы жоғары білім мен түсінік қажет.

Оқыту талаптары зерттеу саласына байланысты өзгеруі мүм-
кін. Әлеуметтік ғылымдарды зерттеушілерге әлеуметтік қауіптер 
туралы түсінікті дамыту қажет болуы мүмкін, ал биомедициналық 
зерттеушілерге дәрігер мен пациент арасында ықтимал зерттеуге 
қатысушы ретінде туындауы мүмкін «күш пен мәжбүрлеу» мәселе-
лерін зерттеу қажет болуы мүмкін.

Кез-келген оқыту тез дамып келе жатқан өзгерістерге байланы-
сты, әсіресе жаңа технологиялар саласында жаңартылуы тиіс. Мы-
салы, бұрынғы кодекстерде зерттеу деректерінің цифрлық нысанда-
рын немесе деректерді «бұлтты» сақтау механизмдерін пайдалануға 
қатысты этикалық мәселелер қарастырылмаған. Зерттеу әдебі сала-
сында өзгерістер болып жатыр және ғалымдар әдептік тұрғыда зерт-
теу тәжірибелері туралы білімді қолдауы және жаңартуы қажет.

Зерттеу әдебін қамтамасыз етудің институционалдық 
процестері
ҒЗИӘК адамдарға қатысты барлық институционалдық зерт-

теулерге жауап береді. Кейбір ұйымдарда факультетке негіздел-
ген кіші комитеттер ең төменгі тәуекелден аспайтын студенттік 
зерттеулерді қарастыруы мүмкін. Егер тек орталықтандырылған 
ҒЗИӘК болса, ол адамдар қатысатын оқытушылар мен студент-
тердің барлық зерттеулерін қарастырады.

Бір қазақстандық ЖОО-да қолданылатын процестердің мыса-
лы 1-суретте көрсетілген. Зерттеушілер этикалық шолуға өтініш 

береді, содан кейін төраға комитет оларды бағалайды, зерттеудегі 
тәуекел санатын анықтайды: «этикалық бағалаудан босату», «ми-
нимал тәуекелден аспайды» және «минимал тәуекелден асады». 
Бірінші санатқа зерттеуге қатысушылар туралы анонимді ақпарат-
ты ғана қамтитын қолданыстағы дерекқорларға қол жеткізе ала-
тын зерттеулер жатады, осыған байланысты ғалымдардың өздері 
зерттеуге қатысушыларды анықтай алмайды. Ең төменгі тәуекел-
ді зерттеу сараптамасына өтінімді тиісті білімі бар комитеттің бір 
немесе екі мүшесі қарайды (жеделдетілген тексеру деп аталады); 
олар мүмкін болатын үш нәтиженің бірі бойынша шешім қабыл-
дайды: «мақұлдау», «өзгерту» немесе «қабылдамау». Егер комитет 
мүшелері зерттеу әдебінің қандай да бір аспектілерін қанағаттан-
дырмаса, олар талқылауды комитет отырысына толық құрамда 
шығара алады. Үшінші санаттағы зерттеулерге өтінімдерді Коми-
теттің барлық мүшелері қарайды, содан кейін жоғарыда аталған 
үш шешімнің бірі қабылданады. Зерттеу ұсынысын мақұлдау зерт-
теудің этикалық болып саналатынын және қатысушылардың әл-а-
уқаты мен қауіпсіздігіне қауіп төндірмейтінін білдіреді.

9.1-сурет. ҒЗИӘК-дің тексеру процесіне мысал
Дереккөз: Назарбаев Университетінің институционалдық әдеп жөніндегі ғылыми 

Анонимдік және құпиялылық ұғымдары зерттеу тәуекелін 
бағалаумен байланысты. Егер зерттеуші қатысушылардың ано-
нимділігіне немесе зерттеу барысында алынған ақпараттың құпи-
ялылығына кепілдік берсе, қатысушылардың тәуекелдерін азай-
туға болады. Қатысушының жеке басын анықтау мүмкін болмаса, 
ол анонимді болып табылады (мысалы, шифрланған цифрлық са-
уалнаманы пайдаланып деректерді жинау арқылы). Зерттеушілер 
сұхбат немесе биологиялық үлгілерді жинайтын деректерді алу 
үшін қатысушылармен тікелей іс-әрекет жасағанда қатысушы ано-
нимді болып табылмайды. Мұндай жағдайларда есептерде немесе 
ғылыми мақалаларда деректерді немесе зерттеу нәтижелерін қара-
уда деректер қатысушыны анықтай алмайтындай шифрлануы тиіс.

Жоғары оқу орындары өтінім нысанын, бақылау тізімдерін, 
қатысушыларға шешім қабылдау процесінде көмектесу үшін ақпа-
раттандырылған келісім нысандарының үлгілерін және зерттеу 
кезінде орын алуы мүмкін кез келген жағымсыз оқиғалар тура-
лы хабарлау үшін құжаттарды қамтитын зерттеулерге өтінімдерді 
бекіту бойынша стандартталған құжаттаманы әзірлеуі қажет.

Комитет пен зерттеушілердің жауапкершілігі зерттеу өтінімін 
мақұлдаумен аяқталмайды. Комитет сонымен қатар бекітілген 
зерттеу жоспарына кез келген түзетулерді тексеруге және бекітуге, 
зерттеу жобаларына жұмыскерлерді қосуға, олардың мерзімдерін 
ұзартуға және зерттеуді орындау кезінде кез келген қолайсыз нәти-
желер туралы хабарлауға жауапты.

Комитет деректерді (келісілген кезеңдер ішінде) немесе дерек-
термен алмасу хаттамаларын қауіпсіз сақтауды қамтамасыз етуге де 
жауапты болады. Егер деректер шектеулі уақытқа сақталса, келісіл-
ген кезеңде деректерді қауіпсіз жою үшін хаттамалар болуы тиіс. 
Сонымен қатар, Комитеттің жеке құжаттамасы басқарылуы тиіс.

Қорытынды

Халықаралық деңгейде бәсекеге қабілетті болу үшін Қазақстан 
өңірдің және тұтастай елдің ұлттық мәдениеті мен мәнмәтінін 
ескере отырып, халықаралық зерттеу стандарттарын қабылдауы 
және бейімдеуі қажет. Халықаралық стандарттарға тиісті назар 
аудармай, Қазақстанға өзін жоғары белсенді зерттеушілік қызметі 
бар ел ретінде көрсету мүмкін емес.

Жоғары оқу орындары халықаралық маңызы бар зерттеулерді 
құруда және таратуда маңызды рөл атқарады. Бұл рөл ғалымдар-
дың кәсіби дамуы және олардың зерттеу қызметін қолдаудың тиімді 
институционалдық процестерін құру арқылы зерттеудің этикалық 
стандарттарына назар аударуды қамтуы тиіс.

10-ТАРАУ 
Университеттердің индустриямен 

ынтымақтастығы: артықшылықтар, 
қиындықтар, сәттілік факторлары және 
тиімді өзара әрекеттесу стратегиялары

Дилрабо Джонбекова, Гулфия Кучумова, Мэтью Хартли

Кіріспе

ХХ ғасырда бүкіл әлемдегі университеттер айтарлықтай өз-
герістерге куә болды. Өсіп келе жатқан әлеуметтік-экономикалық 
мәселелерді шешу және қоғамдық қажеттіліктерді қанағаттанды-
ру мақсатында олардың көпшілігі өздерінің негізгі міндеттерін 
қайта қарастырды (Renwick et al., 2020). Оқыту мен іргелі зерт-
теулерге бағдарланған дәстүрлі рөлді санамағанда университет-
тер «үшінші миссияны» орындауға көшті. Ол бойынша қоғамның 
қажеттіліктеріне сәйкес келетін нақты нәтижелерге қол жет-
кізу үшін бейімді оқу орындарына айналу (Clark, 1999; Thune, 
2011; Benneworth, Coenen, Moodysson, & Asheim, 2009; Bramwell 
& Wolfe, 2008; Trippl et al., 2015). «Үшінші миссияның» негізгі 
қағидаттарының бірі – университеттер мен индустрия арасында 
тығыз ынтымақтастық орнату.

Университеттер мен индустрия арасындағы әріптестік жалпы 
әлемде, Қазақстанда да кездесетін жаңа құбылыс емес. Кеңестік 
жоспарлау экономикасы аясында жоғары оқу орындары өндірістік 

кәсіпорындармен тығыз жұмыс істеген. Өнеркәсіп, ауыл шару-
ашылығы, білім беру, денсаулық сақтау және т.б. салалар оларға 
жетекшілік ететін министрліктер халық шаруашылығының нақты 
салалары үшін қажетті кадрлар санын анықтап, жоғары оқу орын-
дарында сонша маманның даярлануын қадағалап отырған (Ahn et 
al., 2018). Қазақстан тәуелсіздік алғаннан кейін бұл жүйе жұмысын 
тоқтатты. Нарықтық экономикаға көшуге ұмтылған университет-
тер мен индустрия арасындағы байланыс әлсіреп, толық жойылды. 
Алайда, соңғы екі онжылдықта жаһандану және интернационал-
дандыру процестері, технологиялық прогресс, білімге негізделген 
экономика мен қоғам құруға деген ұмтылыс Қазақстан мен басқа 
елдерді университеттердің индустриямен өзара іс-қимылын қайта 
бастауға итермелеп отыр. Себебі мұндай әріптестік инновациялық 
даму мен экономикалық өсудің негізгі ынталандырушысы ретінде 
қарастырылады (Etzkowitz, 2012; Hayter, 2015; Lehmann & Menter, 
2016; Mahfoudh, Boujelbene & Mathieu, 2021; Profiroiu & Brișcariu, 
2021; Valero & Reened, 2019).

Ынтымақтастықтың артықшылықтары
Әр түрлі ұлттың экономикасына сай әріптестіктің қалыптасуы 

жоғары оқу орындарының әлеуеті, экономикалық дамудың қазір-
гі деңгейі және үкіметтің университет қызметіне әсері сияқты әр 
түрлі факторларға байланысты. Дегенмен, халықаралық тәжірибе 
тиімді жоспарлау, іске асыру және басқару арқылы әріптестіктер 
университеттерде де, салада да барлық стейкхолдерлерге (мүд-
делі тараптарға) артықшылықтар береді. Шынында да, зерттеулер 
көрсеткендей, әріптестік арқылы университеттер жаңа білім беру 
бағдарламаларын әзірлеп, өз қызметін әр түрлі бағытта жетіл-
діреді. Практиктерді оқыту немесе оқу пәндерін әзірлеуге тарту, 
сондай-ақ жұмыс берушілерді университеттердің консультативтік 
кеңестерінің жұмысына тарту арқылы байланыс орнатылады. Бұл 
білім беру бағдарламаларының мазмұнына да әсер етеді (Forsyth et 
al., 2009; Plewa et al., 2015).

Индустриямен әріптестік орнату білім беру бағдарламаларын 
кәсіби тұрғыдан жаңартады, сонымен қатар өндірістік тағылымда-
малар мен жұмысқа орналасу мүмкіндіктері артып, түлектер еңбек 
қызметіне сапалы дайындала алады (Karlsson, Booth, & Odenrick, 



124 Қазақстандағы университеттер: миссия, зерттеу, басқару

2007; Talebzadehhosseini et al., 2019). Студенттерді өндірістің 
өмірімен ерте бастан таныстыру оларға теориялық білімдерін іс 
жүзінде қолдануға мүмкіндік береді.  Бұл өз кезегінде дағдылардағы 
орын алуы мүмкін олқылықтарды алдын ала анықтап, оны жоюға 
әрекеттер жасалады. Практикалық оқыту студенттерге жұмысқа 
қажетті дағдыларды, кәсіпкер ретінде ойлауды, сондай-ақ одан әрі 
мүмкіндіктер көзін ашатын кәсіби нетворкингті (байланыстар-
ды) дамытуға мүмкіндік береді (Cameron-Jones & O ‘ Hara, 1990; 
Harman, 1999; Prigge, 2005; Thune, 2011).  Университеттер мен ин-
дустрияның бірлескен жобалардағы ынтымақтастығы универси-
теттің оқытушыларына теория мен практика арасында байланыс 
орнатуға көмектеседі, олардың өнеркәсіп кәсіпорындарындағы 
нақты жағдайлары туралы түсініктерін кеңейтеді (Reymert-Thune, 
2022). Мұндай түсінік пен тәжірибе оқытушыларға оқу процесін-
де нақты өмір жағдайларын қолдануға және сол арқылы студент-
тердің өзекті кәсіби білімдерін қалыптастыруға мүмкіндік береді.    

Сондай-ақ университеттердің ғылыми зерттеулер саласындағы 
индустриямен ынтымақтастығы жоғары оқу орындарында жүр-
гізілетін зерттеулердің сапасын жақсартуға (Kauppila et al., 2015), 
зерттеудің жаңа бағыттарын игеруге және ғылыми нәтижелерді 
тәжірибеде сынауға мүмкіндік береді. Ең бастысы, осы әріптестік-
тің арқасында оқытушылар қосымша ресурстарға, мысалы, озық 
өнеркәсіптік зертханалар мен қымбат материалдарға қол жеткізе 
алады (Crespo & Dridi, 2007). Бұл өз кезегінде оқытушыларға зерт-
теу жүргізуге, зерттеу өнімділігін арттыруға және ғылыми жария-
ланымдар санын көбейтуге қосымша мүмкіндіктер беретін жаңа 
қаржыландыру көздерін әкеледі (Harman, 2010).  Бірлескен зерт-
теулерге негізделген әріптестіктің кейбір түрлері инновацияның 
қозғаушы күшіне айналып, ресми құрылымдық немесе тіпті кор-
поративтік ынтымақтастыққа айналуы мүмкін. Сонымен қатар, 
жоғары білім мен индустрияның зерттеу әлеуетін пайдаланатын 
ғылыми-зерттеу технопарктер академиялық зерттеулердің практи-
калық маңыздылығын анықтауға және бағалауға мүмкіндік береді. 
Кейбір университеттер стартап-инкубаторлар (Talebzadehhosseini 
et al., 2019) және жоғары технологиялық компаниялар (Benneworth 
et al., 2009) құрады. 

Өнеркәсіппен әріптестік университеттерге шығындарды азай-
тып, жаңа қаржыландыру схемаларын құруға мүмкіндік береді. 
Компаниялармен ынтымақтасатын оқытушылар көбінесе конфе-
ренцияларға қатысуға қолдау алады, сонымен қатар өндірістік 
зертханалар мен ғылыми-зерттеу жабдықтарына қол жеткізе ала-
ды. Сонымен қатар, зерттеу жүргізу үшін оқытушылар жаңа док-
торанттарды тарта алады, осылайша өз кафедраларында зияткер-
лік ортаны арттырады (Harman, 1999; Harman, 2010). Өнеркәсіп 
сондай-ақ студенттерді, мәдени және спорттық іс-шараларды, ны-
сандар мен жабдықтарды қаржыландырудың қосымша көзі бола 
алады (Crespo & Dridi, 2007; Harman, 2010; Prigge, 2005). Жалпы, 
жоғары оқу орындарының индустриямен әріптестігі универси-
теттің беделіне, білім беру бағдарламаларының сапасына оң әсер 
етеді (Harman, 2010; Thune, 2011) және ЖОО-ның саяси рөлін, 
атап айтқанда «беделі мықты және үкімет бастамаларына сай тез 
оңтайланатын» университет ретінде тиімді жағынан көрсетеді 
(Prigge, 2005). Беделді нығайту мемлекеттік қаржыландыруды, 
донорларды және индустриядан басқа әріптестерді тартудың кіл-
ті болып табылады.  

Екінші жағынан, жоғары оқу орындарымен әріптестік орнату 
арқылы компаниялар екі мақсатқа жеткісі келеді. Біріншісі, оқы-
тушылардың техникалық және инновациялық дағдыларын тарту, 
екіншіден, студенттердің шығармашылық әлеуетін пайдалану. 
Өнеркәсіп және бизнес өкілдері студенттердің одан әрі дамудың 
заманауи және дамып келе жатқан үрдістерді қолдана алатынын 
біледі. Студенттерді өз командаларына тарту арқылы олар ком-
мерциялық артықшылық бере алатын субмәдени орта ағынына 
ие болады. Солтүстік Америка мен Еуропа елдерінің тәжірибесі 
көрсеткендей, бұл сала күрделі ғылыми мәселелерді немесе техно-
логияның жаңа салаларын зерттейтін докторанттар мен пост-док-
торанттарды қолдауға көп қаражат жұмсайды. Университет 
оқытушыларымен бірге ғалымдар мен инженерлерді, жас зерт-
теушілерді оқытады. Компаниялар мен жоғары оқу орындары өз-
дерінің болашақ қызметкерлері деп санап, ұйымның стратегиялық 
және инновациялық дамуына үлес қоса алатын талантты студент-
терге бірлесіп инвестиция салады.

Кедергілер және тәуекелдер
Ғылыми әдебиеттерде жоғары білімнің индустриямен ын-

тымақтастығының артықшылығының көптеген мысалдары кел-
тірілгеніне қарамастан, мұндай ынтымақтастықтың сәтсіздік се-
бептері туралы ақпараттар бар. Ең алдымен, әріптестік туралы 
алдын-ала келіссөздер жүргізу барысында (бір-бірін жақсы білу 
үшін) екі жақтан да жеткілікті уақыт бөлінбейді. Мұндай келіс-
сөздер жүргізілмесе, әріптестік әртүрлі құндылықтар жүйелері-
не, басымдықтардың сәйкессіздіктеріне, түсініспеушіліктерге, 
сондай-ақ бірлескен жұмыстың артықшылықтарын бағаламауға 
байланысты сәтсіздікке ұшырайды (Boardman & Bozeman, 2015; 
Harman & Sherwell, 2002; Karlsson et al., 2007). Әдебиеттерді 
шолу негізінде біз жоғары оқу орындары мен индустрия өкілдері 
арасындағы әріптестік қатынастарды дамытудағы негізгі пробле-
маларды анықтаймыз: (а) мәдени айырмашылықтар және әртүр-
лі құндылықтар жүйелері, (б) зияткерлік меншік мәселелеріндегі 
қақтығыстар және (в) университеттер мен индустрия арасындағы 
өзара іс-қимылды дамытуды қолдайтын тиісті нұсқаулықтар мен 
саясаттың болмауы.  

 Университеттер мен компаниялардың корпоративтік мә-
дениеттері әр түрлі болуы мүмкін. Корпоративтік мәдениет – 
бұл ұйымның мүдделері мен құндылықтарына негізделген және 
оның жүмыскерлерінің мінез-құлқының нормалары мен үлгілерін 
анықтайтын айтылған және айтылмаған қағидалардың жиын-
тығы. Бұл ретте корпоративтік мәдениеттердің айтарлықтай айы-
рмашылығы табысты әріптестікке кедергі келтіруі мүмкін. Мыса-
лы, саланың әріптестері белгілі бір техникалық мәселенің шешімін 
табуға көбірек қызығушылық танытады. Жаңа өнімдер мен тех-
нологияларды жылдам шешуге және дамытуға мүмкіндік беретін 
қолданбалы жобалар пайда әкеледі. Алайда, университет ғалымда-
ры ғылыми мәселелерді шешіп қана қоймай, академиялық пәннің 
білім базасын кеңейтетін іргелі зерттеулерге баса назар аудару қа-
жет деп санайды. Мұндай зерттеулер жетекші ғылыми журналдар-
да жариялауға лайық ғылыми нәтижелермен аяқталады. Әртүрлі 
күтулер мен құндылықтар жүйелері зерттеу басымдықтары мен 
кадрларды, қаржылық және материалдық ресурстарды бөлуге қа-
тысты мүдделер қақтығысына әкеледі. 

Жоғары оқу орындары мен индустрия арасындағы ынты-
мақтастықты дамытудағы тағы бір маңызды мәселе – зияткерлік 
меншік құқықтары туралы даулармен және бірлескен жоба бары-
сында жасалған жаңа идеялар мен өнімдерді иелену мәселелері 
бойынша әріптестер арасындағы мүдделер қақтығысымен байла-
нысты (Berman, 2008; Bruneel et al., 2010; Ryan et al., 2008). Ака-
демиялық ортада мансапта өсу үшін сапалы басылымдар жариялау 
қажет, сондықтан университет оқытушылары өз зерттеулерінің 
нәтижелерін мүмкіндігінше тез жариялауға тырысады. Алайда, 
индустриядағы әріптестер өнертабыс туралы ақпаратты жарияла-
мауды жөн көруі мүмкін. Себебі ол патент алу процесін қиында-
туы мүмкін (Crespo & Dridi, 2006). Сонымен қатар, компаниялар 
көбінесе зерттеу нәтижелерінің қолжетімділігін шектейді, өйткені 
жарияланған нәтижелер кейде нарықтағы өзінің бәсекелес ретін-
дегі артықшылығын жоюға алып келуі мүмкін. Мұндай жағдайлар 
әріптестік қатынастардағы шиеленісті тудырады және уақытында 
шешілмесе, тіпті әріптестік келісімінің бұзылуына әкелуі мүмкін.

Әріптестікке кедергі келтіретін маңызды мәселелердің бірі 
– ынтымақтастықты ынталандыратын саясаттың, практикалық 
нұсқаулықтардың және стратегиялық құжаттардың әзірленбеуі 
(Perkmann et al., 2013; Tartari et al., 2012; Watermeyer, 2015). Ынты-
мақтастықтан қандай нәтиже күтіледі? Әріптестікте алынған жаңа 
білімді кім және қалай пайдаланады? Мысалы, нақты практикалық 
нұсқаулықпен таныспай оқытушылар индустриялық бірлескен жо-
балардағы өздерінің ерекше рөлін түсінбеуі мүмкін. Тиісті саясат 
болмағандықтан, индустриядағы ғылыми-зерттеу жұмыстарына 
жұмсаған уақытының неге кетіп жатқанын түсінбеуі мүмкін. Бұл 
өз кезегінде оқытушы мен кафедра басшылығының арасындағы 
жұмыс жүктемесіне қатысты келіспеушіліктерге әкелуі мүмкін. 
Сонымен қатар, мұндай келіспеушіліктер оқытушыларды инду-
стриядағы әріптестермен ынтымақтастықты алшақтатуы немесе 
керісінше кадрлардың жұмыстан кетуіне әкелуі мүмкін (оқытушы-
лар әріптес ұйымға ауысып кетуі мүмкін).

Табысты ынтымақтастыққа мысалдар
Индустриямен ынтымақтастық – бұл күрделі міндет, алай-

да дұрыс жоспарлау және тиімді басқару арқылы оның пайдасы 

тәуекелдерден едәуір асып түседі. Жоғары оқу орындарының ин-
дустриямен табысты әріптестігіне көптеген әлемдік мысалдар 
келтіруге болады. Мысалы, АҚШ-та американдық көпұлтты фар-
мацевтикалық корпорация Pfizer, Inc. және University of California, 
San Diego индустрия мен университеттің ғалымдарын қамтитын 
ғылыми топтар құрды. Бұл ғылыми топтар дәрі-дәрмектерді әзірле-
уде озық ақыл-ойды және тәжірибені біріктіретіндіктен, олар жаңа 
дәрі-дәрмектерді тезірек және тиімді әзірлеу жолдарын қарастыра-
ды. Ұлыбританиядағы Imperial College London индустриямен бел-
сенді жұмыс істейді. 500-ден астам әріптес оның зерттеулерінің не-
гізгі нәтижелеріне айтарлықтай үлес қосады.  Мысалы, Royal Dutch 
Shell британдық-нидерландтық бірлескен мұнай-газ компаниясы 
қоршаған орта және энергия үнемдеу мәселелеріне қатысты іргелі 
мәселелерді шешу бойынша колледждің ірі бастамаларын қаржы-
ландырды. GlaxoSmithKline, Merck және Novartis сияқты фармацев-
тикалық компаниялар Ұлыбританияның бірнеше колледждерінде 
ақуыздардан жасалатын жаңа препараттарды әзірлеу үшін баста-
машылық көтерді. 

Көрші Ресейде Сбербанк қаржы секторы мен экономиканың 
талаптарына байланысты деректерді талдауда, сондай-ақ осы 
мәселелерді шеше алатын компанияларды іздеуде белсенді жұмыс 
істейтін Жоғары экономика мектебімен және Ресей халық шару-
ашылығы академиясымен әріптестік қарым-қатынас орнатады. 
Газпромбанк Мәскеу мемлекеттік халықаралық қатынастар инсти-
тутында ақпараттық технологиялар мен бағдарламалауды оқитын 
студенттерді инвестициялайды.  

Өндіріске инновациялық коммерциялық өнімдер ұсынған кез-
де университеттердің индустриямен ынтымақтастық орнатқаны 
туралы да мысалдар бар. Мысалы, Германияда профессор Ахим 
Кампкер (Achim Kampker, RWTH Aachen University) StreetScooter 
деп аталатын арзан модульдік электромобиль жасап шығарған 50-
ден астам компаниялардың консорциумын басқарады. Алғашқы 
электромобильдер Германия көшелерінде 2012 жылдың маусы-
мында пайда болды және 2013 жылға дейін, яғни олар жаппай өн-
діріле бастағанға дейін DHL халықаралық жүк және құжаттарды 
жедел жеткізу үшін компанияға 3500 көлікке алдын ала тапсырыс 
берді.  StreetScooter академиялық білім мен дағдыларға ықпал ет-

кен коммерциялық табысқа мысал болып табылады. Қазақстан-
дағы жоғары оқу орындары мен индустрияның ынтымақтастығы 
қандай жағдайда екенін түсіну үшін оның артықшылықтары мен 
күрделілігін қарастыруды ұсынамыз.

Қазақстандағы университеттердің индустриямен 
ынтымақтастығы
Университеттер мен индустрия арасындағы әріптестік қаты-

нас орнатудың артықшылықтарын ескеріліп, Қазақстан үкіметі 
көптеген саясаттар мен стратегиялық құжаттар әзірлеген. Мыса-
лы, «Қазақстанның үдемелі индустриялық-инновациялық дамуы-
ның 2010-2014 жылдарға арналған мемлекеттік бағдарламасы» 
және «Қазақстанның индустриялық-инновациялық дамуының 
2015-2019 жылдарға арналған мемлекеттік бағдарламасы» жоғары 
оқу орындары мен индустрия ынтымақтастығын ілгерілету үшін 
әзірленді.  «Қазақстан Республикасының 2025 жылға дейінгі стра-
тегиялық даму жоспарында» жоғары оқу орындары мен индустри-
яның ынтымақтастығы бірлескен қолданбалы зерттеулер жүргізу-
дегі практикалық міндеттерді шешеді деп атап өтілген. ҚР Тұңғыш 
Президенті Нұрсұлтан Назарбаев университеттер мен индустрия 
арасындағы ынтымақтастықтың маңыздылығын атап өтті. 2018 
жылғы 5 қазандағы Қазақстан халқына Жолдауында ол жоғары оқу 
орындарының индустриямен ынтымақтастығы жоғары білімнің 
сапасы мен өзектілігін арттыру, студенттерді еңбек нарығына 
дайындау және, ең бастысы, бірлескен қолданбалы зерттеулер 
арқылы Қазақстан экономикасын нығайту мақсатында иннова-
цияларды ынталандыру үшін қажет екенін атап өтті. Қазақстан 
Республикасының президенті Қасым-Жомарт Тоқаев жоғары оқу 
орындары мен индустрия арасындағы өзара байланысты нығайту 
қажеттігін атап өтті. Ол индустрия және бизнес өкілдерін Қамқор-
шылық кеңестердің жұмысына қатыстыру және жаңа мамандар 
даярлау арқылы, сондай-ақ жоғары оқу орнының ғылыми-зерттеу 
инфрақұрылымын жаңғырту арқылы отандық білім мен ғылым-
ды дамытуға шақырады (Kazinform, 2022). Білім мен ғылымдағы 
реформалар жоғары оқу орындарына индустриямен әріптестікті 
дамыту арқылы елдің инновациялық дамуын ілгерілетудің маңы-
зды қатысушысы мәртебесін береді. ҚР Ғылым және жоғары білім 

министрлігі индустрия өкілдерінің қатысуымен ғылыми жобалар-
ды гранттық мемлекеттік қаржыландыруды әзірледі, сондай-ақ 
мемлекеттік-жеке меншік әріптестікті дамыту негізінде инноваци-
ялық өндірістер құру идеясын іске асыру жоспарланған. Жоғары 
оқу орындары коммерцияландыру кеңселерін, технопарктер мен 
стартап-орталықтарды құра бастады. Жалпы, елімізде жоғары оқу 
орындары мен индустрия ынтымақтастығының маңыздылығы атап 
көрсетіледі және ұлттық инновациялық жүйені құруға қадамдар 
жасалуда. Алайда, келесі бөлімде көрсетілгендей, университеттер 
мен индустрия әріптестігі күннен-күнге күрделене түсуде.

Қазақстандағы университеттердің индустриямен 
ынтымақтастығының артықшылықтары мен күрделілігі
2018-2022 жылдар аралығында біз Қазақстанның әртүрлі өңір-

леріндегі он мемлекеттік және жеке университеттердегі жоғары 
оқу орындары мен индустрия арасындағы әріптестік қатынастарды 
зерттедік. Біздің зерттеуге университеттердің 155 өкілі және олар-
дың саладағы әріптестері қатысты. Біздің нәтижелеріміз еліміздің 
барлық университеттерінің тәжірибесін көрсетпейді, дегенмен 
басқа университеттердің қайталама деректеріне анализ жасасақ, 
қазақстандық университеттер мен индустрия ынтымақтастығын 
дамыту үшін қабылданған перспективалы бастамаларды көрсетеді 
деп санаймыз.  Университет басшылығы мен ПОҚ әріптестікті жақ-
сартуға көп күш жұмсаған. Сонымен қатар, университет оқытушы-
ларының пікірінше, индустриямен ынтымақтастық орнату әдетте 
бейресми болып табылады және көп жағдайда бірлескен зерттеу-
лер мен коммерцияландыруға кепілдік жоқ, тұрақсыз. Дәл осын-
дай пікірді негізінен академиялық бағдарламаларды жетілдіру, 
өндірістік практикаларды өткізу, түлектердің біліктілігін арттыру 
және жұмысқа орналастыру курстарын ұйымдастыру саласындағы 
индустрия өкілдері де білдірді.

Еліміздегі жоғары оқу орындары мен индустрия арасындағы 
өзара байланыстың қолданыстағы түрлері көбінесе осындай 
әріптестіктің нәтижелерін айқындайды. Зерттеуге қатысушылар 
атап өткендей, университеттердің индустриямен, атап айтқан-
да, жұмыс берушілермен ынтымақтастығы мамандардың кәсіби 
даярлығына және, тиісінше, олардың жұмысқа орналасуына оң 

әсер етеді. Бұл әлеуметтік-экономикалық өсудің маңызды көр-
сеткіштерінің бірі болып табылады. ПОҚ және ЖОО әкімшілігі 
индустриямен әріптестік орнату қазіргі заманғы еңбек нарығы-
ның талаптары мен сұраныстарына сәйкес білім беру мазмұнын 
өзекті етуге ықпал етеді. Бірлескен зерттеулер мен технология-
лар тасымалы саласындағы ынтымақтастық орнатуда оның ар-
тықшылықтары туралы аз айтылды. Бірлескен ғылыми жария-
ланымдардың артуы, жаңа технологиялардың дамуы (негізінен 
тау-кен өнеркәсібі саласында), сондай-ақ осы технологиялардың 
өнеркәсіптік өндіріске шамалы ғана енгізілуі кірді. Айта кету қа-
жет, жоғары оқу орындары мен индустрия ынтымақтастығының 
артықшылықтары туралы талқылағанда, қатысушылар әріпте-
стіктің өңірді дамытудағы пайдасы туралы болжамды пікір біл-
дірді. Нақты жағдайларға құрылған кейстер аз болды. Сонымен 
қатар, бірлескен зерттеулер саласындағы ынтымақтастықты 
жеке университеттердің өкілдеріне қарағанда мемлекеттік уни-
верситеттердің қатысушылары мен олардың әріптестері жиі атап 
көрсетті. Бұл жеке қазақстандық жоғары оқу орындарындағы 
ғылыми-зерттеу инфрақұрылымының артта қалуымен және тек 
мамандар даярлауға бағдарланғандығымен түсіндіріледі.          

Қазақстандағы жоғары оқу орындары мен индустрияның 
тиімді ынтымақтастығын орнатуды дамытудың негізгі пробле-
маларына шамадан тыс мемлекеттік реттеу, жоғары оқу орында-
рындағы әлсіз зерттеу ортасы және ұзақ мерзімді әріптестік қаты-
настарды қолдау қызметтерін жүзеге асыратын оқытушылардың 
еңбек жағдайлары жатады. Университеттер кеңестік дәуірдегідей 
экономиканың белгілі бір секторына бағдарланбаған (Heyneman, 
1998) және оларға индустриямен ынтымақтастық орнатуда өзіндік 
жолдарын анықтау үшін үлкен дербестік берілген (Hartley et.al., 
2016).  Біздің зерттеу ЖОО-лардың әлі де ҚР ҒЖБМ қатаң бақы-
лауында және ықпалында екенін көрсетеді. Саясаткерлер жоғары 
оқу орындары мен индустрияның ынтымақтастық орнатуы ин-
новациялар мен жаңа білімді ынталандыру үшін қажет деп қан-
ша даурыққанымен, біздің зерттеуге қатысқан университеттердің 
тәжірибесі Кеңестік кезеңдегі тәжірибеге өте ұқсас көріністі бай-
қатады. Әріптестік тек жұмыс күшін дайындауға бағдарланған, 
ал жоғары оқу орындары біртума, түпнұсқа зерттеулер жүргі-

зетін маңызды объектілері ретінде қабылданбаған (Grant, 1968; 
Graham, 1994). Зерттеуге қатысушылар кеңестік кезеңмен салы-
стырғанда индустриямен жасалған ғылыми-зерттеу әріптестік 
келісімдер саны азайған. Оның жартысына жуығы жоғары оқу 
орындарындағы зерттеу мәдениетінің дамымауына және зерттеу 
қызметі үшін тиісті жағдайлардың болмауына байланысты. Мы-
салы, университет оқытушыларының зерттеу жүргізуге уақыты 
да, ресурстары да жетпейді. Кейбір жағдайларда индустриямен 
әріптестік орнатудың төмендеуі университеттер ұсынатын ғылы-
ми сараптаманың сапасына деген сенімсіздікке де байланысты 
(Jonbekova, 2020; Kuzhabekova & Ruby, 2018). Сонымен қатар, 
оқытушылардың төмен жалақысы, үлкен оқу жүктемесі және 
шексіз қағаз бюрократиясы оларға индустриямен ынтымақта-
стықты дамыту үшін толық жұмыс істеуге мүмкіндік бермейді. 
Университеттерде ынтымақтастықтың мақсаттарын анықтайтын 
практикалық нұсқаулықтар мен институционалдық саясаттар 
жоқ. Бұл тиісінше индустриямен бірлескен жобалардағы ПОҚ 
рөлінің түсініксіздігіне әкеледі. Біздің зерттеуге қатысқан кейбір 
оқытушылар әріптестікке кедергі келтіретін маңызды фактор – 
бұл индустрияның университеттердің әлеуетті үлес қосатынына 
сенбеуі деп тұжырымдады. Бұл факт Кеңес Одағы ыдырағаннан 
кейін Қазақстандағы білім сапасы айтарлықтай нашарлады де-
ген кең таралған пікірді көрсетеді. Әріптестік қатынастардың да-
муын тежейтін басқа да проблемаларға мемлекеттік қаржылан-
дырудың жеткіліксіздігі, ғылыми-зерттеу инфрақұрылымының 
әлсіздігі және ең бастысы, мемлекеттік қаржыландыруды бөлу 
және әріптестік құру процесінде сыбайлас жемқорлыққа қатысты 
алаңдаушылық жатады.  

Біздің зерттеу нәтижелері бұрын жарияланған зерттеулердің 
нәтижелеріне ұқсас. Мысалы, қазақстандық жоғары оқу орында-
ры мен индустрияның инновациялар саласындағы ынтымақта-
стығын зерттеген Жәмила Мұқашева (2021) бірлескен ғылыми жа-
рияланымдар мен іс-шаралар шеңберінде жоғары оқу орындары 
мен индустрияның әріптестігін әлсіз деп атап өтті. Қазақстандық 
жоғары оқу орындарының академиялық және институционалдық 
дербестігі болмағандықтан инновациялар саласындағы ынты-
мақтастықтың дамуын барынша шектелетіндігі атап көрсетілді. 

Университеттер мен индустрия арасындағы ынтымақтастықты 
дамытудағы жоғарыда аталған проблемалар тек Қазақстанға ғана 
тән емес, сонымен қатар мұндай проблемалардың басқа дамушы 
елдерде де бар екендігі шолуда көрсетілген.

Индустриямен сәтті ынтымақтастық орнатуды 
дамытудың стратегиялары
Жүргізілген эмпирикалық зерттеу, әдебиеттерге кеңінен шолу 

және әртүрлі елдердегі жоғары оқу орындарының индустриямен 
ынтымақтастығының практикалық жағдайларын талдау арқылы 
біз қазақстандық университеттерге индустриямен әріптестік қа-
тынастарды нығайтуға немесе жаңаларын дамытуға көмектесетін 
ұсыныстар береміз. Берілген ұсыныстар – саяси бағдарланған және 
практикаға бағдарланған болып – екі деңгейге бөлінеді, яғни жоға-
ры оқу орындары мен индустрия арасындағы ынтымақтастықты 
дамытуға қатысуы тиіс нақты стейкхолдерлерге бағдарланған.

Саясатқа бағдарланған ұсыныстар
Оқытушыларды индустриямен ынтымақтастыққа қатысуға 

ынталандыру үшін университеттер, ең алдымен, ПОҚ-қа қолайлы 
жағдай жасайтын тиісті саясат пен практикалық нұсқаулықтарды 
әзірлеуі тиіс. Бұл саясат университеттің миссиясына біріктірілуі 
тиіс. Онда индустриямен ынтымақтастықтың таңдалған әдістері 
мен формалары нақты жазылуы қажет. Индустрияда тәжірибесі 
бар оқытушыларды жалдау, университеттердің Қамқоршылық 
кеңестеріне сала өкілдерін тарту, индустриямен ынтымақтастықты 
ілгерілету үшін ресурстар бөлу, сондай-ақ оқытушылардың инду-
стриямен өзара іс-қимылын ескеретін ынталандыру және мансап-
тық ілгерілету саясаты сияқты ынталандыру әрекеттері көрсетілуі 
керек. Индустриямен ынтымақтастықты ілгерілету жөніндегі ин-
ституционалдық саясаткерлер монетарлық және монетарлық емес 
ынталандыруларды ескеруі тиіс.  Монетарлық ынталандыруға әріп-
тестермен жұмыс істеген белгілі бір кезеңнен кейін және нақты 
нәтижелерге қол жеткізгеннен кейін оқытушылардың жалақысын 
арттыру жатуы мүмкін. Монетарлық емес ынталандыруға оқы-
тушылардың оқу жүктемесін азайтып, оларды көтермелеуге және 
мансапта өсудің қосымша ынталандыру жатады. Бұл оқытушылар-

дың индустриямен ынтымақтастыққа қосқан үлесін ескереді. Ең 
бастысы – университеттер өз студенттері мен оқытушыларының 
құқықтарын қорғау үшін зияткерлік меншік құқықтарына қатысты 
қағидалар мен нормаларға ерекше назар аударуы тиіс.  

Біз сондай-ақ үкіметке мемлекеттік университеттерге дербе-
стік беруді, ҚР ҒЖБМ сұрауларына жіберілетін есептілікті азайту-
ды және оңайлату және жоғары оқу орындары мен индустрия ара-
сындағы ынтымақтастықтың инновацияларды дамытуға қосқан 
үлесіне қатысты саяси стратегияны келісуді ұсынамыз. Егер үкімет 
бірлескен инновациялық жобаларды (мысалы, технологияларды 
дамытуға бағдарланған жобаларды) жүзеге асыруға гранттар бөл-
се, нұр үстіне нұр болар еді.

Тәжірибеге бағдарланған ұсыныстар: 
қажетті механизмдер мен процедуралар

Болашақ әріптесті анықтау
Саланың болашақ әріптесін анықтау ынтымақтастықты дамыту-

дың маңызды кезеңдерінің бірі болып табылады. Біз әріптес таңдау 
кезінде келесі өлшемшарттарды ескеруді ұсынамыз: (а) әріптес 
қол жеткізуге үміттенетін мақсаттар, (б) әріптестің міндеттемелері 
және оның жұмысқа деген адалдығы және (в) ынтымақтастықтың 
алдыңғы тәжірибесі. Ынтымақтастықты шағын қадамдардан бастау 
қажет, бірлескен жұмыс алға қойған мақсаттарға сәтті қол жеткіз-
геннен кейін ғана оны кеңейту маңызды деп санаймыз. Ынтымақта-
стық мақсаттарын анықтау үшін индустриядан да, сондай-ақ уни-
верситеттен де бірлескен жұмысты орындауға тікелей қатысатын 
әріптестерді тарту қажет. 

Жобаны жоспарлау және басқару
Жобалық жұмысты тиімді жоспарлау және басқару әріптестер-

ге бірлескен жұмыстағы кез келген өзгерістерге тез бейімделуге 
және кез келген жанжалды жағдайды екі тарап үшін де барынша 
тиімді шешуге мүмкіндік беретін табысты әріптестіктің маңызды 
құрамдас бөлігі болып табылады. Сонымен қатар, тиімді басқару 
тараптар арасында сенімді қарым-қатынас орнатуға мүмкіндік бе-
реді. Әріптестік әдетте сыртқы факторларға да тәуелді, сондықтан 

басқару процестерінің икемділігі өте маңызды. Жоба іске асы-
рылған кезде икемділік пен бейімделуге дайын болатын бірлескен 
зерттеулер, әсіресе күтпеген жағдайлар немесе өзгерістер өзара 
әрекет етудің жаңа тәсілдері мен бағыттарын қажет еткенде өте 
маңызды шарт болып табылады.

Бірлескен жобаны жоспарлау кезеңінде университет бас-
шылығы мына мәселелерді ескеруі тиіс: 

• жобаның басынан бастап университет пен индустрия өкіл-
дері арасындағы келіссөздерге жауап беретін және бірле-
скен жұмыс барысында олармен байланысатын жоба ме-
неджерін тағайындау қажет;

• әрбір әріптес үшін маңызды артықшылықтарды анықтап 
көрсету қажет – сол кезде ғана олар бүкіл ынтымақтастық 
барысында өздерінің қызығушылығын сақтайды; табысты 
ынтымақтастық орнату үшін әріптестердің мүдделері тең 
болуы тиіс;

• ынтымақтастықтың басында нақты кездесетін күндерді, 
жоба кезеңдерін, әріптестер тізімін, қажетті нәтижелерді, 
қажетті инвестицияларды және келісілген дауларды шешу 
рәсімдері бар бірлескен жобадағы барлық іс-шараларды 
жоспарлау қажет;

• ынтымақтастық орнатудың басында әрбір бірлескен жоба-
ның мақсаттарын, күтілетін нәтижелерін, жұмыс көлемін, 
университет пен индустрияның барлық стейкхолдерлері 
үшін жұмыстың қорытындылары мен мерзімдерін нақты-
лауды, сондай-ақ жоба түпкілікті бекітілгенге дейін екі та-
раптың да қажеттіліктері ескерілгеніне көз жеткізу қажет; 

• келісімшарттық міндеттемелерді және ең бастысы, зият-
керлік меншік құқығына арналған лицензиялауды және 
университет ғалымдары өз зерттеулерінің нәтижелерін 
қаншалықты еркін жариялай алатындығы туралы нақты 
көрсететін келісім жасау қажет.

Құрылымдық механизмдер
Уақыт өте келе әріптестік сәтті жұмыс істей бастағанда қаты-

сушы тараптар ынтымақтастықты кеңейту үшін ресми құрылымдар 

құра бастайды. Осыған байланысты бірлескен жобаны тиімді іске 
асыру үшін келесі құрылымдық тетіктерді енгізуді ұсынамыз: 

• индустрия өкілдеріне қолжетімді болатын технологиялар 
трансфері кеңсесін (ТТК), инновациялар кеңсесін, мансап 
кеңсесін, түлектер қауымдастығын, бизнес-инкубаторды, 
ғылыми-технологиялық саябақты, бірлескен ғылыми-зерт-
теу институтын, корпоративтік даму кеңсесін немесе ко-
воркинг орталығын құру қажет. Мысалы, ТТК университет 
пен индустрия арасында делдал бола алады. Университет 
зерттеушілеріне зияткерлік меншік мәселелері бойынша 
көмек көрсетеді, қызмет көрсетеді және индустриямен қа-
рым-қатынасты дамытады. Университет ғалымдарымен 
қатар мұндай кеңселерде заңгерлер немесе кәсіпкерлер/
кәсіпкерлер сияқты салада тәжірибесі бар адамдар жұмыс 
істеуі тиіс; 

• басқарма мүшесі немесе индустриямен ынтымақтастықты 
дамыту жөніндегі проректор лауазымын тағайындау қажет. 
Осы лауазымдарды атқаратын мамандардың жоғары оқу 
орнының индустриямен ынтымақтастығының тиімділігін 
ілгерілетуге ғана емес, бақылауға да өкілеттігі болуы тиіс; 

• жоғары білікті түлектер мен зерттеушілерді тарту, оқыту 
және ұстап қалу, сондай-ақ олардың индустриямен өзара 
әрекет етуі үшін қолайлы жағдайлар жасау;

• университеттің басқа қызметкерлерін ынталандыратын 
және нәтижесінде табысты әріптестікті дамыту үшін қажет-
ті мәдениетті қалыптастыруға ықпал ететін қосымша қол-
дау және операциялық механизмдер арқылы индустриямен 
өзара әрекеттесетін оқытушыларға қолдау көрсету қажет;

• табысты ынтымақтастықты дамыту үшін индустриямен 
өзара іс-қимыл жасау үшін ПОҚ әлеуетін арттыру жөнінде-
гі іс-шараларды ұйымдастыру маңызды екенін есте сақтау 
қажет. Университеттер индустриямен ынтымақтастықты 
дамыту бойынша академиялық қауымдастықтар/ желілер 
ұйымдастыра алады, университет ғалымдарының инду-
стрия өкілдерімен кездесулерін, әріптестік форумдары мен 
семинарларын, сондай-ақ университет қызметкерлеріне 

арналған кәсіпкерлік курстарын өткізе алады. Универси-
тет басшылығы сонымен қатар өзінің оқытушылары мен 
жұмыскерлерінің бейнероликтер мен практикалық нұсқа-
улықтар немесе жаңадан жұмысқа қабылданған зертте-
ушілермен бейресми кездесулер арқылы университеттің 
индустриямен әріптестігі туралы хабардарлығын үнемі арт-
тырып отыруы тиіс; 

• барлық әріптестермен тұрақты қарым-қатынасты орнату; 
• басынан бастап әріптестермен сенімді қарым-қатынасты 

дамыту керек. Оған қол жеткізу үшін шағын бірлескен 
жобадан бастау қажет. Егер жоба сәтті болса, ынтымақта-
стықты кеңейтуге болады.  Сенімді қарым-қатынас әріпте-
стерді ары қарайғы бірлескен жобаларға қатысуға шабыт-
тандырады;

• әріптестің географиялық орнын ескеру қажет. Барлық 
мүдделі тараптар бір аймақта/қалада болған кезде зертте-
ушілер мен университет студенттері мен индустрия өкілдері 
арасында тиімді байланыс орнату оңайырақ жүзеге асады. 
Дегенмен, географиялық жақындық табысты ынтымақта-
стықтың негізгі факторы деп дөп басып айтуға келмейді. 
Ресурстардың жеткіліктілігі, бірлесіп жұмыс істеуге өзара 
қызығушылық таныту және бұл үшін жеткілікті уақыт бөлу 
сияқты ынтымақтастықтың алғышарттары ғана жобаларды 
соңына дейін алып жүруге негіз болады.

Қорытынды

Университеттер мен индустрия арасындағы табыстың әмбебап 
өлшемі жоқ сияқты, әріптестіктің де нақты анықтамасы жоқ. Уни-
верситеттердің индустриямен ынтымақтастығы көптеген стейк-
холдерлермен, процестермен және мақсаттармен байланысты күр-
делі құбылысты сипаттайды. Осыған қарамастан, зерттеушілер осы 
ынтымақтастықтың сәтті өлшемдерін анықтауға тырысты. Бағалау 
өлшемшарттарын шартты түрде материалдық және материалдық 
емес деп бөлуге болады. Бір жағынан, жетістікті университеттің 
еншілес және стартап-компанияларының санымен, берілген техно-
логиялармен, өнертабыстармен, лицензиялармен және патенттер-

мен, сондай-ақ мемлекеттік және жеке сектордан алынған роялти 
мен тартылған ғылыми гранттар/қаржы мөлшерімен өлшеуге бо-
лады (Bernardos Barbolla & Casar Corredera, 2009; Bramwell & Wolfe, 
2008). Екінші жағынан, табыстың көрсеткіштеріне құрылған жұ-
мыс орындарын, докторлық зерттеулерді бірлесіп басқаруды (De 
Freitas et al., 2014), білімнің трансферін (Bramwell & Wolfe, 2008; 
De Freitas et al., 2014), ұзақ мерзімді әріптестікті (Thune, 2011) 
және стейкхолдерлердің қанағаттану деңгейінің артуын (Bernardos 
Barbolla & Casar Corredera, 2009) жатқызуға болады. Тиісінше, ын-
тымақтастық орнатуда әріптестердің жұмсалған ресурстар мен 
уақыты зая кетпейтіндей табыс көрсеткіштеріне жетуі тиіс. 

Сондай-ақ, индустриямен ынтымақтастықтың тиісті саясат-
тарын, нұсқаулықтары мен процедураларын әзірлеу кезінде уни-
верситет әкімшілігі жергілікті жердің ерекшелігіне назар аударуы 
тиіс екенін атап өткен жөн. Қызметкерлердің / оқытушылардың 
тәжірибесі қандай? Нақты әріптестердің ең маңызды қажеттілік-
тері қандай? Ынтымақтастықты дамыту үшін ақылға қонымды 
бір нәрсе екінші тарапқа мүлдем орынсыз мақсат болуы мүмкін 
екенін ұмытпаңыз. Серіктестер қол жеткізгісі келетін мақсаттарды 
анықтау үшін олар бірге жұмыс істеуі тиіс. Ең мықты ынтымақта-
стық бірінші қадамнан басталып, сәтті жинақталған тәжірибенің 
арқасында біртіндеп кеңейе түседі. Әріптестер санын көбейткен-
нен гөрі мүдделі тараптарға зор табыс әкелетін мызғымас әріпте-
стік құру ұзақ мерзімді стратегия болып табылады.

Кіріспе

Жоғары білім демократияны ілгерілетуде шешуші рөл атқара-
ды (Hartley & Saltmarsh, 2011). Демократиялық қоғамда жоғары 
оқу орындары сөз бостандығы, академиялық еркіндік, әртүрлілік 
пен әлеуметтік әділеттілік сияқты принциптерді қолдайды және 
насихаттайды деп күтіледі (Yamamura & Koth, 2018). Жоғары білім 
ашық және сыйласымды диалогқа, сыни ойлауға және әртүрлі пікір 
алмасуға ықпал ететін ортаны қалыптастыруға жауапты.

Бұл тарауда Қазақстанның посткеңестік контекстінде Баты-
стық университет моделін құрудың мысалы келтірілген. Қазақстан 
Республикасының Тұңғыш Президенті атымен аталған Назарбаев 
Университеті (НУ) – әлемдік деңгейдегі университет болуды көз-
дейтін және «әлемдегі жетекші университет және ұлттық «бренд» 
болуы тиіс» академиялық мекеме (Стратегия НУ, 2018, с. 23). НУ-
дың негізгі миссиясы, Н. Ә. Назарбаев атап өткендей, «Қазақстан 
халқына қызмет ету» (Стратегия НУ, 2018, с. 23).

Назарбаев Университетінің Жоғары білім беру мектебіне 
(ЖБМ) арналған бұл тарауда НУ, шын мәнінде, барлығын бірдей 

мүмкіндіктермен қамтамасыз ету үшін құрылған деп мәлімдейді. 
Оның басты миссиясы – адамдарға нәсілдік, этникалық немесе мә-
дени шығу тегіне қарамастан қызмет ету – орындалды (Saltmarsh 
& Hartley, 2011). Тарауда «НУ тәжірибесін көрсету» бастамасы ая-
сында жүзеге асырылған білім беру мен оқытудағы инновациялық 
тәжірибелер трансфері талқыланады.

Демократиялық қоғам құру стратегиясында НУ 
тәжірибесін көрсету
НУ-дың бес стратегиялық мақсатының бірі – «Назарбаев Уни-

верситеті тәжірибесі бойынша сабақтарды басқа университет-
терге, мектептер мен зерттеу орталықтарына тарату және оның 
түсінікті болуын қамтамасыз ету» (Стратегия НУ, 2018, с. 27). На-
зарбаев Университеті демократия қағидаттарын ұстанады және 
инклюзивтілік пен әртүрлілік мәдениетін насихаттайды. Сонымен 
қатар, студенттерге еріктілік, саяси белсенділік және қоғамдық 
жұмыстар секілді қоғамдық (азаматтық) іс-шараларға қатысуға 
мүмкіндік беріп, академиялық бағдарламаға демократиялық құн-
дылықтарды енгізу арқылы азаматтардың келесі буынын демокра-
тиялық қоғамға белсенді қатысуға дайындауда шешуші рөл атқа-
рады. НУ құрылғаннан бастап негізгі идея «қоғамға қызмет етуге 
арналған академия» құру болды (Hartley & Saltmarsh, 2011, 289-
бет), ал «НУ тәжірибесін көрсету» бастамасы барлық қазақстан-
дық университеттермен ынтымақтастыққа бағытталған универси-
тет деңгейіндегі өршіл (амбициозды), ұзақ мерзімді реформалар 
бағдарламасы болып табылады.

Зерттеу әлеуетін дамытуға қосылған үлес
Атқарушы, ішкі және сыртқы көшбасшылар (Hartley & 

Saltmarsh, 2011, б.109-112) жергілікті зерттеу әлеуетін арттыруға 
ықпал етеді. Бұл стратегиялық мақсат тек Президенттің немесе НУ 
міндеті емес, «мүдделі тараптардың қатысуын» тиімді пайдалану 
(Hartley & Saltmarsh, 2011, 107-бет) және командада келісім мен 
жауапкершілік сезімін қалыптастыру керек.

Зерттеу әлеуетін дамыту – бірқатар факторларға байланысты 
күрделі процесс. НУ оқытушыларының көпшілігі (70%) – экспат-
тар. Тиісті зерттеу бағдарламасын құру үшін оларға жергілікті 
контекст пен зерттеулердегі олқылықтарды түсінуге уақыт қажет. 

НУ-дағы оқыту мен ғылыми зерттеулердің негізгі тілі ағылшын 
тілі болғандықтан, тілдік кедергі қарым-қатынаста қиындықтар 
туғызады және зерттеу нәтижелерін жергілікті қауымдастықпен 
кеңірек бөлісуді қиындатады. НУ урбанизация және әлеуметтік 
қамсыздандыру мәселелерімен айналыса алады, жұмыс орында-
рын құра алады, инвестициялар тарта алады немесе барлық мүд-
делі тараптарды зерттеу және тарту арқылы экономикалық өсуді 
ынталандырады. Бұл мемлекеттік органдармен, кәсіпорындармен 
және басқа да мүдделі тараптармен тығыз ынтымақтастықты қа-
жет етеді, бірақ әртүрлі мәдениеттер мен тілдердің өкілдерімен жұ-
мыс істеу кезінде қиындық туындайтыны белгілі.

Келесі фактор – зерттеу жүргізілетін саяси және әлеуметтік 
контекст – зерттеу әлеуетін арттыруға айтарлықтай әсер етуі мүм-
кін. Мемлекеттік саясат, ережелер және зерттеуге деген қоғамдық 
көзқарас бұл процеске ықпал етуі немесе кедергі келтіруі мүмкін.

Қазақстандық университеттерде зерттеулерді басқару жүйесін 
әзірлеуге провост кеңсесі белсенді қатысады: жоғары оқу орында-
ры басшылығының жоғары және орта буын зерттеушілеріне ре-
сурстарға (кітапханаларға, деректер базаларына), зерттеу құрал-
дарына, тәлімгерлік пен басшылыққа қол жеткізу түрінде қолдау 
көрсету бойынша семинарлар өткізеді. Академиялық көшбас-
шы ретінде НУ провост «зерттеуші профессордың үлгісі» ретінде 
қызмет етеді (Hartley & Saltmarsh, 2011, Б. 134): ол әріптестері-
не арналған ғылыми-зерттеу семинарларында дәріс оқиды және 
жергілікті ғалымдарды НУ зертханалары мен арнайы зерттеу жаб-
дықтарын пайдалануға шақырады.

НУ профессор-оқытушылар құрамы зерттеу семинарлары мен 
практикумдарын өткізу, басқа жоғары оқу орындарындағы әріпте-
стерімен ғылыми жобаларды әзірлеу, журналдардың редакциялық 
кеңестеріне мүше болу немесе диссертациялық кеңестерде жұмыс 
істеу арқылы зерттеу әлеуетін арттыруға белсенді қатысады. 

НУ қазақстандық жоғары оқу орындарын озық тәжірибе алма-
суға, бірлескен зерттеу жобаларын әзірлеуге және ғалымдардың 
зерттеу әлеуетін арттыру жөніндегі күш-жігерін қолдауға ынталан-
дыру үшін қазақстандық білім беру зерттеулері қауымдастығын 
(KERA) құрды. KERA білім беру саласындағы барлық қазақстандық 
зерттеушілер үшін «әділ өсу мен мүмкіндіктерді» жұмылдыратын 
«якорь мекемесі» ретінде қызмет етеді (Cantor et al., 2018, Б. 29).

Қоғамдық жүктемесі бар оқытушыларға «бұл жұмысты уни-
верситет деңгейінде тану қиынырақ». НУ тәжірибесін көрсеткені 
үшін ПОҚ-ты ынталандыру арқылы «қатысудың өзі құнды тауар 
болып саналатын» нарық құруға тырысады (Hartley & Saltmarsh, 
2011, б.190).

Жергілікті зерттеу әлеуетін арттыру жеке адамдар мен қоғамға 
пайда әкелетін әртүрлі мүмкіндіктерді ашуы мүмкін. Зерттеу ба-
стамаларына инвестиция сала отырып, НУ көптеген салаларда 
табысқа жету және қазақстандық қоғамның аса маңызды міндет-
терін шешу үшін қажетті неғұрлым күшті ғылыми әлеуетті бел-
сенді түрде қалыптастыруда. Сондай-ақ, академиялық еркіндік 
мәдениетін насихаттайтын және жұртшылықты зерттеудің құн-
дылығын түсінуге ынталандыратын осындай зерттеулер жүргізуге 
ықпал ететін саясат пен нормативтік актілерді әзірлеуге қатысады. 
Тиянақты эмпирикалық зерттеулер жүргізу арқылы университет 
нақты фактілер мен деректерге негізделген шешім қабылдау мә-
дениетін қалыптастыруға белсенді ықпал ете алады. Бұл деректер 
жергілікті, сондай-ақ ұлттық және халықаралық деңгейде маңызды 
саяси шешімдер қабылдауға негіз болады.

Бір-бірімен байланысты университеттік6 және білім беру 
бағдарламалары
Университеттер өз студенттері арасында көшбасшылыққа 

тәрбиелеу үшін түрлі жағдайлар жасай алады – мысалы, көшбас-
шылықты дамытуға бағытталған пәндер мен курстарды ұсыну. 
Олар студенттерге Тиімді көшбасшылық принциптері мен тәжіри-
бесі туралы терең түсінік бере алады.

2013 жылдан бастап Назарбаев Университетінің ЖБМ 
Educational Leadership бойынша магистрлік және докторлық 
бағдарламалар ұсынады. Магистратура бағдарламасы иннова-
циялық білім беру бойынша жүзеге асырылды, себебі ол жұмыс 
істейтін кәсіпқойлар үшін аралас оқыту режимін (blended/hyflex) 
ұсынды, бұл оқытуды жұмыспен үйлестіруге және жаңа білімді іс 

6 «Байланысты университеттер» әдетте әртүрлі мүдделі тараптармен (стейкхолдерлермен), соның 
ішінде басқа университеттермен, өнеркәсіптік кәсіпорындармен, ғылыми-зерттеу ұйымдарымен 
және мемлекеттік органдармен тығыз ынтымақтастық пен серіктестік орнатқан жоғары оқу орын-
дарын білдіреді. Бұл байланыстар білім алмасуды, пәнаралық зерттеулерді, инновацияларды және 
академиялық сараптаманы нақты мәселелерге қолдануды қолдауға бағытталған.

жүзінде қолдануға мүмкіндік береді. Осы бағдарламалардың жаңа-
лығын ескере отырып, біздің профессорлар студенттерді білімді 
жинау және оны басқалармен бөлісуде «тең продюсер» ретінде 
таниды (Battistoni & Longo, 2011, с. 206). Білім берудегі көшбас-
шылық бойынша НУ магистрлік бағдарламаларының құндылығы 
студенттерді өздері үшін маңызды білім беру мәселелерімен жұ-
мыс істеуге тартатын мазмұнында жатыр (Battistoni & longo, 2011).

Қазіргі уақытта, академиялық бағдарламаны алғаш іске 
қосқаннан бергі он жылға жуық уақытта ЖБМ-ны 700-ге жуық 
түлек аяқтады, олар өзгерістердің тікелей көшбасшылары болып 
табылады және күн сайын ғылыми қаталдық, адалдық және мери-
тократия құндылықтарын ілгерілету арқылы білім беру жүйесін 
реформалауға үлес қосуда. Мектеп өзінің түлектерімен, зертте-
ушілермен, көшбасшылармен және топ-менеджерлермен (рек-
торлар, проректорлар, зерттеу және талдау орталықтарының 
басшылары), аналитиктерімен, мектеп директорларымен және 
мұғалімдерімен мақтанады.

Жетекші университет және басшыларға білім беру
НУ Жоғары білім беру мектебі халықаралық тәжірибені жер-

гілікті қажеттіліктермен үйлестіретін жоғары сапалы білім беру 
бағдарламаларын ұсынады, сондай-ақ университеттердің авто-
номиясы, алқалы және корпоративтік басқару, қаржылық менед-
жмент, зерттеу стратегиялары және т.б. секілді тақырыптарды 
қамтитын отандық университеттерге кәсіптік даму бағдарламала-
ры бойынша оқыту жүргізеді. Соңғы он жылда ЖБМ 7500-ге жуық 
қатысушыларға кәсіби даму бағдарламалары бойынша оқыту мүм-
кіндіктерін ұсынды.

ЖБМ оқытушыларға, студенттер мен олардың ата-аналары-
на, мектеп директорлары мен мұғалімдеріне, сондай-ақ ҚР Ғылым 
және жоғары білім министрлігі мен Оқу-ағарту министрлігіне ар-
налған тегін вебинарлар ұсынады. Вебинарлар инклюзивті білім 
беру, оқытудың инновациялық әдістері, академиялық бағдарлама-
ны дайындау, зерттеу этикасы және академиялық адалдық сияқты 
тақырыптарға бағытталған. Бүгінгі таңда ЖБМ 14281 қатысушыға 
арналған Ашық вебинарлар өткізді.

University Bridge («Университет көпірі») сияқты студенттік ба-
стамалар да қызығушылық тудырады. Бұл – докторанттар мен по-

стдокторанттар басқа университеттердің (тек қазақстандық емес) 
докторанттарымен өз тәжірибелерімен бөлісетін танымал плат-
форма. University Bridge «егер біз студенттердің әлемдегі өз баста-
маларына жауап беруін қаласақ, онда одан не шығатынын олар-
дың өздерінің түсінуіне мүмкіндік беруіміз керек» деген ұғымды 
білдіреді (Battistoni & Longo, 2011, с. 209).

Қазақстанда жоғары білім дамып, күрделене түсуде, жаңа уни-
верситеттер құрылуда. Жоғары білім басшылары қазіргі заманғы 
жоғары оқу орындарын тиімді басқару бойынша идеялармен ал-
масуы тиіс, ол үшін НУ-да Академиялық көшбасшылық институты 
(АКИ) құрылды.

АКИ жүзеге асыратын алғашқы бағдарлама – жоғары білім 
басшыларын күннен-күнге күрделі және өзгермелі ортадағы жоға-
ры оқу орындарын тиімді басқару үшін қажетті біліммен, дағды-
лармен және озық тәжірибемен қамтамасыз етуге бағытталған 
Executive University Leadership бағдарламасы (Университет бас-
шыларына арналған көшбасшылық бағдарлама). Бағдарлама мы-
надай мақсаттарды көздейді: (1) қатысушыларға стратегиялық 
жоспарды, Білім беру бағдарламаларын және ғылыми зерттеу-
лерді әзірлеуге баса назар аудара отырып, күрделі институционал-
дық өзгерістерді басқарудың заманауи тетіктерін ұсыну және (2) 
қатысушыларға заманауи университеттік ортадағы өзгерістерді 
басқарудың инновациялық тәсілдерін көрсететін жаңартылған 
Стратегиялық жоспарлау моделін ұсыну. Бағдарлама жаһандық 
перспективаға ықпал етуге және жинаған білімдері мен дағдыла-
рын іс жүзінде қолдануға әсер ете отырып, түрлі міндеттерді шешу 
мен мүмкіндіктерді пайдалануға бағытталған. Жалпы, бұл курс 
жоғары білім берудің топ-менеджерлеріне өздерінің басшылық 
лауазымдарында жетістікке жетуге, оқу орындарында инноваци-
яларды ынталандыруға және әлемдегі жоғары білім беруді дамы-
туға үлес қосуға мүмкіндік береді.

Қорытынды

Бұл тарауда НУ-дың қоғаммен өзара әрекеттесуін динамика-
лық және стратегиялық процесс ретінде қарастыратын универси-
тет ретіндегі үлгісі ұсынылды. Соңғы уақытта НУ-ға сыртқы қысым 
күшейгендіктен, НУ-дың әлемдік деңгейдегі университет ретіндегі 
моделін, сондай-ақ үздік және дарынды студенттерді таңдағанын 
ескере отырып, университет басшылығы қоғамды ортақ мақсат-
тарға жету және өмір сапасын жақсарту үшін әртүрлі бастама-
ларға, жобаларға немесе іс-шараларға тартудағы рөлін жақсы түсі-
неді. Тарауда азаматтық белсенді мекеме болуға бағытталған НУ 
стратегиясының мысалдары келтірілді. Атап айтқанда, ЖБМ сту-
денттерді ұлттық және жаһандық ауқымда қоғам үшін маңызды 
білім беру мәселелерін шешуде батыл және еркін көшбасшы бо-
луға шақыратын бағдарламаларды ұсынады. НУ басшылығы уни-
верситеттің білім беруде демократияны кеңейтудегі және өз кам-
пусының ішінде де, сыртында да әртүрлі мүдделі тараптарға тең 
мүмкіндіктер берудегі рөлін әлі де мұқият қадағалайды.

Жоғары білім туралы қоғамдық пікірдің өзгеруі универси-
тет басшылары үшін қоғамға өздерінің оқу орындарының құн-
дылығын көрсету қажеттілігін тудырды. Жоғары білім туралы 
қоғамдық пікірдің өзгеруі университет басшылары үшін қоғамға 
өздерінің оқу орындарының құндылығын көрсету қажеттілігін ту-
дырды. Университеттерді қоғамдық өмірге белсенді тарту, олар-
дың қоғамға оң әсерін ақпараттандыру және құжаттау жоғары 
оқу орындарына қоғамдық сенімді қалпына келтіруге және жоға-
ры оқу орындарының немқұрайлылығы және иммунитеті туралы 
идеяны жоққа шығаруға көмектеседі. Бірақ жұртшылықпен жұ-
мыс істеу тек қабылдауды басқару ғана емес, бұл олардың жер-
гілікті қауымдастықтарымен шынайы және берік байланыстар, 
бұл қарым-қатынастар патернализмге емес, өзара түсіністікке 
негізделуі керек.

Университеттер қоғам үшін мақсаттарды, стратегияларды 
және инвестицияларды үйлестіретін «ұйымдардың қорғаушысы 
(квотербек)»7 (quarterback organization) ретінде әрекет ете алады. 
Университеттер өздері тұрған қоғамды жақсарту арқылы өздерінің 
қаржылық жағдайын қорғай алады. Көптеген университеттер өмір 
бойы оқытуға (Life Long Learning) баса назар аударады, жалпы 
білім беретін мектептермен байланысты нығайтады және елдің 
экономикалық қажеттіліктеріне сәйкес академиялық дәреже бер-
мей Кәсіптік оқыту/қайта даярлауды ұсынады.

7 Квотербек (ағылш. Quarterback), QB – американдық және канадалық футболдағы шабуылшы пози-
циясы. Қазіргі футболда ол команданың шабуылдаушы құрылымдарының көшбасшысы және негізгі 
ойыншысы болып табылады, оның міндеті допты алаңда алға жылжыту болып табылады.

Бұл ұжымдық монография Қазақстанның жоғары білім 
беру жүйесінде болып жатқан өзгерістерді және олардың 
университеттік басқаруға, академиялық және зерттеу ісіне, 
университеттердің үшінші миссиясына әсерін қарастырады. 
Сондай-ақ, шетелдік жоғары оқу орындарымен Бәсекелестік 
және COVID-19 пандемиясынан туындаған онлайн оқытуға 
бейімделу, университеттердің автономиясынан туындаған 
корпоративтік басқарудағы өзгерістер сияқты жаңа сын-қа-
терлерді зерделейді. 

Кітап Қазақстандағы жоғары білім беруді басқаруды 
зерттейтін білім алушылар мен зерттеушілерді қолдауға 
бағытталған. 

Монография Назарбаев университетінің профессорла-
ры мен докторанттарының және стратегиялық серіктес – 
Пенсильвания университетінің ұжымдық еңбегінің нәтижесі 
ретінде ұсынылып отыр.


